
Útdráttur	  

Úrræðið	   Morgunhani	   er	   samvinna	   heimilis,	   skóla	   og	   Þjónustumiðstöðvarinnar	   í	  

Breiðholti	   og	   snýr	   að	   bættri	   skólasókn	   og	   ástundun	   nemenda.	  Helsta	  markmiðið	  með	  

úrræðinu	  er	  að	  styðja	  börn	  og	  unglinga	  til	  þess	  að	  mæta	  í	  skólann	  og	  stuðla	  þannig	  að	  

góðu	  námsgengi	  og	   félagslegri	   stöðu	  þeirra.	  Meginmarkmiðið	  með	   rannsókninni	  er	  að	  

kanna	  upplifun	  og	  reynslu	  foreldra	  og	  þeirra	  sem	  veittu	  stuðninginn	  af	  úrræðinu	  og	  fá	  

fram	   tillögur	   þeirra	   að	   breytingum.	   Við	   rannsóknina	   voru	   notaðar	   eigindlegar	  

rannsóknaraðferðir	   og	   tekin	   sex	   viðtöl	   við	   ofangreinda	   aðila.	   Einnig	   var	   stuðst	   við	  

upplýsingar	   úr	   dagálum	   og	   skýrslum	   úr	   málaskrá	   Reykjavíkurborgar.	   Rannsóknir	   hafa	  

sýnt	   fram	   á	   margt	   sem	   	   getur	   haft	   áhrif	   á	   skólasókn	   barna,	   þar	   á	   meðal	   félagslegar	  

aðstæður,	  tengsl	  við	  foreldra,	  líðan	  og	  námserfiðleika.	  Helstu	  niðurstöður	  gáfu	  til	  kynna	  

að	   úrræðið	   hafi	   komið	   of	   seint	   og	   vandinn	   þar	  með	   þróast	   í	   of	   langan	   tíma.	   Af	   þeim	  

sökum	  skilaði	  úrræðið	  ekki	  bættri	  námsástundun	  í	  öllum	  tilvikum.	  Auk	  þess	  komu	  fram	  

ábendingar	  varðandi	  það	  sem	  betur	  mætti	  fara	  í	  úrræðinu	  en	  að	  mati	  foreldra	  hefði	  það	  

mátt	  standa	  yfir	   í	   lengri	  tíma.	  Einnig	  kom	  fram	  að	  eftirfylgni	  var	  talin	  nauðsynleg	  til	  að	  

úrræðið	   skili	   tilsettum	   árangri.	  Mikilvægt	   er	   að	   styðja	   við	   bakið	   á	   þeim	   sem	   þurfa	   og	  

grípa	  inn	  í	  eins	  fljótt	  og	  hægt	  er	  ef	  vísbendingar	  eru	  um	  erfiðleika	  í	  námi	  þar	  sem	  það	  að	  

ljúka	  grunnskóla	  er	  talið	  grundvallaratriði	  fyrir	  framtíð	  einstaklings.	  

Abstract	  

Morguhani	   is	   a	   programme	   for	   children	   and	   youth	   who	   are	   at	   risk	   of	   poor	   school	  

attendance.	   It’s	   a	   co-‐operative	   project	   between	   Breiðholt’s	   service	   centre,	   primary	  

schools	  and	  parents	  and	  has	  been	  implemented	  in	  collaboration	  with	  primary	  schools	  in	  

the	  area	  of	  the	  service	  centre.	  The	  main	  objective	  of	  the	  measure	  is	  to	  support	  children	  

and	   youth	   to	   attend	   school	   and	   increase	   their	   chances	   of	   success,	   academically	   and	  

socially.	  The	  main	  objective	  of	  the	  study	  is	  to	  examine	  the	  experiences	  of	  all	  the	  parties	  

and	   elicit	   their	   suggestions	   for	   improvement.	  Qualitative	   research	  with	   six	   qualitative	  

interviews	  was	  used.	  Interviews	  and	  journals	  of	  the	  register	  of	  Reykjavík	  were	  also	  used.	  

Researches	  have	  shown	  many	  things	  that	  can	  affect	  children’s	  school	  attendance.	  The	  

most	   important	  things	  are	  the	  environment	  they	  grow	  up	  in,	  connection	  with	  parents,	  

feelings	   and	   learning	   difficulties.	   The	   main	   result	   of	   this	   research	   indicates	   that	   the	  

intervention	  came	  too	  late	  for	  the	  students	  or	  when	  the	  problem	  was	  too	  large	  to	  fix.	  

The	  result	  of	  the	  research	  suggest	  that	  some	  improvements	  might	  be	  done,	  for	  example	  

the	  length	  of	  the	  project	  and	  lack	  of	  a	  follow	  up.	  The	  parent’s	  opinions	  were	  that	  for	  the	  

program	  to	  be	  more	  successful	   it	  needs	  to	  be	  conducted	  over	   longer	  periods	  and	  that	  

follow	  up	  is	  vital.	  It’s	  important	  to	  help	  those	  who	  need	  help	  by	  making	  an	  intervention	  

as	   soon	  as	  possible	   if	   there	   are	   any	   indications	   about	   learning	  difficulties,	   because	   to	  

complete	  primary	  school	  is	  considered	  fundamental	  for	  children’s	  future.	  

Formáli	  

Þessi	   ritgerð	   er	   30	   ETCS-‐eininga	   lokaverkefni	   í	   meistaranámi	   til	   starfsréttinda	   í	  

félagsráðgjöf	  við	  félagsráðgjafardeild	  Háskóla	  Íslands.	  Verkefnið	  var	  unnið	  undir	  leiðsögn	  

Sigrúnar	  Harðardóttur,	  lektors	  við	  félagsráðgjafardeild	  Háskóla	  Íslands	  og	  færi	  ég	  henni	  

mínar	  bestu	  þekkir	  fyrir	  veitta	  aðstoð	  og	  faglega	  leiðsögn	  við	  vinnslu	  verkefnisins.	  Einnig	  

fá	   Lára	   Sigríður	   Baldursdóttir	   deildarstjóri	   hjá	   Þjónustumiðstöðinni	   í	   Breiðholti	   og	  

Þuríður	   Sigurðardóttir	   félagsráðgjafi	   og	   verkefnastjóri	   úrræðisins	   miklar	   þakkir	   fyrir	  

samstarf	   og	   veitta	   aðstoð.	   Þátttakendur	   rannsóknarinnar	   fá	   einnig	   kærar	   þakkir	   fyrir	  

framlag	  sitt	  til	  rannsóknarinnar	  en	  án	  þeirra	  hefði	  hún	  ekki	  orðið	  að	  veruleika.	  Að	  lokum	  

vil	  ég	  þakka	  	  Margréti	  Víkingsdóttur	  kærlega	  fyrir	  yfirlestur.	  

1 Inngangur	  
Í	   þessari	   ritgerð	   er	   fjallað	   um	  úrræðið	  Morgunhana	   en	   rannsóknin	   var	   gerð	   að	  beiðni	  

Þjónustumiðstöðvarinnar	   í	   Breiðholti	   (ÞB)	   sem	   heyrir	   undir	   Velferðarsvið	  

Reykjavíkurborgar.	  Morgunhani	   er	   samvinnuverkefni	   heimilis,	   skóla	   og	   ÞB	   og	   snýr	   að	  

bættri	  skólasókn	  og	  ástundun	  nemenda.	  Margt	  getur	  haft	  áhrif	  á	  námsárangur	  barna	  en	  

rannsóknir	   sýna	   að	   vellíðan	   og	   góður	   stuðningur	   frá	   foreldrum	   eru	   talin	  

grundvallaratriðin.	   Ennfremur	  hafa	   rannsóknir	   sýnt	  margt	   sem	  getur	  haft	   áhrif	   á	   slaka	  

skólasókn,	   þar	   á	   meðal	   félagslegar	   aðstæður,	   líðan,	   námserfiðleikar	   og	   tengsl	   við	  

foreldra.	  Því	  er	  mikilvægt	  að	  horfa	  á	  einstaklinginn	  í	  heild	  og	  það	  umhverfi	  sem	  hann	  býr	  

við	  þegar	  námsframvinda	  er	  skoðuð.	  Styðja	  þarf	  við	  bakið	  á	  þeim	  sem	  það	  þurfa	  og	  grípa	  

inn	   í	   eins	   fljótt	   og	   hægt	   er	   ef	   vísbendingar	   eru	   um	   erfiðleika	   í	   námi	   því	   það	   að	   ljúka	  

grunnskóla	  er	  talið	  grundvallaratriði	  fyrir	  framtíð	  einstaklings.	  	  

Úrræðið	  Morgunhani	  hefur	  verið	  	  starfrækt	  í	  ÞB	  frá	  árinu	  2010	  en	  aldrei	  hefur	  verið	  

gerð	  úttekt	  á	  því	  fyrr.	  Þess	  er	  vænst	  að	  niðurstöður	  geti	  nýst	  Velferðarsviði	  

Reykjavíkurborgar	  til	  þess	  að	  leggja	  mat	  á	  það	  hvort	  úrræðið	  skili	  þeim	  árangri	  sem	  lagt	  

var	  upp	  með;	  það	  er	  bættri	  námsástundun.	  Einnig	  má	  nýta	  niðurstöðurnar	  til	  þess	  að	  sjá	  

hvort	  breyta	  þurfi	  vinnubrögðum	  í	  undirbúningi	  og	  framkvæmd	  úrræðisins	  eða	  hvort	  að	  

þeim	  fjármunum	  sem	  notaðir	  eru	  í	  úrræðið	  væri	  betur	  varið	  í	  forvarnarvinnu	  þar	  sem	  

áhersla	  væri	  lögð	  á	  snemmtæka	  íhlutun	  svo	  að	  ekki	  þurfi	  að	  koma	  til	  þess	  að	  börn	  þurfi	  

úrræðið.	  

1.1 Markmið,	  tilgangur	  og	  rannsóknarspurning	  

Velferðarsvið	   Reykjavíkurborgar	   óskaði	   eftir	   að	   meistaranemi	   í	   félagsráðgjöf	   gerði	  

rannsókn	   á	   úrræðinu	  Morgunhana.	   Verkefnið	   var	   kynnt	   fyrir	   meistaranemum	   og	   þar	  

sem	   ég	   hef	   mikinn	   áhuga	   á	   málefnum	   barna	   og	   ungmenna	   fannst	   mér	   verkefnið	  

áhugavert.	  

	  Við	  gagnaöflun	  var	  stuðst	  við	  dagála	  og	  skýrslur	  úr	  málaskrá	  Reykjavíkurborgar.	  

Einnig	  voru	  tekin	  eigindleg	  viðtöl	  við	  fimm	  foreldra	  barna	  sem	  höfðu	  fengið	  úrræðið	  og	  

eitt	  viðtal	  við	  starfsmann	  sem	  sá	  um	  úrræðið	  árið	  2015.	  

Markmið	  og	  tilgangur	  rannsóknarinnar	  var	  að	  kanna	  upplifun	  og	  reynslu	  af	  úrræðinu	  

og	  fá	  fram	  reynslu	  foreldra	  og	  starfsmanns	  af	  því.	  Leitast	  var	  við	  að	  svara	  eftirfarandi	  

meginspurningu:	  Hver	  er	  upplifun	  og	  reynsla	  foreldra	  og	  starfsmanns	  af	  úrræðinu	  

Morgunhanar.	  Til	  þess	  að	  afmarka	  viðfangsefni	  meginrannsóknarspurningarinnar	  voru	  

eftirfarandi	  undirspurningar	  settar	  fram.	  	  

• Varð	  breyting	  á	  skólasókn	  með	  þátttöku	  í	  Morgunhana?	  

• Hvað	  tókst	  vel	  og	  hvað	  hefði	  betur	  mátt	  fara?	  

Upphaf	   Morgunhana	   má	   rekja	   til	   frumkvöðlaverkefnis	   sem	   hófst	   árið	   2006	   í	  

nærsamfélagi	  Vesturbæjar.	  Halla	  Frímannsdóttir	  (2007)	  gerði	  úttekt	  á	  því	  úrræði	  og	  birti	  

niðurstöður	  sínar	  í	  BA	  ritgerð.	  Þar	  var	  lögð	  áhersla	  á	  að	  skoða	  hvort	  úrræðið	  hefði	  áhrif	  á	  

skólasókn	   þátttakenda.	   Einnig	   var	   skoðað	   hvort	   samskipti	   milli	   barns	   og	   foreldris	  

annarsvegar	  og	  barns	  og	  starfsmanns	  hinsvegar	  hefðu	  eflst	  með	  úrræðinu.	  Niðurstöður	  

leiddu	   í	   ljós	   að	   skólasókn	   þátttakenda	   varð	   betri	   við	   þátttöku	   og	   áhugi	   á	   námi	   jókst	   í	  

kjölfarið.	  	  

1.2 Uppbygging	  ritgerðar	  
Ritgerðin	  skiptist	  í	  átta	  kafla.	  Í	  öðrum	  kafla	  er	  fjallað	  um	  helstu	  atriðin	  í	  lögum	  er	  snúa	  að	  

skyldum	   foreldra	   og	   grunnskóla	   er	   varða	   skólagöngu	   barna.	   Einnig	   er	   fjallað	   um	  

Velferðarsvið	   Reykjavíkurborgar	   og	   helsta	   hlutverk	   þess.	   Því	   næst	   er	   greint	   frá	  

Þjónustumiðstöðinni	  í	  Breiðholti	  (ÞB)	  og	  þeim	  úrræðum	  sem	  í	  boði	  eru	  gagnvart	  börnum	  

og	  ungmennum.	  Þar	  á	  eftir	  er	  greint	  frá	  frá	  þremur	  þjónustustigum	  sem	  í	  boði	  eru	  fyrir	  

börn	  með	   hegðunar-‐	   og	   geðraskanir	   á	   Íslandi.	   Það	   er	   grunnþjónusta,	   ítarþjónusta	   og	  

sérþjónusta.	  Að	  lokum	  er	  fjallað	  um	  úrræðið	  Morgunhana,	  framkvæmd	  þess	  og	  verklag.	  

Í	  þriðja	  kafla	  er	  greint	  frá	  völdum	  kenningum	  sem	  tengjast	  efninu.	  Í	  því	  sambandi	  er	  

fjallað	  um	  kerfiskenninguna	  og	  vistfræðikenninguna	  en	  þær	  gefa	  góða	  mynd	  af	  því	  

hversu	  mikilvægt	  það	  er	  að	  horfa	  á	  öll	  þau	  kerfi	  sem	  einstaklingur	  tilheyrir	  þegar	  leitast	  

er	  við	  að	  skilja	  stöðu	  hans	  á	  heildrænan	  hátt.	  Þá	  er	  greint	  frá	  sjónarhorni	  áhættu	  og	  

seiglu	  en	  líta	  þarf	  til	  þeirra	  sjónarhorna	  innan	  veggja	  skóla	  til	  að	  stuðla	  að	  góðri	  

sálfélagslegri	  líðan	  og	  aðlögun	  nemenda.	  Einnig	  er	  fjallað	  um	  uppeldisaðferðir	  Diönu	  

Baumrind	  og	  áhrif	  ólíkra	  uppeldisaðferða.	  Þá	  er	  farið	  yfir	  hugmyndafræði	  snemmtækrar	  

íhlutunar.	  Í	  velferðarþjónustu	  nú	  til	  dags	  er	  mikil	  áhersla	  lögð	  á	  snemmtæka	  íhlutun	  til	  

þess	  að	  bæta	  líðan	  barna	  og	  fjölskyldna	  í	  daglegu	  lífi.	  Að	  lokum	  er	  fjallað	  um	  valdeflingu	  

og	  mikilvægi	  þess	  að	  þátttakendur	  fái	  tækifæri	  til	  að	  taka	  þátt	  í	  vali	  á	  þeim	  úrræðum	  

sem	  þeim	  stendur	  til	  boða	  og	  þar	  með	  að	  hafa	  áfrif	  á	  eigin	  líðan	  og	  þjónustu.	  

Í	  fjórða	  kafla	  er	  greint	  frá	  völdum	  fyrri	  rannsóknum	  er	  snúa	  að	  ástæðum	  og	  

afleiðingum	  fjarvista	  grunnskólanemenda.	  Einnig	  er	  fjallað	  um	  rannsóknir	  er	  snúa	  að	  

líðan	  grunnskólanemenda	  og	  mikilvægi	  tengsla	  þeirra	  við	  foreldra.	  Því	  næst	  verða	  

rannsóknir	  er	  snúa	  að	  tengslum	  milli	  skólasóknar	  og	  uppeldisaðferða	  foreldra	  skoðaðar.	  

Að	  lokum	  verður	  greint	  frá	  rannsókn	  sem	  snýr	  að	  mikilvægi	  skólafélagsráðgjafa	  í	  skólum.	  

Í	  fimmta	  kafla	  er	  fjallað	  um	  rannsóknina	  sjálfa,	  rannsóknarsniðið	  og	  þeim	  aðferðum	  

sem	  var	  beitt.	  Rætt	  er	  um	  framkvæmd	  hennar	  og	  að	  lokum	  gerð	  grein	  fyrir	  

siðferðilegum	  álitamálum	  helstu	  styrkleikum	  og	  annmörkum	  rannsóknarinnar.	  

Í	  sjötta	  kafla	  er	  gerð	  grein	  fyrir	  niðurstöðum	  rannsóknarinnar.	  Annars	  vegar	  verður	  

gerð	  grein	  fyrir	  þeim	  upplýsingum	  er	  fengust	  úr	  dagálum	  og	  skýrslum	  úr	  málaskrá	  

Reykjavíkurborgar	  og	  hinsvegar	  niðurstöðum	  úr	  viðtölum.	  

Í	  sjöunda	  kafla	  eru	  helstu	  niðurstöður	  rannsóknarinnar	  settar	  fram,	  þær	  ræddar	  í	  

fræðilegu	  ljósi	  og	  dregnar	  af	  þeim	  ályktanir.	  Í	  áttunda	  og	  síðasta	  kaflanum	  er	  leitast	  við	  

að	  greina	  frá	  þeim	  lærdómi	  sem	  draga	  má	  af	  rannsókninni	  og	  settar	  fram	  tillögur	  að	  

frekari	  rannsóknum	  á	  sviðinu.	  

2 Lagaumgjörð	  um	  menntun	  barna	  og	  framkvæmd	  velferðarþjónustu	  
Í	   þessum	   kafla	   er	   greint	   frá	   helstu	   atriðum	   í	   lögum	   er	   snúa	   að	   skyldum	   foreldra	   og	  

grunnskóla	   er	   varða	   skólagöngu	   barna.	   Því	   næst	   er	   fjallað	   um	   þjónustu	   Velferðarsvið	  

Reykjavíkurborgar	   og	   helsta	   hlutverk	   þess.	   Þá	   er	   greint	   frá	   Þjónustumiðstöðinni	   í	  

Breiðholti	   (ÞB)	   og	   þeim	   úrræðum	   sem	   í	   boði	   eru	   gagnvart	   börnum	   og	   ungmennum	   í	  

vanda.	   Þá	   er	   greint	   frá	   frá	   þremur	   þjónustustigum	   sem	   í	   boði	   eru	   fyrir	   börn	   með	  

hegðunar-‐	  og	  geðraskanir	  á	  Íslandi.	  Það	  er	  grunnþjónusta,	   ítarþjónusta	  og	  sérþjónusta.	  

Að	  lokum	  er	  fjallað	  um	  úrræðið	  Morgunhana,	  framkvæmd	  þess	  og	  verklag.	  

2.1 Þróun	  laga	  
Samkvæmt	   íslenskum	   lögum	   eiga	   öll	   börn	   rétt	   á	   menntun	   og	   bera	   foreldrar	   eða	  

forráðamenn	  ábyrgð	  á	  að	   svo	  megi	   verða	   (Sigrún	   Júlíusdóttir,	   2013).	  Uppeldishlutverk	  

grunn-‐	   og	   framhaldsskóla	   er	   skýrt	   í	   lögum	   og	   námskrám	   en	   það	   felst	   í	   því	   að	   móta,	  

þroska	  og	  styrkja	  hæfileika	  nemenda	  og	   færni,	  bæði	   fyrir	  þau	  sjálf	   sem	  og	  samfélagið.	  	  

Líkt	   og	   fram	   kemur	   í	   lögum	   um	   grunnskóla	   nr.	   91/2008	   bera	   foreldrar	   frumábyrgð	   á	  

uppeldi	  og	  menntun	  barna	  sinna	  en	  í	  samvinnu	  við	  skólana	  skulu	  þeir	  stuðla	  að	  alhliða	  

þroska	   barna.	   Foreldrar	   eiga	   í	   samráði	   við	   skólann	   að	   fylgjast	   með	   og	   styðja	   við	  

skólagöngu	   og	   námsframvindu	   barna	   sinna	   og	   stuðla	   að	   því	   að	   börnin	  mæti	   úthvíld	   í	  

skólann	   og	   fylgi	   	   þeim	   skólareglum	   sem	   settar	   eru.	   Í	   reglugerð	   um	   ábyrgð	   og	   skyldur	  

aðila	   skólasamfélagsins	   í	   grunnskólum	   nr.	   1040/2011	   er	   í	   5.	   grein	   fjallað	   nánar	   um	  

ábyrgð	  foreldra.	  Þar	  segir	  að	  foreldrar	  skólaskylds	  barns	  beri	  ábyrgð	  á	  að	  það	  innritist	  í	  

skóla	  og	  að	  það	  sæki	  skóla.	  Foreldrar	  skulu	  ávallt	  gæta	  hagsmuna	  barna	  sinna	  og	  stuðla	  

að	  því	  að	  þau	  stundi	  nám	  auk	  þess	  að	  fylgjast	  með	  námsframvindu	  í	  samvinnu	  við	  börn	  

sín	  og	  kennara.	  

Segja	  má	  að	  þjóðfélagið	  sé	  skuldbundið	  því	  með	  lögum	  að	  hlúa	  að	  velferð	  og	  

möguleikum	  allra.	  Hlutverk	  skólans	  sem	  velferðarstofnun	  ætti	  einnig	  að	  liggja	  í	  beinum	  

forvörnum	  þar	  sem	  hugað	  væri	  að	  vellíðan	  barna	  og	  gætt	  að	  siðferðilegum	  rétti	  þeirra	  til	  

þess	  að	  lifa,	  sjá	  til	  þess	  að	  þau	  njóti	  verndar	  og	  búi	  við	  öruggar	  aðstæður	  til	  þess	  að	  

þroskast	  og	  mennta	  sig	  (Sigrún	  Júlíusdóttir,	  2013).	  Mikilvægt	  er	  að	  huga	  að	  þeim	  þáttum	  

sem	  geta	  haft	  áhrif	  á	  námsferlið	  og	  almenna	  líðan	  og	  vinna	  að	  þróun	  forvarna	  og	  

stuðningsúrræða	  svo	  að	  öllum	  nemendum	  líði	  vel	  í	  skólanum	  (Sigrún	  Harðardóttir,	  

2015a).	  	  

Í	  Barnasáttmála	  Sameinuðu	  þjóðanna	  sem	  var	  lögfestur	  á	  Íslandi	  árið	  2013	  er	  fjallað	  

um	  rétt	  barna	  til	  menntunar	  en	  þar	  kemur	  fram	  að	  öll	  börn	  eigi	  rétt	  á	  grunnmenntun	  án	  

endurgjalds.	  Öll	  aðildarríki	  eiga	  að	  koma	  á	  skólaskyldu	  og	  gera	  ráðstafanir	  sem	  stuðla	  að	  

því	  að	  börn	  mæti	  reglulega	  í	  skólann	  og	  að	  brottfall	  nemenda	  verði	  sem	  minnst.	  Þar	  er	  

einnig	  fjallað	  um	  hlutverk	  grunnskólans	  sem	  er	  að	  sjá	  nemendum	  fyrir	  formlegri	  fræðslu	  

og	  taka	  þátt	  í	  félagsmótun	  þeirra.	  Auk	  þess	  skal	  leggja	  áherslu	  á	  að	  tengsl	  milli	  heimilis	  

og	  skóla	  séu	  náin	  en	  foreldrar	  bera	  þó	  frumábyrgð	  á	  skólagöngu	  barna	  sinna	  og	  verða	  

þeir	  að	  gera	  sér	  grein	  fyrir	  að	  um	  samábyrgð	  og	  samvinnu	  sé	  að	  ræða	  (Umboðsmaður	  

barna,	  e.d.).	  

Samkvæmt	  lögum	  um	  félagsþjónustu	  sveitarfélaga	  kemur	  fram	  að	  tryggja	  skuli	  bæði	  

fjárhagslegt	  og	  félagslegt	  öryggi	  íbúa	  og	  stuðla	  að	  velferð	  þeirra	  á	  grundvelli	  samhjálpar.	  

Félagsleg	  þjónusta	  nær	  yfir	  vítt	  svið	  en	  meðal	  annars	  nær	  það	  yfir	  málefni	  barna	  og	  

ungmenna	  og	  þjónustu	  við	  unglinga.	  Þar	  kemur	  fram	  að	  skipulagt	  forvarnarstarf	  skuli	  

vera	  í	  málefnum	  unglinga	  sem	  miðar	  að	  því	  að	  beina	  athafnaþörf	  ungs	  fólks	  á	  

heillavænlegar	  brautir.	  Í	  58.	  grein	  er	  lagður	  grunnurinn	  að	  notendasamráði	  í	  

félagsþjónustunni.	  Þar	  segir	  að	  við	  meðferð	  mála	  skuli	  ávallt	  leitast	  við	  að	  hafa	  samvinnu	  

og	  samráð	  við	  skjólstæðinga	  (lög	  um	  félagsþjónustu	  sveitarfélaga	  nr.	  40/1991).	  

Í	  reglugerð	  um	  sérfræðiþjónustu	  sveitarfélaga	  við	  leik-‐	  og	  grunnskóla	  kemur	  fram	  að	  

leggja	  skuli	  áherslu	  á	  markvisst	  forvarnarstarf	  og	  velferð	  nemenda	  þegar	  

sérfræðiþjónusta	  er	  framkvæmd.	  Jafnframt	  er	  mikilvægt	  að	  leggja	  áherslu	  á	  mat	  og	  

stöðu	  nemenda	  og	  veita	  þeim	  sem	  á	  þurfa	  að	  halda	  ráðgjöf	  vegna	  námsvanda,	  

félagslegs-‐	  og	  sálræns	  vanda	  með	  það	  að	  leiðarljósi	  að	  allir	  nemendur	  fái	  viðeigandi	  

kennslu	  og	  stuðning	  án	  aðgreiningar	  (reglugerð	  um	  sérfræðiþjónustu	  sveitarfélaga	  við	  

leik-‐	  og	  grunnskóla	  nr.	  584/2010).	  

Þegar	  unnið	  er	  með	  grunnskólanemendum	  með	  skólasóknar-‐	  og	  ástundunarvanda	  

er	  unnið	  út	  frá	  verklagsreglum	  skóla-‐	  og	  frístundasviðs	  og	  velferðarsviðs.	  Markmið	  

reglnanna	  er	  að	  skýra	  ábyrgð	  einstakra	  stofnana	  í	  Reykjavíkurborg	  þegar	  kemur	  að	  

vinnslu	  mála	  hjá	  nemendum	  með	  alvarlegan	  og	  fjölþættan	  vanda.	  Einnig	  er	  markmið	  

þeirra	  að	  skapa	  vinnulag	  sem	  tryggir	  skilvirka	  samvinnu	  á	  mili	  stofnanna	  með	  þeim	  hætti	  

að	  markmið	  séu	  skilgreind	  og	  hlutverk	  allra	  aðila	  skýr.	  Liður	  C	  snýr	  að	  verklagsreglum	  

um	  viðbrögð	  við	  skólasóknar-‐	  og	  ástundunarvanda	  nemenda.	  Í	  5.	  og	  6.	  grein	  kemur	  fram	  

að	  í	  þeim	  tilvikum	  sem	  ekki	  náist	  viðunandi	  árangur	  skal	  skólastjóri/og	  eða	  foreldri	  óska	  

eftir	  þjónustu	  og	  ráðgjöf	  frá	  þjónustumiðstöð	  hverfisins.	  Einnig	  ber	  fulltrúa	  

þjónustumiðstöðvar	  að	  vinna	  með	  foreldrum	  og	  skólastjóra	  að	  lausn	  málsins	  (Skóla	  og	  

frístundasvið	  Reykjavíkur	  og	  Velferðarsvið	  Reykjavíkur,	  2015).	  

2.2 Velferðarsvið	  Reykjavíkurborgar	  
Í	  ársskýrslu	  Velferðarsviðs	  Reykjavíkurborgar	  sem	  gefin	  var	  út	  í	  júní	  2016	  kemur	  fram	  að	  

hlutverk	   þess	   sé	   að	   bera	   ábyrgð	   á	   velferðarþjónustu	   borgarinnar.	   Það	   sem	   felst	   í	  

þjónustunni	  er	  að	  móta	  stefnu	  velferðarmála,	  samþætta	  velferðarþjónustu,	  framkvæma	  

félagsþjónustu,	   áætlanagerð,	   hafa	   eftirlit	   í	   samræmi	   við	   lög	   og	   reglur,	   samþykktir	   og	  

pólítíska	  stefnu	   í	  velferðarmálum.	  Einnig	  að	  meta	  árangur,	  þróa	  ný	  úrræði	  og	   leiðir	  og	  

gera	  þjónustusamninga	  við	  þriðja	  aðila	  sem	  snúa	  að	  framkvæmd	  þjónustu.	  Velferðarsvið	  

starfar	   í	   samstarfi	   við	   velferðarráð	   og	   barnaverndarnefnd	   og	   sér	   um	   að	   reka	  

hjúkrunarheimili,	  húsnæðisúrræði	  og	  átaksverkefni	  á	   sviði	  endurhæfingar.	  Að	  auki	  ber	  

velferðarsvið	  ábyrgð	  á	  heildstæðu	  forvarnarstarfi	  í	  Reykjavík	  (velferðarsvið,	  2016a).	  

Framkvæmd	  þjónustunnar	  fer	  að	  mestu	  fram	  á	  þjónustumiðstöðvum	  í	  hverfum	  

Reykjavíkur	  en	  einnig	  hjá	  Barnavernd	  Reykjavíkur.	  Þjónustumiðstöðvarnar	  þjóna	  bæði	  

einstaklingum	  og	  fjölskyldum	  og	  sjá	  um	  margskonar	  ráðgjöf.	  Má	  þar	  nefna	  félagsráðgjöf,	  

sálfræðiþjónustu,	  sérfræðiþjónustu	  við	  leik-‐	  og	  grunnskóla,	  frístundaráðgjöf	  og	  almenna	  

upplýsingagjöf	  er	  snýr	  að	  starfsemi	  og	  þjónustu	  Reykjavíkurborgar.	  Á	  

þjónustumiðstöðvunum	  fer	  fram	  þverfaglegt	  samstarf	  þar	  sem	  lögð	  er	  áhersla	  á	  

samþætta	  nærþjónustu.	  Þjónustumiðstöðvar	  bera	  einnig	  ábyrgð	  á	  framkvæmd	  

forvarnarstefnu	  borgarinnar	  ásamt	  samþættingu	  ýmissar	  þjónustu	  og	  vinnu	  með	  

hverfaráðum	  (velferðarsvið,	  2016a).	  

Á	  árinu	  2015	  var	  mikil	  áhersla	  lögð	  á	  þjónustu	  við	  börn,	  ungmenni	  og	  fjölskyldur	  

þeirra	  til	  þess	  að	  bæta	  líðan	  þeirra	  allra	  í	  daglegu	  lífi	  og	  til	  framtíðar.	  Mikið	  samstarf	  er	  

við	  leik-‐	  og	  grunnskóla	  og	  frístundaheimili	  til	  að	  styðja	  við	  börn	  og	  foreldra	  þeirra	  og	  

tryggja	  snemmtæka	  íhlutun	  og	  stuðning	  (velferðarsvið,	  2016a).	  	  

Í	  starfsáætlun	  Velferðarsviðs	  Reykjavíkurborgar	  á	  árunum	  2016-‐2017,	  sem	  samþykkt	  

var	  í	  maí	  2016,	  kemur	  fram	  að	  unnið	  er	  að	  ýmis	  konar	  forvarnarverkefnum	  sem	  byggja	  á	  

forvarnarstefnu	  Reykjavíkurborgar.	  Markmiðið	  með	  forvarnarstefnunni	  er	  að	  öll	  börn	  og	  

ungmenni	  alist	  upp	  við	  góðar	  uppeldisaðstæður	  sem	  efli	  bæði	  sjálfsmynd	  þeirra	  og	  

sjálfstraust.	  Einnig	  er	  lögð	  er	  áhersla	  á	  að	  þau	  alist	  upp	  við	  góða	  andlega	  heilsu	  og	  að	  

þau	  hafi	  jákvæða	  sjálfsímynd.	  Til	  þess	  að	  það	  geti	  gengið	  eftir	  er	  mikilvægt	  að	  

forvarnarvinnan	  hefjist	  snemma	  í	  æsku.	  Þátttakendur	  skulu	  eiga	  virka	  aðkomu	  að	  eigin	  

þjónustu,	  í	  samstarfi	  við	  fagaðila,	  og	  bera	  þannig	  meiri	  ábyrgð	  á	  sínu	  lífi.	  Íbúar	  eiga	  að	  

geta	  komið	  að	  skilgreiningu,	  skipulagningu	  og	  stefnumótun	  þjónustunnar	  á	  sínum	  

forsendum	  en	  þannig	  má	  ætla	  að	  þörfum	  þeirra	  geti	  verið	  betur	  mætt	  (velferðarsvið,	  

2016b).	  

2.3 Þjónustumiðstöðin	  í	  Breiðholti	  (ÞB)	  

Markmið	   þjónustumiðstöðva	   er	   að	   færa	   þjónustuna	   nær	   íbúum	   og	   efla	   þverfaglegt	  

samstarf	   sérfræðinga	   í	  málefnum	  barna	  og	   fjölskyldna	  með	  það	  að	  markmiði	  að	  bæta	  

lífsgæði	   borgaranna.	   Í	   ÞB	   starfar	   fjölbreyttur	   hópur	   fagfólks	   eða	   um	   40	   manns,	   í	  

þverfaglegu	  samstarfi	  (Reykjavíkurborg,	  e.d.-‐	  a).	  

Í	  ÞB	  hægt	  er	  að	  nálgast	  alhliða	  upplýsingar	  um	  alla	  þjónustu	  sem	  veitt	  er	  í	  borginni.	  

Einnig	  er	  hægt	  að	  sækja	  um	  margvíslega	  þjónustu	  á	  borð	  við	  húsaleigubætur,	  

heimaþjónustu,	  fjárhagsaðstoð	  og	  leikskólapláss.	  	  Að	  auki	  er	  þar	  veitt	  ýmis	  ráðgjöf,	  svo	  

sem	  félagsleg	  ráðgjöf,	  sálfræði-‐	  	  og	  kennsluráðgjöf	  vegna	  leik-‐	  og	  grunnskólabarna	  og	  

ýmiskonar	  frítímaþjónusta	  (Reykjavíkurborg,	  e.d.-‐	  a).	  

Margvísleg	  úrræði	  eru	  í	  boði	  á	  vegum	  ÞB	  fyrir	  börn	  sem	  eiga	  við	  vanda	  að	  stríða.	  Þar	  

má	  nefna	  Skólaselið	  sem	  er	  samstarfsverkefni	  skóla-‐	  	  og	  frístundasviðs	  og	  velferðarsviðs	  

og	  snýr	  að	  lausnamiðaðri	  nemendavernd	  fyrir	  nemendur	  í	  grunnskólum	  Árbæjar,	  

Breiðholts,	  Grafarholts	  og	  Norðlingaholts	  (Reykjavíkurborg,	  e.d.-‐a).	  Markmið	  Skólasels	  

er	  að	  leysa	  vanda	  nemenda	  og	  aðstoða	  nemendur	  sem	  eiga	  í	  miklum	  hegðunar-‐	  og	  

tilfinningaerfiðleikum.	  Nemendum	  býðst	  úrræðið	  þegar	  allt	  hefur	  verið	  fullreynt	  innan	  

skólans,	  án	  árangurs.	  Í	  Skólaselinu	  er	  unnið	  lausnamiðað	  starf,	  veittur	  námsstuðningur,	  

einstaklingsmiðuð	  ráðgjöf,	  stuðningur	  við	  nám	  og	  fjölbreytt	  sérfræðiþjónusta	  þar	  sem	  

ávallt	  er	  tekið	  mið	  af	  þörfum	  hvers	  og	  eins	  (Reykjavíkurborg,	  e.d.-‐b).	  	  

Tvær	  unglingasmiðjur	  eru	  einnig	  starfandi	  á	  vegum	  ÞB	  en	  það	  eru	  unglingasmiðjan	  

Tröð	  og	  unglingasmiðjan	  Stígur.	  Starfsemin	  er	  ætluð	  unglingum	  sem	  hafa	  lítið	  félagsnet	  í	  

kringum	  sig.	  Markmið	  unglingasmiðjanna	  er	  meðal	  annars	  að	  efla	  sjálfstraust	  og	  

jákvæða	  sjálfsmynd	  unglinga,	  draga	  úr	  félagslegri	  einangrun	  og	  styðja	  nemendur	  til	  að	  

leita	  leiða	  til	  uppbyggilegra	  lausna	  og	  jákvæðra	  samskipta	  (Reykjavíkurborg,	  e.d.-‐	  a).	  	  

2.4 Þjónustustig	  
Almennt	  er	  þjónustu	  fyrir	  börn	  með	  hegðunar-‐	  og	  geðraskanir	  á	  Íslandi	  skipt	  upp	  í	  þrjú	  

þjónustustig.	  Fyrsta	  stigið	  kallast	  grunnþjónusta,	  annað	  stigið	  ítarþjónusta	  og	  það	  þriðja	  

sérþjónusta	  (Barna	  og	  unglingageðdeild	  -‐	  BUGL,	  2016).	  

Grunnþjónusta	  er	  fyrsta	  stigs	  þjónusta	  sem	  veitt	  er	  á	  heilsugæslum,	  í	  skólum	  og	  í	  

félagsþjónustu	  á	  Íslandi	  (Barna	  og	  unglingageðdeild	  -‐	  BUGL,	  2016).	  Þessar	  stofnanir	  bera	  

samkvæmt	  lögum	  ákveðna	  ábyrgð	  á	  umönnum,	  kennslu,	  þjálfun	  og	  læknisaðstoð	  allra	  

barna.	  Þessi	  hluti	  þjónustukerfisins	  snýr	  að	  greiningu	  og	  lækningu	  algengari	  sjúkdóma	  og	  

vandamála	  sem	  eru	  á	  byrjunarstigi.	  Í	  grunnþjónustunni	  er	  tekið	  við	  öllum	  málum	  sem	  

þangað	  berast	  án	  þess	  að	  þau	  séu	  flokkuð	  niður.	  Þar	  er	  lögð	  áhersla	  á	  snemmtæka	  

íhlutun	  og	  almennar,	  fyrirbyggjandi	  aðgerðir.	  Í	  grunnþjónustu	  felst	  mikil	  forvörn	  en	  

mikilvægt	  er	  að	  greina	  vandann	  á	  byrjunarstigi	  (Kristján	  Már	  Magnússon,	  2004).	  Talið	  er	  

að	  80-‐85	  %	  barna	  og	  unglinga	  á	  Íslandi	  þurfi	  aðeins	  á	  grunnþjónustu	  að	  halda	  (Barna	  og	  

unglingageðdeild	  -‐	  BUGL,	  2016).	  

Þegar	  um	  ítarþjónustu	  er	  að	  ræða	  fer	  fram	  greining	  og	  íhlutun	  ýmissa	  sérfræðinga	  

heilbrigðis-‐,	  félags-‐	  og	  menntakerfisins	  að	  hluta	  til.	  Í	  ítarþjónustu	  afmarka	  þjónustuaðilar	  

starfsemi	  sína	  við	  ákveðnar	  tegundir	  mála,	  það	  er	  við	  ákveðnar	  tegundir	  vanda,	  

ákveðinn	  aldur	  eða	  ákveðna	  gerð	  íhlutunar	  (Kristján	  Már	  Magnússon,	  2004).	  Dæmi	  um	  

ítarþjónustu	  eru	  sérfræðingar	  á	  stofu,	  sérhæfð	  meðferðarteymi	  og	  þroska-‐	  og	  

hegðunarstöð.	  Talið	  er	  að	  12-‐15%	  barna	  og	  unglinga	  á	  Íslandi	  þurfi	  á	  ítarþjónustu	  að	  

halda	  (Barna	  og	  unglingageðdeild	  -‐	  BUGL,	  2016).	  	  

Þriðja	  þjónustustigið	  fellur	  undir	  sérþjónustu	  en	  hún	  er	  veitt	  á	  sjúkrahúsum	  og	  

sérhæfðum	  stofnunum.	  Þessu	  þriðja	  þjónustustigi	  er	  einungis	  ætlað	  að	  sinna	  erfiðustu	  

geð-‐	  og	  hegðunarröskunum	  barna	  og	  unglinga	  (Kristján	  Már	  Magnússon,	  2004).	  

Sérþjónusta	  fer	  meðal	  annars	  fram	  á	  BUGL.	  Þar	  er	  unnið	  í	  nánu	  samstarfi	  við	  margar	  

stofnanir	  sem	  flokkast	  sem	  grunn,-‐	  ítar-‐	  og	  sérþjónusta.	  Eftir	  að	  meðferð	  á	  BUGL	  er	  lokið	  

tekur	  grunn-‐	  og	  ítarþjónustan	  við	  umönnun	  og	  eftirfylgni	  barns	  eða	  unglings.	  Á	  BUGL	  er	  

áhersla	  lögð	  á	  að	  unnið	  sé	  í	  samvinnu	  við	  þá	  þjónustuaðila	  sem	  koma	  að	  

geðheilbrigðisþjónustu	  barna	  og	  unglinga,	  en	  þar	  má	  nefna	  heilsugæslu,	  félagsþjónustu,	  

barnavernd	  og	  sérfræðiþjónustu	  skóla.	  Með	  samvinnunni	  er	  tryggð	  samfella	  í	  þjónustu	  

og	  sérþekkingin	  færð	  frá	  BUGL	  og	  til	  þeirra	  aðila	  sem	  veita	  þjónustuna	  í	  nærumhverfi	  

barnanna	  (Barna	  og	  unglingageðdeild	  -‐	  BUGL,	  2016).	  

Mikilvægt	  er	  að	  komið	  sé	  til	  móts	  við	  þarfir	  allra	  barna	  og	  unglinga	  á	  öllum	  

þjónustustigum.	  Í	  því	  samhengi	  er	  mikilvægt	  að	  íhlutun	  eða	  meðferð	  sé	  veitt	  á	  öllum	  

stigunum.	  Ef	  slíkri	  þjónustu	  er	  ábótavant	  aukast	  líkur	  á	  því	  að	  erfiðleikar	  sem	  teljast	  

minniháttar	  magnist	  upp	  og	  verði	  alvarlegir.	  Algengt	  er	  að	  vandi	  unglinga	  sem	  dvelja	  á	  

meðferðarheimilum	  á	  vegum	  Barnaverndarstofu	  hafi	  verið	  þekktur	  frá	  því	  í	  leikskóla	  eða	  

frá	  upphafi	  grunnskólagöngu	  án	  þess	  að	  viðeigandi	  úrræðum	  hafi	  verið	  beitt	  (Kristján	  

Már	  Magnússon,	  2004).	  Mikilvægt	  er	  að	  forvarnaraðgerðum	  sé	  beitt	  á	  öllum	  

þjónustustigum.	  Fyrirbyggjandi	  starf	  felur	  bæði	  í	  sér	  að	  halda	  þeim	  hópi	  barna	  og	  

unglinga	  sem	  þurfa	  ekki	  á	  þjónustu	  að	  halda	  sem	  stærstum	  og	  sjá	  til	  þess	  að	  sem	  fæstir	  

lendi	  í	  hópnum	  með	  alvarlegar	  raskanir.	  Með	  fyrirbyggjandi	  starfi	  er	  markmiðið	  að	  

vandinn	  nái	  aldrei	  að	  verða	  svo	  stór	  að	  þörf	  sé	  á	  sérþjónustu	  (Kristján	  Már	  Magnússon,	  

2004).	  

2.5 Morgunhani	  

Þeir	   sem	  koma	  að	  úrræðinu	  Morgunhana	  eru	  annarsvegar	   starfsmaður	  úrræðisins,	   en	  

hann	   starfar	   á	   vegum	   ÞB,	   og	   hinsvegar	   fulltrúar	   skóla	   og	   ÞB	   í	   nemendaverndarráði.	  

Misjafnt	   er	   hverjir	   sitja	   í	   nemendaverndarráði	   í	   hverjum	   grunnskóla.	   Yfirleitt	   eru	   það	  

skólastjóri/og	  eða	  fulltrúi	  sem	  hann	  tilefnir,	  kennari	  nemenda	  með	  sérþarfir	  og	  náms-‐	  og	  

starfsráðgjafi.	   Einnig	   taka	   fulltrúar	   frá	   barnaverndaryfirvöldum	   og	   félagsþjónustu	  

sveitarfélags	   þátt	   í	   starfinu	  þegar	   þörf	   þykir.	  Málum	  er	   vísað	   í	   nemendaverndarráð	   ef	  

nemandi	  fær	  ekki	  fullnægjandi	  aðstoð	  vegna	  erfiðleika	  sinna	  og	  er	  það	  umsjónarkennari	  

sem	   vísar	   málinu	   skriflega	   þangað.	   Hlutverk	   þess	   er	   að	   samræma	   skipulag	   og	  

framkvæmd	   ýmiskonar	   þjónustu	   við	   nemendur	   (reglugerð	   um	   sérfræðiþjónustu	  

sveitarfélaga	   við	   leik-‐	   og	   grunnskóla	   og	   nemendaverndarráð	   í	   grunnskólum	   nr.	  

584/2010).	  	  	  

Úrræðið	  Morgunhani	  er	  fyrsta	  stigs	  þjónusta	  á	  vegum	  ÞB	  og	  er	  ætlað	  fyrir	  börn	  sem	  

þurfa	  að	  bæta	  skólasókn.	  Það	  er	  samvinnuverkefni	  heimilis,	  skóla	  og	  ÞB	  og	  snýr	  að	  

bættri	  skólaásókn	  og	  ástundun	  nemenda.	  Helsta	  markmiðið	  með	  úrræðinu	  er	  að	  styðja	  

við	  skólasókn	  barna	  og	  unglinga	  og	  stuðla	  þannig	  að	  góðu	  námsgengi	  og	  bættri	  

félagslegri	  stöðu.	  Þátttakendur	  eru	  börn	  og	  unglingar	  úr	  öllum	  bekkjum	  sem	  hafa	  mætt	  

illa	  í	  skólann.	  Úrræðið	  er	  tímabundin	  stuðningsþjónusta	  fyrir	  nemendur	  og	  foreldra	  og	  

stendur	  yfir	  í	  fjórar	  til	  sex	  vikur	  í	  senn.	  Úrræðinu	  er	  beitt	  þegar	  ekki	  hefur	  tekist	  með	  

öðrum	  aðferðum	  að	  bæta	  skólasókn	  eða	  þegar	  foreldrar	  telja	  að	  sá	  stuðningur	  sem	  er	  

fyrir	  hendi	  heima	  fyrir	  og	  í	  skóla	  skili	  ekki	  árangri	  (Reykjavíkurborg,	  2012a;	  Þuríður	  

Sigurðardóttir,	  munnleg	  heimild,	  13.	  september	  2016).	  Úrræðið	  er	  í	  boði	  í	  öllum	  

grunnskólum	  Breiðholts	  en	  þeir	  eru	  fimm	  talsins;	  Breiðholtsskóli,	  Fellaskóli,	  

Hólabrekkuskóli,	  Seljaskjóli	  og	  Ölduselsskóli	  (Reykjavíkurborg,	  e.d-‐c).	  Morgunhani	  er	  

aðgengilegt	  úrræði	  gegnum	  ÞB	  en	  þegar	  ábending	  frá	  skóla	  um	  slaka	  skólasókn	  hefur	  

borist	  ÞB	  mætir	  fulltrúi	  úr	  nemendaverndarráði	  á	  fund	  í	  viðkomandi	  skóla	  ásamt	  

foreldrum	  og	  barni	  (Reykjavíkurborg,	  2012b).	  

Barn,	  foreldrar,	  fulltrúi	  skóla	  í	  nemendaverndarráði	  og	  fulltrúi	  frá	  ÞB	  skrifa	  undir	  

samning	  í	  upphafi	  úrræðisins	  þar	  sem	  hlutverk	  allra	  eru	  skilgreind.	  Hlutverkin	  eru	  skýr	  

og	  greinileg	  og	  er	  það	  á	  ábyrgð	  allra	  aðila	  að	  fylgja	  markmiðunum	  eftir.	  Hlutverk	  

nemandans	  er	  að	  fara	  að	  sofa	  á	  réttum	  tíma,	  vakna	  tímalega,	  mæta	  á	  réttum	  tíma	  í	  

skólann	  og	  fara	  eftir	  reglum	  bæði	  heima	  og	  í	  skóla.	  Hlutverk	  foreldra	  eru;	  að	  tryggja	  að	  

barnið	  fari	  að	  sofa	  á	  réttum	  tíma,	  að	  barnið	  vakni	  tímalega	  og	  mæti	  á	  réttum	  tíma	  í	  

skólann,	  að	  styðja	  við	  barnið	  með	  skýrum	  reglum	  heima,	  fylgjast	  með	  náminu,	  taka	  eftir	  

því	  sem	  tekst	  vel	  hjá	  barninu	  og	  hvetja	  það	  áfram	  og	  hrósa	  því.	  Hlutverk	  skólans	  er	  að	  

bjóða	  upp	  á	  sveigjanleika	  í	  námi	  til	  þess	  að	  auðvelda	  nemandanum	  að	  ná	  markmiðum	  

sínum	  og	  skrá	  daglega	  ástundum	  nemandans	  í	  öllum	  kennslustundum	  (Reykjavíkurborg,	  

e.d.-‐d).	  

Fulltrúi	  frá	  ÞB	  heldur	  utan	  um	  samninginn	  og	  tryggir	  það	  að	  úrræðinu	  sé	  fylgt	  eftir	  

og	  að	  umsamin	  þjónusta	  sé	  veitt.	  Hann	  veitir	  þá	  stuðningsþjónustu	  sem	  um	  er	  samið	  út	  

frá	  þörfum	  viðkomandi	  fjölskyldu.	  Einnig	  veitir	  hann	  uppeldisráðgjöf,	  þar	  á	  meðal	  

varðandi	  svefntíma,	  tölvunotkun	  og	  útivistartíma.	  Foreldrar	  fá	  einnig	  heim	  með	  sér	  

leiðbeinandi	  efni	  þar	  sem	  bent	  er	  á	  þessa	  hluti	  en	  auk	  þess	  er	  þar	  fjallað	  um	  mikilvægi	  

góðra	  samskipta	  og	  að	  foreldrar	  tali	  saman	  (Reykjavíkurborg,	  e.d-‐d;	  Þuríður	  

Sigurðardóttir,	  munnleg	  heimild	  15.	  Nóvember	  2016).	  

Framkvæmd	  úrræðisins	  er	  á	  þá	  leið	  að	  starfsmaður	  Morgunhana	  hringir	  á	  heimili	  

þátttakanda	  á	  morgnana	  til	  þess	  að	  athuga	  hvort	  foreldri	  og	  barn	  séu	  komin	  á	  fætur	  og	  

hvetur	  barn	  til	  að	  mæta	  í	  skólann.	  Ef	  það	  ber	  ekki	  árangur	  mætir	  hann	  fyrir	  utan	  heimili	  

nemandans	  á	  milli	  klukkan	  07.30	  og	  08.00	  á	  morgnana	  og	  hringir	  á	  heimilið	  á	  staðnum,	  

eða	  hringir	  dyrabjöllunni.	  Hann	  bíður	  fyrir	  utan	  í	  fimm	  mínútur,	  ef	  barnið	  kemur	  út	  á	  

þeim	  tíma	  keyrir	  hann	  það	  í	  skólann	  en	  ef	  barnið	  lætur	  ekki	  sjá	  sig	  er	  honum	  heimilt	  að	  

yfirgefa	  staðinn.	  Í	  einstaka	  tilvikum	  er	  samkomulag	  um	  að	  starfsmaður	  komi	  inn	  á	  

heimili	  og	  aðstoði	  foreldri	  við	  að	  koma	  barni	  í	  skólann	  og	  keyrir	  þá	  starfsmaður	  barnið	  í	  

skólann	  (Reykjavíkurborg,	  2015;	  Þuríður	  Sigurðardóttir,	  munnleg	  heimild	  13.	  september	  

2016).	  

Foreldrar	  og	  starfsmaður	  Morgunhana	  fá	  skráningareyðublað	  þar	  sem	  svefnvenjur	  

barnsins	  eru	  skrifaðar	  niður.	  Foreldrar	  skrá	  daglega	  niður	  klukkan	  hvað	  barnið	  fór	  að	  

sofa,	  klukkan	  hvað	  það	  vaknaði	  og	  hvernig	  því	  gekk	  að	  mæta	  í	  skólann	  (Reykjavíkurborg,	  

e.d-‐.	  e).	  Starfsmaður	  skráir	  á	  skráningarblað	  klukkan	  hvað	  hringt	  er	  í	  barnið	  og	  hvort	  

honum	  hafi	  verið	  svarað	  eða	  ekki.	  Jafnframt	  merkir	  hann	  við	  hvort	  það	  hafi	  dugað	  að	  

hringja	  eða	  hvort	  hann	  hafi	  ekið	  að	  heimili	  barnsins.	  Að	  lokum	  merkir	  hann	  við	  hvort	  

barnið	  hafi	  mætt	  í	  skólann	  þann	  dag	  (Reykjavíkurborg,	  e.d.-‐	  f.).	  

Í	  þeim	  tilvikum	  þar	  sem	  úrræðið	  skilar	  ekki	  árangri	  eða	  er	  ekki	  talið	  nógu	  

árangursríkt	  er	  boðið	  upp	  á	  Morgunhana	  plús.	  Úrræðið	  Morgunhani	  plús	  er	  ólíkt	  

Morgunhana	  að	  því	  leyti	  að	  það	  stendur	  yfir	  í	  sex	  vikur	  og	  fer	  í	  öllum	  tilfellum	  fram	  inn	  á	  

heimili	  en	  þjónustan	  er	  mismikil	  eftir	  þörfum	  hverrar	  fjölskyldu.	  Stuðningurinn	  getur	  

verið	  í	  formi	  viðtala,	  að	  starfsmaður	  hringi	  í	  fjölskylduna	  á	  morgnana	  og	  komi	  á	  heimilið	  

til	  þess	  að	  aðstoða	  við	  að	  koma	  barni	  í	  skólann	  (Reykjavíkurborg,	  e.d.-‐	  d).	  

2.5.1 Verklag	  og	  framkvæmd	  	  

Eins	  og	  fram	  hefur	  komið	  er	  ákveðið	  vinnulag	  viðhaft	  varðandi	  framkvæmd	  úrræðisins.	  

Það	   er	   á	   þá	   leið	   að	   foreldrar,	   nemandi,	   fulltrúi	   ÞB	   og	   fulltrúi	   frá	   grunnskóla	   hittast	   á	  

reglulegum	  fundum	  á	  gildistíma	  samnings	  til	  þess	  að	  meta	  árangur	  og	  ákveða	  framhald	  

úrræðisins.	   Ef	   úrræðið	   gengur	   samkvæmt	   áætlun	   heldur	   það	   áfram	   en	   ef	   þau	   viðmið	  

sem	  sett	  voru	  um	  árangur	  ná	  ekki	  fram	  að	  ganga	  lýkur	  úrræðinu	  og	  þá	  eru	  fundnar	  aðrar	  

leiðir.	  Í	  lokin	  fer	  fram	  fundur	  þar	  sem	  úrræðið	  er	  metið.	  Ef	  viðmiðum	  um	  árangur	  er	  ekki	  

náð	   er	   tekin	   ákvörðun	   um	   næstu	   skref	   en	   annars	   lýkur	   úrræðinu	  með	   þessum	   þriðja	  

fundi	  (Reykjavíkurborg,	  2012b).	  

Í	  þeim	  tilfellum	  þar	  sem	  Morgunhana	  plús	  er	  beitt	  tekur	  fulltrúi	  ÞB	  við	  tilvísun	  frá	  

skólanum.	  Þegar	  tilvísunin	  hefur	  verið	  rædd	  innan	  ÞB	  fá	  foreldrar	  boð	  um	  viðtal	  hjá	  

fulltrúa	  og	  félagsráðgjafa	  ÞB.	  Í	  því	  viðtali	  sem	  fram	  fer	  á	  ÞB	  fer	  félagsráðgjafi	  yfir	  stöðuna	  

með	  foreldrum	  og	  kynnir	  fyrir	  þeim	  úrræðið	  og	  möguleika	  á	  frekari	  stuðningi.	  Líkt	  og	  í	  

Morgunhana	  eru	  haldnir	  reglulegir	  fundir	  en	  auk	  þess	  er	  lagður	  SDQ	  matslisti	  (e.	  

Strengths	  and	  Difficulties	  Questionnaire)	  fyrir	  foreldra	  og	  kennara	  sem	  metur	  líðan	  

barna	  fyrir	  úrræðið	  og	  eftir	  að	  því	  lýkur	  (Reykjavíkurborg,	  e.d.-‐g).	  

	  

Í	  þessum	  kafla	  hefur	  verið	  gerð	  grein	  fyrir	  þeirri	  lagaumgjörð	  sem	  tryggja	  á	  öllum	  

börnum	  rétt	  til	  náms	  og	  velferðar.	  Auk	  þess	  var	  gerð	  grein	  fyrir	  þjónustu	  velferðarsviðs,	  

þjónustu	  ÞB	  og	  þremur	  þjónustustigum	  í	  þjónustu	  við	  börn	  með	  hegðunar	  og	  

geðraskanir	  á	  Íslandi.	  Að	  lokum	  var	  greint	  frá	  Morgunhana,	  framkvæmd	  þess	  og	  

verklagi.	  Í	  næsta	  kafla	  verður	  fjallað	  um	  kenningar	  sem	  tengjast	  þroska	  og	  aðlögun	  

barna	  ásamt	  fræðilegum	  sjónarhornum	  sem	  veita	  leiðbeiningar	  um	  hvernig	  þjónusta	  

megi	  börn,	  ungmenni	  og	  fjölskyldur	  þeirra	  til	  þess	  að	  bæta	  líðan	  þeirra	  í	  daglegu	  lífi	  og	  til	  

framtíðar.	  Þær	  eru	  kerfiskenningin,	  vistfræðikenning	  Bronfenbrenners,	  sjónarhorn	  

áhættu	  og	  seiglu,	  uppeldisaðferðir	  Diönu	  Baumrind,	  snemmtæk	  íhlutun	  og	  valdefling.	  

3 Kenningar	  	  
Í	  þessum	  kafla	  er	  fjallað	  er	  um	  kenningar	  er	  tengjast	  þroska	  og	  aðlögun	  barna.	  Gerð	  er	  

grein	   fyrir	   kerfiskenningunni	   (e.	   general	   system	   theory)	   og	   vistfræðikenningunni	   (e.	  

ecological	   system	   theory).	   Þessar	   tvær	   kenningar	   gefa	   góða	   mynd	   af	   því	   hversu	  

mikilvægt	  það	  er	  að	  horfa	  á	  öll	  þau	  kerfi	  sem	  einstaklingur	  tilheyrir	  þegar	  leitast	  er	  við	  

að	   skilja	   stöðu	   hans	   á	   heildrænan	   hátt.	   Auk	   þess	   er	   fjallað	   um	   sjónarhorn	   áhættu	   og	  

seiglu	  (e.	  risk	  and	  resilence)	  sem	  mikilvægt	  er	  að	  hafa	  til	  hliðsjónar	  innan	  veggja	  skóla	  til	  

að	  stuðla	  að	  góðri	   sálfélagslegri	   líðan	  og	  aðlögun	  nemenda.	  Þá	  er	   fjallað	  um	  kenningu	  

Diönu	   Baumrind	   um	   uppeldisaðferðir	   foreldra.	   Því	   næst	   er	   fjallað	   um	   snemmtæka	  

íhlutun	  (e.	  early	  intervention).	  Að	  lokum	  er	  fjallað	  um	  valdeflingu	  	  (e.	  empowerment)	  og	  

mikilvægi	  þess	  að	  þátttakendur	  fái	  tækifæri	  til	  þess	  að	  taka	  þátt	  í	  vali	  á	  þeim	  úrræðum	  

sem	  þeim	  stendur	  til	  boða	  og	  þar	  með	  að	  hafa	  áhrif	  á	  eigin	  líðan	  og	  þjónustu.	  

3.1.1 Kerfiskenningin	  
Eins	  og	  fram	  kemur	  í	  lögum	  um	  grunnskóla	  eiga	  foreldrar	  í	  samráði	  við	  skóla	  að	  fylgjast	  

með	  og	   styðja	   við	   skólagöngu	  og	  námsframvindu	  barna	   sinna.	   Einnig	  er	  þeim	   skylt	   að	  

stuðla	  að	  því	  að	  börnin	  mæti	  nægilega	  hvíld	   í	  skólann	  og	  fylgi	  þeim	  reglum	  sem	  settar	  

eru	   (lög	   um	   grunnskóla	   nr.	   91/2008).	   Í	   því	   samhengi	   er	   mikilvægt	   að	   huga	   að	   þeim	  

mismunandi	   kerfum	   sem	   umlykja	   barnið	   og	   eru	   því	   mikilvæg,	   það	   er	   fjölskyldan	   og	  

skólinn	  (Bertalanffy,	  1975).	  	  

Líffræðingurinn	  Ludwig	  Von	  Bertalanffy	  var	  upphafsmaður	  almennu	  

kerfiskenningarinnar	  (e.	  general	  system	  theory).	  Hann	  gerði	  ráð	  fyrir	  að	  öll	  opin	  kerfi	  

hefðu	  áhrif	  hvert	  á	  annað	  og	  því	  væri	  ekki	  hægt	  að	  skoða	  þau	  öðruvísi	  en	  að	  sjá	  

samhengið	  í	  heildinni	  (Bertalanffy,	  1975).	  Í	  þeim	  skilningi	  eru	  foreldar	  og	  skóli	  kerfi	  sem	  

eru	  barninu	  mjög	  mikilvæg	  og	  því	  verða	  þessir	  aðilar	  að	  vinna	  saman.	  Bertalanffy	  lagði	  

áherslu	  á	  að	  stuðla	  að	  auknum	  skilningi	  á	  menningunni	  og	  samfélaginu.	  Ef	  kenningin	  er	  

skoðuð	  út	  frá	  einstaklingum	  er	  ekki	  hægt	  að	  skilja	  einstaklinginn	  aðeins	  út	  frá	  honum	  

sjálfum	  heldur	  þarf	  einnig	  að	  taka	  tillit	  til	  umhverfisins.	  Einstaklingurinn	  tilheyrir	  þannig	  

mörgum	  flóknum	  kerfum	  en	  með	  kerfiskenningunni	  er	  hægt	  að	  öðlast	  betri	  skilning	  á	  

því	  hvernig	  þessi	  kerfi	  spila	  saman.	  Félagslegur	  veruleiki	  getur	  því	  samanstaðið	  af	  

einstaklingum,	  fjölskyldum,	  hópum,	  stofnunum	  og	  samfélaginu	  í	  heild	  og	  þess	  vegna	  er	  

mikilvægt	  að	  taka	  mið	  af	  öllum	  kerfunum	  (Berk,	  2010).	  

Kerfiskenningin	  getur	  nýst	  félagsráðgjöfum	  í	  starfi	  en	  styðjast	  má	  við	  hana	  þegar	  

áhrif	  og	  afleiðingar	  ólíkra	  þátta	  í	  lífi	  einstaklinga	  eru	  skoðaðir.	  Lögð	  er	  áhersla	  á	  að	  skoða	  

utanaðkomandi	  félagslega	  þætti	  og	  samspil	  þeirra.	  Til	  þess	  að	  öðlast	  skilning	  á	  

erfiðleikum	  einstaklinga	  	  sem	  snúa	  að	  félagsvirkni	  dugar	  því	  ekki	  að	  meta	  aðeins	  

einstaklinginn	  sjálfan	  og	  hans	  aðstæður.	  Félagsráðgjafi	  þarf	  að	  skilja	  það	  flókna	  samspil	  

sem	  er	  á	  milli	  einstaklingsins	  og	  þeirra	  félagslegu	  og	  líffræðilegu	  kerfa	  sem	  hann	  er	  

partur	  af.	  Jafnframt	  skal	  hafa	  í	  huga	  þær	  merkingar	  og	  upplifanir	  sem	  einstaklingurinn	  

tengir	  við	  kerfin	  (Andreae,	  1996).	  

3.1.2 Vistfræðikenning	  Bronfenbrenners	  

Fræðimenn	   hafa	   á	   undanförnum	   áratugum	   lagt	   áherslu	   á	   að	   skoða	   uppeldisaðstæður	  

barna	  út	  frá	  heildrænni	  sýn.	  Í	  þeim	  anda	  kom	  fræðimaður	  að	  nafni	  Urie	  Bronfenbrenner	  

fram	  með	   vistfræðikenninguna	   (e.	   ecological	   system	   theory)	   á	   áttunda	   áratug	   síðustu	  

aldar.	   Hún	   skýrir	   samspil	   einstaklings	   og	   umhverfis	   og	   svipar	   því	   til	   almennu	  

kerfiskenningarinnar	  að	  mörgu	   leyti.	  Með	  kenningunni	  er	  hægt	  að	  skilja	  einstaklinginn	  

betur,	   hvernig	   hann	   tengist	   umhverfisþáttum	   og	   hvernig	   þeir	   hafa	   áhrif	   á	   hann	  

(Bronfenbrenner,	  1979).	  	  

	  Samkvæmt	  kenningunni	  á	  þroski	  sér	  stað	  innan	  fimm	  kerfa	  sem	  umlykja	  barnið	  í	  

þroska	  þess.	  Kerfin	  sem	  hann	  setti	  fram	  voru	  nærkerfi	  (e.	  microsystem),	  millikerfi	  (e.	  

mesosystem),	  stofnanakerfi	  (e.	  exosystem),	  heildarkerfi	  (e.	  macrosystem)	  og	  lífkerfi	  (e.	  

chronosystem)	  (Bronfenbrenner,	  1979;	  Bronfenbrenner	  og	  Morris,	  2007).	  	  

	  

	  

	  

	  

	  

	  

	  

	  

	  

	  

Mynd	  1.	  Vistfræðilíkan	  Urie	  Bronfenbrenner	  

Fyrstu	  tvö	  kerfin	  eru	  áhrifamest	  í	  lífi	  barna	  og	  ungmenna	  en	  nærkerfið	  snýr	  að	  nánasta	  

umhverfi	  einstaklinga	  og	  beinna	  samskipta	  við	  fjölskyldu,	  skólafélaga,	  vini	  og	  kennara.	  

Einstaklingurinn	  lifir	  í	  fleiri	  en	  einu	  nærkerfi	  á	  sama	  tíma	  en	  eftir	  því	  sem	  árin	  líða	  fjölgar	  

þeim	  kerfum	  sem	  einstaklingurinn	  tilheyrir.	  Fyrstu	  árunum	  eyða	  börn	  að	  mestu	  með	  

fjölskyldu	  sinni	  en	  þegar	  skólaganga	  hefst	  þurfa	  þau	  að	  læra	  að	  fara	  á	  milli	  kerfanna.	  

Þegar	  á	  unglingsárin	  er	  komið	  getur	  barnið	  tilheyrt	  vinahópum	  og/	  eða	  tengst	  öðru	  fólki	  

með	  þátttöku	  í	  ýmiskonar	  tómstundum.	  Að	  mati	  Bronfenbrenner	  er	  æskilegt	  að	  stuðla	  

að	  jákvæðri	  aðlögun	  í	  þroska	  og	  samskiptin	  innan	  nærkerfanna	  eiga	  að	  einkennast	  af	  

góðum	  tengslum,	  leiðsögn,	  hlýju	  og	  hvatningu	  (Bronfenbrenner,	  1979).	  

Samskiptin	  innan	  nærkerfanna	  mynda	  næsta	  lag,	  sem	  kallast	  millikerfi	  en	  mikilvægt	  

er	  að	  þau	  tengist	  vel.	  Í	  því	  samhengi	  nefnir	  hann	  mikilvægi	  þess	  að	  samskipti	  á	  milli	  

foreldra	  og	  skóla	  séu	  góð	  en	  það	  getur	  haft	  áhrif	  á	  skólagöngu	  barnsins	  og	  stuðlað	  að	  

betri	  námsframvindu	  (Bronfenbrenner,	  1979).	  	  

Utan	  um	  millikerfið	  er	  þriðja	  kerfið,	  en	  það	  nefnist	  stofnanakerfi.	  Það	  samanstendur	  

af	  félags,-‐	  skóla,-‐	  	  og	  heilbrigðiskerfinu.	  Barnið	  hefur	  ekki	  bein	  tengsl	  við	  það	  kerfi	  en	  er	  

undir	  áhrifum	  þess.	  Þessar	  stofnanir	  geta	  tekið	  ákvarðanir	  sem	  hafa	  áhrif	  á	  líðan	  og	  

námsframvindu	  barna	  í	  skólum	  (Bronfenbrenner,	  1979).	  	  

Ysta	  kerfið	  í	  kenningu	  Bronfenbrenners	  er	  heildarkerfið	  en	  það	  umlykur	  öll	  hin	  

kerfin.	  Undir	  þetta	  kerfi	  falla	  ýmis	  lög	  og	  reglur	  sem	  geta	  haft	  óbein	  áhrif	  á	  

einstaklinginn.	  Þau	  öfl	  sem	  eru	  að	  verki	  innan	  heildarkerfisins	  hafa	  áhrif	  á	  þroska	  og	  

aðstæður	  í	  nærkerfum	  og	  því	  er	  mikilvægt	  að	  taka	  með	  í	  þroskann	  önnur	  áhrif	  en	  aðeins	  

menningu	  og	  stéttarstöðu	  hvers	  einstaklings	  (Bronfenbrenner,	  1979).	  	  

Síðasta	  kerfið	  er	  lífkerfið,	  það	  gengur	  þvert	  á	  hin	  kerfin	  og	  hefur	  áhrif	  á	  þau	  öll.	  Það	  

nær	  yfir	  þau	  áhrif	  sem	  eiga	  sér	  stað	  vegna	  ákveðinna	  atvika	  í	  lífi	  og	  umhverfi	  barns	  sem	  

aftur	  hafa	  áhrif	  á	  þroskann.	  Þessar	  breytingar	  geta	  til	  dæmis	  verið	  aukinn	  þroski	  á	  

unglingsárunum,	  fjölskyldugerð	  og	  efnahagsleg	  staða	  (Bronfenbrenner,	  1994).	  

Miklar	  breytingar	  verða	  hjá	  barni	  og	  fjölskyldu	  þess	  þegar	  það	  hefur	  skólagöngu.	  

Allir	  í	  nærkerfi	  barnsins	  verða	  að	  taka	  þátt	  í	  þeirri	  yfirfærslu	  en	  gagnvirk	  samskipti	  hafa	  

góð	  áhrif	  á	  þroska	  og	  þróun	  einstaklings	  (Berns,	  2007).	  Öll	  millikerfin	  sem	  snúa	  að	  

börnum	  verða	  því	  að	  vinna	  saman	  og	  upplýsingaflæði	  verður	  að	  vera	  til	  staðar	  til	  þess	  að	  

stuðla	  að	  velferð	  barnsins	  (Bronfenbrenner	  og	  Morris,	  2007).	  	  

3.1.3 Sjónarhorn	  áhættu	  og	  seiglu	  	  

Almennt	   er	   litið	   svo	   á	   að	   forsenda	   þess	   að	   börn	   og	   ungmenni	   sýni	   jákvæða	  

námsframvindu	  sé	  góð	  aðlögun	  í	  gegnum	  þroskaferlið	  (Sigrún	  Harðardóttir,	  2015a).	  Að	  

mati	   Jenson	   og	   Fraser	   (2011)	   getur	   nálgun	   Bronfenbrenner	   auðveldað	   vinnu	   við	  

uppbyggingu	   forvarna	   og	   úrræða	   og	   þannig	   aukið	   líkur	   á	   góðum	  alhliða	   þroska	   út	   frá	  

sjónarhorni	  áhættu	  og	  seiglu.	  

Undanfarin	  ár	  hafa	  fræðimenn	  veitt	  mikilvægi	  góðrar	  sálfélagslegrar	  líðan	  barna	  og	  

ungmenna	  í	  tengslum	  við	  þau	  verkefni	  sem	  þau	  glíma	  við	  í	  daglegu	  lífi	  meiri	  athygli.	  Í	  

framhaldi	  af	  því	  hafa	  fræðimenn	  bent	  á	  mikilvægi	  þess	  að	  líta	  til	  sjónarhorns	  áhættu	  og	  

seiglu	  (e.	  risk	  and	  resilence)	  innan	  veggja	  skóla	  til	  að	  stuðla	  að	  góðri	  sálfélagslegri	  líðan	  

og	  aðlögun	  nemenda.	  Sjónarmiðin	  byggja	  á	  þremur	  þáttum.	  Í	  fyrsta	  lagi	  eru	  það	  

áhættuþættir	  (e.	  risk)	  en	  þeir	  geta	  bæði	  verið	  innra	  með	  einstaklingnum	  sem	  og	  í	  

umhverfi	  hans.	  Í	  öðru	  lagi	  verndandi	  þættir	  (e.	  protective	  factors)	  en	  þeir	  geta	  dregið	  úr	  

áhættuþáttum	  og	  er	  einnig	  að	  finna	  innra	  með	  einstaklingnum	  og/eða	  í	  umhverfi	  hans.	  Í	  

þriðja	  lagi	  seiglu	  (e.	  resilence)	  en	  seigla	  felst	  í	  hæfni	  einstaklings	  til	  að	  ná	  góðum	  alhliða	  

þroska	  þrátt	  fyrir	  erfiðleika.	  Seigla	  er	  háð	  breytingum	  í	  umhverfi	  einstaklings	  og	  verður	  

til	  við	  reynslu	  hans.	  Umhverfið	  þarf	  að	  bregðast	  við	  þörfum	  einstaklinga	  og	  því	  

endurspeglar	  seigla	  bæði	  innri	  styrkleika	  og	  ytri	  verndandi	  þætti,	  en	  þeir	  felast	  í	  

stuðningi	  frá	  fjölskyldu,	  skóla	  og	  samfélagi	  (Jenson	  og	  Fraser,	  2011).	  

Í	  forvörnum	  sem	  byggja	  á	  sjónarhorni	  áhættu	  og	  seiglu	  kemur	  fram	  mikilvægi	  

umhverfisins	  og	  að	  brugðist	  sé	  við	  áhættuþáttum	  á	  réttan	  hátt	  til	  þess	  að	  koma	  í	  veg	  

fyrir	  vanda.	  Í	  því	  samhengi	  er	  hlutverk	  skóla	  mikilvægt	  en	  með	  því	  að	  hafa	  fjölbreytt	  

úrræði	  í	  boði	  er	  hægt	  að	  draga	  úr	  áhrifum	  áhættuþátta	  og	  stuðla	  að	  seiglu	  hjá	  

nemendum.	  Því	  er	  mikilvægt	  að	  við	  upphaf	  skólagöngu	  nemenda	  sé	  unnið	  strax	  að	  

forvörnum	  með	  því	  að	  skima	  fyrir	  mögulegum	  vandkvæðum	  þeirra	  nemenda	  sem	  eru	  í	  

áhættuhópum	  og	  bregðast	  við	  þeim	  með	  úrræðum	  sem	  byggja	  á	  heildarsýn	  (Sigrún	  

Harðardóttir,	  2015a).	  	  

3.1.4 Uppeldisaðferðir	  Diönu	  Baumrind	  

Foreldrar	   bera	   frumábyrgð	   á	   uppeldi	   og	   menntun	   barna	   sinna	   og	   skulu	   ávallt	   gæta	  

hagsmuna	  þeirra.	  Þeim	  ber	  að	  fylgjast	  með	  námsframvindu	  í	  samvinnu	  við	  börn	  sín	  og	  

kennara.	  Áhrif	  foreldra	  vega	  þyngst	  þegar	  litið	  er	  á	  mótun,	  viðhorf,	  vellíðan,	  árangur	  og	  

hegðun	  nemenda	  (Lög	  um	  grunnskóla	  nr	  91/2008).	  	  

Í	  því	  samhengi	  hafa	  fræðimenn	  bent	  á	  að	  uppeldisaðferðir	  foreldra	  geti	  haft	  áhrif	  á	  

námsframvindu	  barna	  en	  Diana	  Baumrind	  (1971)	  setti	  fram	  kenningu	  um	  

uppeldisaðferðir	  foreldra	  og	  þroska	  barna	  þeirra.	  Megininntak	  kenningarinnar	  er	  að	  

uppeldi	  hafi	  áhrif	  á	  hegðun	  barna.	  Í	  rannsókn	  sinni	  skipti	  Baumrind	  börnunum	  niður	  í	  

þrjá	  hópa	  en	  það	  fór	  eftir	  sjálfsaga,	  sjálfstrausti	  og	  sjálfstæði	  þeirra	  í	  hvaða	  hópi	  þau	  

lentu.	  Einnig	  fór	  það	  eftir	  því	  hversu	  vel	  þau	  tóku	  eftir	  og	  hvernig	  þau	  höguðu	  sér	  í	  

samskiptum	  við	  aðra.	  	  	  

Í	  fyrsta	  hópnum	  voru	  þau	  börn	  sem	  voru	  virk	  og	  lipur	  í	  samskiptum.	  Þau	  voru	  

sjálfstæð,	  höfðu	  trú	  á	  sjálfum	  sér,	  öguð	  og	  flest	  öll	  vingjarnleg	  og	  samvinnufús.	  Í	  hópi	  tvö	  

voru	  börn	  sem	  höfðu	  ekki	  eins	  mikla	  trú	  á	  sér	  og	  voru	  vansæl	  og	  fremur	  bæld.	  Þau	  áttu	  

fáa	  vini,	  voru	  tortryggin	  og	  áttu	  erfitt	  með	  að	  treysta	  öðrum.	  Í	  þriðja	  og	  síðasta	  hópnum	  

voru	  þau	  börn	  sem	  höfðu	  litla	  eða	  enga	  trú	  á	  sjálfum	  sér,	  sýndu	  lítinn	  sjálfsaga	  og	  voru	  

árásargjörn	  (Sigurður	  J.	  Grétarsson	  og	  Sigrún	  Aðalbjarnadóttir,	  1983).	  

Þegar	  uppeldishættir	  foreldra	  voru	  skoðaðir	  voru	  fjórir	  þættir	  hafðir	  að	  leiðarljósi.	  

Þeir	  þættir	  voru	  hvernig	  foreldrar	  stjórnuðu	  barninu,	  hvernig	  þroska-‐,	  félagslegar-‐	  

tilfinningalegar,-‐	  og	  vitsmunalegar	  kröfur	  foreldrar	  gerðu	  til	  barnsins,	  hvernig	  þeir	  

notuðu	  skýringar	  í	  samskiptum	  við	  barnið	  og	  hvort	  hlýja	  og	  hvatning	  voru	  einkennandi	  í	  

samskiptum.	  Þegar	  þessu	  var	  lokið	  greindi	  Baumrind	  foreldrana	  í	  þrjá	  flokka	  og	  fór	  það	  

eftir	  því	  hvaða	  uppeldishættir	  voru	  foreldrunum	  tamastir.	  Þessir	  flokkar	  eru	  skipandi	  

uppeldi	  (e.authoritarian),	  leiðandi	  uppeldi	  (e.	  authoritative)	  og	  eftirlássamt	  uppeldi	  (e.	  

permissive)	  (Sigurður	  J.	  Grétarsson	  og	  Sigrún	  Aðalbjarnadóttir,	  1983).	  

Þeir	  sem	  lentu	  í	  flokknum	  skipandi	  foreldrar	  stjórna	  börnum	  sínum	  yfirleitt	  með	  

boðum	  og	  bönnum	  og	  dæma	  hegðun	  og	  viðhorf	  þeirra.	  Þessir	  foreldrar	  setja	  strangar	  

reglur	  og	  ef	  þær	  eru	  brotnar	  beita	  þeir	  oft	  refsingum	  (Baumrind,	  1971).	  Einkenni	  barna	  

þessara	  foreldra	  eru	  að	  þau	  eru	  óhamingjusöm	  og	  kvíðin,	  óvinveitt	  og	  eiga	  erfitt	  með	  að	  

treysta	  öðrum.	  Þessum	  börnum	  gengur	  vel	  í	  bóklegum	  hluta	  náms	  og	  ná	  góðum	  tökum	  á	  

félagsfærni,	  litlar	  líkur	  eru	  á	  að	  þau	  leiðist	  út	  í	  eiturlyfjaneyslu,	  eigi	  við	  áfengisvanda	  að	  

stríða	  eða	  vinni	  skemmdarverk	  (Baumrind,	  1991).	  	  	  

Þeir	  sem	  lentu	  í	  flokknum	  leiðandi	  foreldrar	  kröfðust	  þroskaðrar	  hegðunar	  af	  

börnum	  sínum.	  Þeir	  taka	  mark	  á	  skoðunum	  barna	  sinna	  og	  hvetja	  þau	  til	  að	  hafa	  

skoðanir	  á	  hlutunum,	  öfugt	  við	  skipandi	  foreldra.	  Þessir	  foreldrar	  sýna	  börnum	  sínum	  

mikla	  hlýju	  og	  uppörvun.	  Þeir	  reyna	  ætíð	  að	  standa	  við	  orð	  sín	  og	  fylgja	  þeim	  reglum	  

sem	  settar	  eru	  (Baumrind,	  1971).	  Þeir	  setja	  skýr	  mörk	  og	  framfylgja	  sínum	  sjónarmiðum	  

en	  taka	  þó	  tillit	  til	  vilja	  barnsins	  og	  hæfileika	  þess.	  Einkenni	  barna	  sem	  eiga	  leiðandi	  

foreldra	  eru	  að	  þau	  eru	  hamingjusöm,	  sjálfsörugg,	  lífleg	  og	  hafa	  góða	  stjórn	  á	  

tilfinningum	  sínum	  (Baumrind,	  1991).	  

Þeir	  sem	  lentu	  í	  floknum	  eftirlátssamir	  foreldrar	  eru	  ólíkir	  skipandi	  og	  leiðandi	  

foreldrum	  á	  nánast	  allan	  hátt.	  Þeir	  nota	  litlar	  sem	  engar	  refsingar	  gagnvart	  börnum	  

sínum	  og	  setja	  fáar	  reglur	  sem	  getur	  leitt	  til	  þess	  að	  börnin	  eiga	  erfitt	  með	  að	  hafa	  stjórn	  

á	  skapi	  sínu	  (Baumrind,	  1971).	  Þessir	  foreldrar	  veita	  oft	  mikla	  hlýju	  en	  krefjast	  lítils	  aga.	  

Þeir	  gera	  litlar	  kröfur	  um	  að	  barnið	  hagi	  sér	  vel	  eða	  taki	  ábyrgð	  á	  heimilinu	  eða	  í	  

samfélaginu.	  Einkenni	  barna	  sem	  alast	  upp	  hjá	  eftirlátssömum	  foreldrum	  geta	  komið	  

fram	  í	  tilfinningalegu	  stjórnleysi,	  andfélagslegri	  hegðun,	  uppreisarngirni,	  óhlýðni	  og	  

mótþróa	  og	  lítilli	  þrautseigju	  í	  verkefnum	  (Baumrind,	  1991).	  

Macobby	  og	  Martin	  (1983)	  bættu	  við	  kenninguna	  og	  komu	  fram	  með	  fjórða	  flokk	  

foreldra	  en	  það	  eru	  afskiptalausir	  foreldrar	  (e.	  neglecting).	  Afskiptalausir	  foreldar	  sýna	  

börnum	  sínum	  litla	  hlýju	  og	  eru	  börnin	  þar	  af	  leiðandi	  í	  litlu	  tilfinningalegu	  sambandi	  við	  

foreldra	  sína.	  Foreldrarnir	  sjá	  um	  grunnþarfir	  barna	  sinna,	  svo	  sem	  mat,	  hreinlæti	  og	  föt	  

en	  hafa	  lítil	  samskipti	  við	  þau	  og	  veita	  félagslífi	  þeirra,	  áhugamálum	  og	  skoðunum	  lítinn	  

áhuga.	  Þau	  börn	  sem	  alast	  upp	  við	  slíkt	  uppeldi	  geta	  átt	  í	  erfiðleikum	  með	  að	  stofna	  til	  

tilfinningalegra	  sambanda	  síðar	  á	  ævinni	  ásamt	  því	  að	  vera	  líklegri	  til	  þess	  að	  hafa	  lakari	  

sjálfsmynd	  en	  önnur	  börn	  og	  eiga	  við	  námserfiðleika	  að	  stríða.	  	  

Uppeldisaðferðir	  foreldra	  hafa	  mikið	  að	  segja	  frá	  fyrstu	  árum	  barns	  og	  eru	  

grunnurinn	  að	  velferð	  þess	  (Sigrún	  Aðalbjarnadóttir	  og	  Kristjana	  Stella	  Blöndal,	  2005).	  

Eins	  og	  fram	  hefur	  komið	  hafa	  uppeldisaðferðir	  áhrif	  á	  námsframvindu	  barna	  og	  má	  því	  

styðjast	  við	  kenningu	  Baumrind	  þegar	  ástæður	  slakrar	  námsframvindu	  eru	  skoðaðar.	  

3.1.5 Snemmtæk	  íhlutun	  

Á	   undanförnum	   árum	   hefur	   orðið	   vart	   við	   mikla	   áherslu	   á	   snemmtæka	   íhlutun	   og	  

stuðning	  í	  þjónustu	  við	  börn,	  ungmenni	  og	  fjölskyldur	  þeirra	  til	  þess	  að	  bæta	  líðan	  þeirra	  

í	   daglegu	   lífi	   og	   til	   framtíðar	   (velferðarsvið,	   2016a).	   Áhersla	   hefur	   verið	   lögð	   á	  

snemmtæka	  íhlutun	  í	  vinnu	  með	  þeim	  börnum	  sem	  eiga	  við	  námsvanda	  að	  stríða	  en	  hún	  

getur	  nýst	  vel	  þegar	  bregðast	  á	  við	  námsvanda,	  félagslegum	  vanda	  og	  sálrænum	  vanda	  

hjá	  börnum	  (velferðarsvið,	  2011).	  	  

Hugmyndafræði	  snemmtækrar	  íhlutunar	  er	  í	  grundvallaratriðum	  sú	  að	  leggja	  

áherslu	  á	  að	  hafa	  áhrif	  á	  þroskaframvindu	  barna	  með	  þroskafrávik	  eins	  snemma	  og	  hægt	  

er	  á	  lífsleiðinni	  eða	  um	  leið	  og	  grunur	  vaknar	  um	  einhverskonar	  erfiðleika,	  afbrigðilega	  

þroskaframvindu	  eða	  hegðun.	  Grunnur	  hugmyndafræðinnar	  felst	  í	  því	  að	  erfiðleikarnir	  

lagist	  ekki	  ef	  beðið	  er	  með	  þá	  heldur	  aukist	  þeir.	  Snemmtæk	  íhlutun	  snýr	  ekki	  aðeins	  að	  

barninu	  sjálfu	  heldur	  allri	  fjölskyldunni	  og	  lögð	  er	  áhersla	  á	  að	  hún	  taki	  þátt	  með	  beinum	  

eða	  óbeinum	  hætti	  (Tryggvi	  Sigurðsson,	  2008).	  Rannsóknir	  sem	  gerðar	  hafa	  verið	  hér	  á	  

landi	  sem	  og	  erlendis	  hafa	  sýnt	  fram	  á	  það	  að	  snemmtæk	  íhlutun	  á	  leikskólaaldri	  hefur	  

mikið	  með	  þroska	  vitrænna	  og	  félagslegra	  þátta	  að	  gera	  en	  þeir	  eru	  nauðsynlegir	  til	  þess	  

að	  framtíðarskólaganga	  barna	  gangi	  vel.	  Með	  því	  að	  finna	  þau	  börn	  sem	  eru	  í	  áhættu,	  

hlúa	  að	  þeim	  og	  beita	  markvissum	  fyrirbyggjandi	  kennsluaðferðum	  má	  koma	  í	  veg	  fyrir	  

eða	  draga	  úr	  erfiðleikum	  (Jóhanna	  Einarsdóttir,	  Ingibjörg	  Símonardóttir	  og	  Amalía	  

Björnsdóttir,	  2011).	  	  	  	  

Hægt	  er	  að	  líta	  á	  snemmtæka	  íhlutun	  sem	  virka	  forvörn.	  Í	  því	  skyni	  hefur	  

fræðimaðurinn	  Simeonsson	  (1991)	  skipt	  henni	  upp	  í	  þrjú	  stig.	  Samkvæmt	  honum	  beinist	  

nálgunin	  að	  ólíkum	  hópum	  og	  því	  er	  tilgangurinn	  ólíkur.	  Fyrsta	  stigs	  forvarnir	  eru	  

almennt	  eftirlit	  eða	  sérstakt	  eftirlit,	  svo	  sem	  mæðravernd	  og	  ungbarnaeftirlit	  og/eða	  

eftirlit	  með	  áhættuhópum	  til	  þess	  að	  fyrirbyggja	  frekari	  vandamál.	  Annars	  stigs	  forvarnir	  

eru	  íhlutun	  (aðgerðir)	  vegna	  barna	  í	  mikilli	  áhættu.	  Gripið	  er	  inn	  í	  til	  þess	  að	  bæta	  stöðu	  

og	  ástand	  barna	  og	  koma	  í	  veg	  fyrir	  alvarlegri	  vandamál.	  Þriðja	  stigs	  forvarnir	  eru	  

íhlutun/	  aðgerðir	  vegna	  barna	  sem	  glíma	  við	  alvarleg	  vandamál.	  Með	  þriðja	  stigs	  

forvörnum	  er	  markmiðið	  að	  bæta	  ástand	  og	  framtíðarhorfur	  (Jóna.	  G.	  Ingólfsdóttir,	  

2008).	  	  

3.1.6 Valdefling	  
Í	  ljósi	  þeirra	  áherslna	  í	  velferðarþjónustu	  nú	  til	  dags	  um	  góð	  áhrif	  valdeflingar	  í	  þjónustu	  

þykir	   mikilvægt	   að	   fjalla	   um	   hugtakið	   í	   þessu	   samhengi.	   Margt	   bendir	   til	   þess	   að	  

mikilvægt	  sé	  fyrir	  foreldra	  að	  fá	  stuðning	  í	  uppeldinu	  og	  að	  þeir	  upplifi	  að	  þeir	  ráði	  við	  

þær	  aðstæður	  sem	  þeir	  standa	  frammi	  fyrir	  í	  daglegu	  lífi.	  

Hugtakið	  valdefling	  (e.	  empowerment)	  hefur	  hlotið	  miklar	  vinsældir	  á	  síðustu	  árum	  

og	  verið	  notað	  í	  víðu	  samhengi	  þegar	  fjallað	  er	  um	  skipulagningu	  á	  félags-‐	  og	  

heilbrigðisþjónustu	  fyrir	  mismunandi	  hópa	  sem	  eru	  á	  jaðri	  samfélagsins.	  Valdefling	  hefur	  

þróast	  innan	  félagsráðgjafarstéttarinnar	  á	  síðustu	  árum	  og	  hefur	  mikið	  verið	  notuð	  í	  

stefnumótun	  í	  velferðar-‐	  og	  félagsmálum.	  Hugtakið	  byggir	  í	  grunninn	  á	  hugmyndinni	  um	  

vald	  (e.	  power).	  Vald	  verður	  til	  í	  félagslegum	  samskiptum	  og	  getur	  færst	  til	  og	  breyst	  og	  

er	  því	  ekki	  endanlegt	  (Lára	  Björnsdóttir,	  Halldór	  S.	  Guðmundsson,	  Kristín	  

Sigursveinsdóttir	  og	  Auður	  Axelsdóttir,	  2011).	  

Hugmyndafræði	  valdeflingar	  byggir	  á	  því	  að	  fólk	  hafi	  val	  og	  nái	  tökum	  og	  stjórn	  á	  

eigin	  lífi,	  að	  það	  eflist	  og	  finni	  að	  það	  geti	  haft	  áhrif	  á	  eigin	  líðan	  og	  þjónustu.	  Fólk	  er	  haft	  

með	  í	  ráðum	  þegar	  unnið	  er	  að	  lausn	  vandamála.	  Með	  því	  er	  fundin	  varanleg	  lausn	  en	  

ekki	  tímabundin	  lausn	  líkt	  og	  þegar	  fólk	  er	  tekið	  úr	  aðstæðunum	  eða	  þegar	  vandinn	  er	  

leystur	  fyrir	  það.	  Árangursríkara	  er	  að	  virkja	  viðkomandi	  og	  finna	  sameiginlega	  lausn	  

sem	  hægt	  er	  að	  nýta	  ef	  viðkomandi	  lendir	  í	  sama	  vanda	  á	  ný.	  Þegar	  raunverulegar	  

breytingar	  verða,	  finnur	  viðkomandi	  sterkar	  fyrir	  því	  að	  hafa	  stjórn	  á	  lífi	  sínu	  og	  getur	  

það	  leitt	  til	  enn	  meiri	  breytinga	  (Lára	  Björnsdóttir	  o.fl.,	  2011).	  

	  

Hér	  hefur	  verið	  fjallað	  um	  kenningar	  sem	  tengjast	  þroska	  og	  aðlögun	  barna	  ásamt	  

fræðilegum	  sjónarhornum	  sem	  veita	  leiðbeiningar	  um	  hvernig	  þjónusta	  megi	  börn,	  

ungmenni	  og	  fjölskyldur	  þeirra	  til	  þess	  að	  bæta	  líðan	  þeirra	  í	  daglegu	  lífi	  og	  til	  framtíðar.	  

Í	  næsta	  kafla	  er	  fjallað	  um	  valdar	  fyrri	  rannsóknir	  sem	  hafa	  verið	  gerðar	  og	  snúa	  að	  

helstu	  ástæðum	  fyrir	  fjarvistum	  nemenda,	  hvaða	  afleiðingar	  það	  getur	  haft	  og	  mikilvægi	  

skólafélagsráðgjafa	  í	  skólum.	  

4 Fyrri	  rannsóknir	  	  	  
Ýmsar	  rannsóknir	  hafa	  verið	  gerðar	  á	  undanförnum	  árum	  sem	  snúa	  að	  gengi	  nemenda	  í	  

skóla.	   Meðal	   annars	   hefur	   verið	   rannsakað	   hvað	   það	   er	   sem	   hefur	   áhrif	   á	   fjarvist	  

nemenda	   og	   þær	   afleiðingar	   sem	   það	   kann	   að	   hafa	   í	   för	   með	   sér.	   Einnig	   hafa	   verið	  

gerðar	  rannsóknir	  á	  mikilvægi	  skólafélagsráðgjafa	  í	  skólum.	  Hér	  á	  eftir	  verður	  fjallað	  um	  

valdar	  rannsóknir	  þess	  efnis.	  

4.1.1 Ástæður	  og	  afleiðingar	  fjarvista	  hjá	  grunnskólanemum	  

Fræðimenn	   hafa	   ítrekað	   vakið	   máls	   á	   því	   að	   fjarvistir	   nemenda	   úr	   skóla,	   skróp	   og	  

brottfall	  sé	  sífellt	  vaxandi	  vandamál	  út	  um	  allan	  heim.	  Margir	  nemendur	  hætta	  námi	  án	  

þess	  að	  ljúka	  því	  og	  er	  það	  talið	  hafa	  alvarlegar	  afleiðingar	  fyrir	  bæði	  einstaklinginn	  sem	  

og	  samfélagið	  (Reid,	  2005).	  

Í	  yfirlitsgrein	  Reid	  (2005)	  er	  greint	  frá	  niðurstöðum	  úr	  rannsóknum	  sem	  snúa	  að	  

ólíkum	  ástæðum	  og	  afleiðingum	  fjarvista	  nemenda.	  Þetta	  hefur	  mikið	  verið	  rannsakað	  	  

gegnum	  árin	  en	  ólíkar	  niðurstöður	  rannsókna	  benda	  til	  þess	  að	  margt	  geti	  þar	  haft	  áhrif.	  

Eitt	  af	  því	  sem	  fram	  kemur	  er	  að	  heimilislíf	  barna	  og	  það	  umhverfi	  sem	  þau	  alast	  upp	  í	  

geti	  haft	  áhrif	  á	  skólasókn.	  Sem	  dæmi	  má	  nefna	  að	  þau	  börn	  sem	  búa	  aðeins	  hjá	  öðru	  

foreldri	  eru	  líklegri	  til	  þess	  að	  hafa	  slakari	  skólasókn	  heldur	  en	  þau	  sem	  búa	  hjá	  báðum	  

foreldrum	  (Tyreman,	  1968;	  Reid,	  1999).	  Fram	  kom	  í	  rannsóknum	  Reid	  og	  Kinder,	  

Wakefield	  og	  Wilkin	  að	  vanlíðan	  barna	  í	  skóla	  geti	  haft	  áhrif	  á	  fjarvistir	  þeirra.	  Einelti,	  

takmarkaður	  áhugi	  á	  námsefni,	  námserfiðleikar	  og	  skortur	  á	  eftirliti	  eru	  taldar	  

aðalástæður	  þess	  að	  börn	  vilja	  ekki	  mæta	  í	  skólann.	  Aðrir	  þættir	  sem	  hafa	  áhrif	  á	  fjarvist	  

nemenda	  eru	  áhrif	  vina	  og	  jafningja,	  hversu	  erfitt	  nemendur	  telja	  námið	  vera	  og	  hversu	  

auðvelt	  þeir	  telja	  það	  vera	  að	  fá	  hrós	  frá	  kennara,	  viðhorf	  foreldra	  til	  náms,	  vandamál	  

innan	  fjölskyldunnar	  og	  einelti	  (Reid,	  1985;	  Kinder,	  Wakefield	  og	  Wilkin,	  1996).	  	  

Grunnskólanám	  telst	  mikilvægt	  fyrir	  velferð	  einstaklings	  og	  framtíð	  hans,	  sem	  og	  

fyrir	  atvinnutækifæri	  síðar	  meir.	  Það	  að	  ljúka	  grunnskóla	  minnkar	  einnig	  líkur	  á	  

óæskilegri	  hegðun,	  eiturlyfjamisnotkun	  og	  félagslegri	  einangrun	  (Ekstrand,	  2015).	  

Niðurstöður	  rannsókna	  hafa	  sýnt	  fram	  á	  að	  slök	  mæting	  getur	  haft	  áhrif	  á	  líðan	  og	  

framtíðarhorfur	  nemenda.	  Þau	  börn	  sem	  skrópa	  eða	  mæta	  ekki	  í	  skólann	  eru	  líklegri	  en	  

önnur	  börn	  til	  þess	  að	  hafa	  minni	  trú	  á	  sjálfum	  sér,	  hafa	  minna	  sjálfsálit,	  eiga	  auðveldara	  

með	  að	  verða	  reið	  og	  sýna	  andfélagslega	  hegðun.	  Samkvæmt	  niðurstöðum	  rannsókna	  

eru	  þessi	  börn	  yfirleitt	  óvinsæl	  meðal	  jafningja,	  eru	  óhamingjusöm,	  virðast	  vansæl,	  eiga	  

við	  einbeitingarskort	  að	  stríða,	  ljúga,	  eru	  óhlýðin	  og	  gjörn	  á	  að	  stela	  (Reid,	  1999).	  	  

Niðurstöður	  rannsókna	  hafa	  jafnframt	  sýnt	  fram	  á	  mikilvægi	  forvarnarvinnu	  með	  

börnum	  sem	  skrópa	  eða	  mæta	  illa	  í	  skólann.	  Mikilvægi	  þess	  að	  einblína	  á	  persónuleika	  

einstaklinga	  og	  gera	  þeim	  grein	  fyrir	  ábyrgð	  þeirra	  og	  skyldum,	  bæði	  gagnvart	  skólanum	  

og	  samfélaginu	  í	  heild.	  Einnig	  að	  mikilvægt	  sé	  að	  þessi	  börn	  séu	  í	  góðum	  tengslum	  við	  

fullorðna	  innan	  skólans	  og	  að	  andrúmsloftið	  sé	  gott	  (Ekstrand,	  2015).	  	  

4.1.2 Líðan	  grunnskólanemenda	  og	  tengsl	  við	  foreldra	  	  

Þær	   rannsóknir	   sem	   gerðar	   hafa	   verið	   á	   síðustu	   árum	  og	   áratugum	  benda	   til	   þess	   að	  

mikilvægt	  sé	  fyrir	  barn	  að	  vera	  í	  góðum	  tengslum	  við	  fjölskyldu	  sína.	  Sterk	  tengsl	  barns	  

við	   foreldra	  eru	  bæði	  mikilvæg	  fyrir	  þroska	  þess,	   líðan	  og	  einstaklingsvitund.	  Foreldrar	  

eru	  mikilvægar	  fyrirmyndir	  fyrir	  börn	  sín	  og	  skipta	  mestu	  máli	  í	  félagslegu	  stuðningsneti	  

þeirra.	   Því	   betur	   sem	   foreldrar	   fylgjast	  með	   börnum	   sínum,	   styðja	   þau	   og	   veita	   þeim	  

jákvætt	   aðhald,	   því	   líklegra	   er	   að	   þeim	   vegni	   vel	   þegar	   til	   framtíðar	   er	   litið	   (Hrefna	  

Pálsdóttir,	  Jón	  Sigfússon,	  Ingibjörg	  Eva	  Þórisdóttir,	  Margrét	  Lilja	  Guðmundsdóttir,	  Álfgeir	  

Logi	  Kristjánsson	  og	  Inga	  Dóra	  Sigfúsdóttir,	  2014).	  	  

Niðurstöður	  rannsókna	  hafa	  jafnframt	  sýnt	  fram	  á	  mikilvægi	  þess	  að	  gott	  samstarf	  

sé	  á	  milli	  foreldra	  og	  skóla	  en	  samkvæmt	  niðurstöðum	  leiðir	  það	  til	  betri	  líðanar	  barna,	  

betri	  námsárangurs	  og	  meiri	  virkni.	  Áhugi	  barna	  verður	  meiri	  eftir	  því	  sem	  foreldrar	  eru	  

virkari,	  sjálfstraust	  þeirra	  eykst	  og	  brottfall	  minnkar.	  (Reykjavíkurborg,	  e.d.-‐h).	  	  

Á	  árinu	  2014	  var	  gerð	  könnun	  á	  líðan	  grunnskólanemenda	  þar	  sem	  

spurningalistakönnun	  var	  lögð	  fyrir	  alla	  nemendur	  í	  8.	  -‐	  10.	  bekk	  á	  Íslandi.	  Könnunin	  

snéri	  að	  viðhorfi	  til	  náms	  og	  líðanar	  í	  skóla	  en	  niðurstöður	  rannsóknarinnar	  benda	  til	  

þess	  að	  um	  9%	  nemenda	  telja	  námið	  vera	  tilgangslaust	  og	  að	  þeim	  líði	  nær	  alltaf	  illa	  í	  

skólanum	  og	  um	  7%	  nemenda	  sögðust	  ekki	  semja	  vel	  við	  kennara	  sína.	  Niðurstöður	  

sýndu	  jafnframt	  fram	  á	  að	  meirihluti	  þátttakenda,	  eða	  um	  95	  %	  telja	  auðvelt	  eða	  frekar	  

auðvelt	  að	  fá	  umhyggju	  og	  hlýju	  frá	  foreldrum	  sínum,	  telja	  sig	  geta	  rætt	  við	  þau	  um	  

persónuleg	  málefni	  og	  fengið	  ráðleggingar	  varðandi	  námið.	  Þau	  börn	  sem	  eiga	  í	  

stöðugum	  og	  jákvæðum	  samskiptum	  við	  foreldra	  sína	  og	  fá	  stuðning	  frá	  þeim	  eru	  líklegri	  

en	  önnur	  börn	  til	  þess	  að	  líða	  vel	  í	  skóla	  og	  eignast	  þar	  vini	  sem	  alast	  upp	  við	  svipað	  

samskiptamunstur	  (Hrefna	  Pálsdóttir	  o.fl.,	  2014).	  

4.1.3 Tengsl	  skólasóknar	  og	  uppeldisaðferða	  foreldra	  
Í	   ljósi	   aukinnar	   áherslu	   á	   síðustu	   árum	   um	   menntun	   í	   samfélaginu	   eru	   þau	   börn	   og	  

ungmenni	  sem	  ekki	  ljúka	  framhaldsskóla	  á	  margan	  hátt	  verr	  stödd	  nú	  en	  áður.	  Erfiðara	  

er	  fyrir	  þau	  að	  fá	  vinnu	  og	  einnig	  eru	  þau	  í	  áhættuhópi	  hvað	  varðar	  marga	  þætti.	  Sem	  

dæmi	   er	   líklegra	   að	   þau	   verði	   atvinnulaus	   eða	   verði	   í	   láglaunastörfum,	   eigi	   við	  

heilsufarsleg	   vandamál	   að	   stríða	   og	   leiðist	   út	   í	   andfélagslega	   hegðun	   (Sigrún	  

Aðalbjarnardóttir	  og	  Kristjana	  Stella	  Blöndal,	  2005).	  

Á	  árunum	  2005-‐2012	  var	  gerð	  rannsókn	  hér	  á	  landi	  sem	  fjallaði	  um	  brottfall	  

nemenda	  úr	  framhaldsskólum	  og	  hvernig	  samskipti	  á	  milli	  foreldra	  og	  barna	  tengjast	  

brottfallinu.	  Í	  rannsókninni	  var	  kannað	  hvernig	  þær	  uppeldisaðferðir	  sem	  foreldrar	  beita	  

við	  14	  ára	  aldur	  ungmenna	  tengjast	  því	  hvort	  þau	  hafi	  lokið	  framhaldsskóla	  við	  22	  ára	  

aldur	  (Sigrún	  Aðalbjarnardóttir	  og	  Kristjana	  Stella	  Blöndal,	  2005).	  

Niðurstöður	  rannsóknarinnar	  benda	  til	  þess	  að	  þær	  uppeldisaðferðir	  sem	  foreldrar	  

beita	  við	  14	  ára	  aldur	  ungmenna	  tengjast	  brottfalli	  ungs	  fólks	  frá	  námi	  í	  framhaldsskóla	  

þó	  svo	  að	  tekið	  sé	  tillit	  til	  félags	  -‐	  og	  efnahagslegrar	  stöðu	  foreldra,	  kynferðis	  

ungmennanna	  og	  fyrri	  námsárangurs.	  Eftir	  því	  sem	  viðurkenning	  og	  stuðningur	  frá	  

foreldrum	  við	  14	  ára	  aldur	  er	  meiri,	  því	  líklegra	  er	  að	  þau	  ljúki	  framhaldsskóla	  við	  22	  ára	  

aldur	  (Sigrún	  Aðalbjarnardóttir	  og	  Kristjana	  Stella	  Blöndal,	  2005).	  	  

Svipaðar	  niðurstöður	  hafa	  komið	  fram	  í	  rannsókn	  Sigrúnar	  Aðalbjarnadóttur	  (2007)	  

hvað	  varðar	  tengsl	  á	  milli	  uppeldishátta	  foreldra	  og	  félags	  -‐	  og	  persónulegs	  þroska	  og	  

sjálfsmyndar	  barna	  og	  ungmenna.	  Niðurstöður	  rannsóknarinnar	  sýndu	  að	  íslensk	  börn	  

og	  ungmenni	  sem	  alist	  höfðu	  upp	  við	  leiðandi	  uppeldisaðferðir	  sýndu	  jákvæðari	  

námsframvindu	  ásamt	  því	  að	  hafa	  betri	  samskiptahæfni	  og	  sjálfstraust	  en	  þau	  börn	  sem	  

bjuggu	  við	  annars	  konar	  uppeldi.	  	  

Í	  rannsókn	  Sigrúnar	  Harðardóttur	  voru	  könnuð	  tengsl	  sálfélagslegrar	  líðanar	  

nemenda	  við	  upphaf	  náms	  í	  framhaldsskóla	  og	  námsframvindu	  þar	  sem	  áhersla	  var	  lögð	  

á	  nemendur	  með	  námserfiðleika.	  Rannsóknin	  snéri	  að	  270	  nemendum	  í	  þremur	  

árgöngum	  sem	  allir	  hófu	  nám	  við	  framhaldsskóla	  haustin	  2005	  –	  2007.	  Í	  upphafi	  var	  

lagður	  fyrir	  sjálfsmatslisti	  sem	  mælir	  sálfélagslega	  líðan	  en	  fjóru	  og	  hálfu	  ári	  síðar	  var	  

haft	  samband	  símleiðis	  við	  nemendur	  og	  upplýsinga	  aflað	  um	  námsframvindu.	  

Niðurstöður	  rannsóknarinnar	  gefa	  til	  kynna	  að	  þeir	  nemendur	  sem	  eiga	  við	  

námserfiðleika	  að	  stríða	  búi	  við	  lakari	  sálfélagslega	  líðan	  í	  upphafi	  náms	  en	  aðrir	  

nemendur	  og	  séu	  líklegri	  til	  að	  hætta	  í	  námi.	  Út	  frá	  þessum	  niðurstöðum	  voru	  10	  

nemendur	  sem	  áttu	  við	  námserfiðleika	  að	  stríða,	  en	  höfðu	  lokið	  námi	  í	  framhaldsskóla,	  

valdir	  til	  þátttöku	  í	  eigindlegri	  rannsókn.	  Niðurstöður	  þeirrar	  rannsóknar	  sýna	  mikilvægi	  

þess	  að	  úrræði	  í	  skóla	  byggist	  á	  heildarsýn	  á	  þarfir	  nemenda	  með	  námserfiðleika	  og	  

skiptir	  þar	  stuðningur	  frá	  foreldrum	  og	  kennurum	  miklu	  máli	  (Sigrún	  Harðardóttir,	  

2015b).	  

Athygli	  vekur	  að	  brottfall	  frá	  námi	  er	  meira	  hér	  á	  landi	  heldur	  en	  í	  öðrum	  

Norðurlöndum	  og	  í	  mörgum	  öðrum	  löndum	  í	  Evrópu	  (Sigrún	  Aðalbjarnadóttir	  og	  

Kristjana	  Stella	  Blöndal,	  2005).	  Vert	  er	  þó	  að	  taka	  það	  fram	  að	  aukið	  brottfall	  hér	  á	  landi	  

getur	  falist	  í	  ólíkum	  skilgreiningum	  milli	  landa	  á	  brottfalli.	  Sem	  dæmi	  má	  nefna	  að	  

vinnulag	  við	  brautskráningu	  getur	  verið	  ólíkt	  en	  í	  sumum	  löndum	  tíðkast	  það	  að	  útskrifa	  

alla	  nemendur,	  hvort	  sem	  þeir	  ná	  viðunandi	  námsárangri	  eða	  ekki	  (Magnús	  Þorkelsson,	  

2011).	  Samkvæmt	  skilgreiningu	  Hagstofu	  Íslands	  á	  brottfalli	  er	  það	  mælt	  þannig	  að	  fylgst	  

er	  með	  nemendum	  sem	  hefja	  nám	  að	  hausti	  og	  eru	  í	  dagskóla,	  brottfallið	  nær	  yfir	  þá	  

nemendur	  sem	  ekki	  hefja	  nám	  aftur	  á	  næstu	  önn	  eða	  næsta	  skólaári	  (Hagstofa	  Íslands,	  

2014).	   	  

4.1.4 Skólafélagsráðgjöf	  
Eins	  og	  fram	  hefur	  komið	  hér	  að	  framan	  er	  margt	  sem	  getur	  haft	  áhrif	  á	  þroska	  og	  nám	  

barna	   og	   ungmenna.	   Af	   þeim	   sökum	   er	   brýnt	   að	   til	   staðar	   séu	   fjölbreytt	   úrræði	   og	  

stuðningur	   í	   nærumhverfi	   þeirra.	   Bent	   hefur	   verið	   á	   að	   skólinn	   sé	   ein	   mikilvægasta	  

uppeldisstofnunin	   á	   eftir	   fjölskyldunni	   og	   er	   það	   ábyrgð	   hans	   að	   veita	   nemendum	  

fræðslu	  og	  tryggja	  að	  þörfum	  þeirra	  sé	  mætt	  (lög	  um	  grunnskóla	  nr.	  91/2008).	  	  	  

Á	  síðustu	  árum	  hefur	  þeim	  nemendum	  fjölgað	  sem	  þurfa	  á	  séraðstoð	  inn	  í	  

skólastofunni	  að	  halda.	  Meðal	  annars	  eru	  það	  nemendur	  sem	  eiga	  við	  sértæka	  og	  

almenna	  námserfiðleika	  að	  stríða.	  Vinnuálag	  kennara	  hefur	  því	  aukist	  verulega	  og	  þeim	  

hlutverkum	  sem	  þeim	  ber	  að	  sinna	  innan	  veggja	  skólans.	  Þeir	  standa	  frammi	  fyrir	  sífellt	  

vaxandi	  fjölda	  barna	  með	  flóknar	  þarfir	  og	  þurfa	  að	  vinna	  með	  berskjölduðum	  hópi	  

barna	  og	  fjölskyldum	  þeirra.	  Þetta	  er	  hópur	  barna	  og	  fjölskyldna	  sem	  þyrftu	  á	  

sérhæfðari	  aðstoð	  á	  halda	  til	  þess	  að	  takast	  á	  við	  alvarlega	  félags-‐	  og	  

tilfinningalegaerfiðleika	  (Sigrún	  Harðardóttir	  og	  Guðrún	  Kristinsdóttir,	  2016;	  Senior,	  Carr	  

og	  Gold,	  2016).	  

Rannsóknir	  hafa	  sýnt	  fram	  á	  að	  aðkoma	  skólafélagsráðgjafa	  að	  flóknum	  málum	  

getur	  haft	  margþætt	  áhrif	  á	  sálfélagslega	  líðan	  nemenda	  og	  námsframvindu.	  Þeir	  eru	  

sérstaklega	  þjálfaðir	  í	  því	  að	  veita	  einstaklings-‐	  og	  hópráðgjöf	  með	  það	  að	  markmiði	  að	  

hlúa	  að	  sálfélagslegri	  líðan	  nemenda	  og	  byggja	  upp	  seiglu	  þeirra	  (Sigrún	  Harðardóttir,	  

2015b).	  	  

Gerð	  var	  rannsókn	  þar	  sem	  skólafélagsráðgjafi	  með	  víðtæka	  reynslu	  af	  því	  að	  vinna	  

með	  börnum	  og	  fjölskyldum	  þeirra	  starfaði	  í	  	  15	  mánuði	  í	  skóla	  í	  Ástralíu	  og	  vann	  með	  

þeim	  börnum	  og	  fjölskyldum	  sem	  þurftu	  á	  aðstoð	  að	  halda.	  Markmið	  rannsóknarinnar	  

var	  að	  kanna	  hvort	  skólafélagsráðgjafi	  gæti	  sparað	  kennurum	  og	  skólakerfinu	  í	  heild	  

tíma	  og	  peninga	  ásamt	  því	  að	  auka	  gæði	  og	  þjónustu	  við	  skólasamfélagið.	  Þátttakendur	  

voru	  sex	  konur	  sem	  allar	  áttu	  fjölskyldur	  sem	  höfðu	  fengið	  mikinn	  stuðning	  frá	  skólanum	  

(Senior,	  Carr	  og	  Gold,	  2016).	  

Tekin	  voru	  viðtöl	  við	  skjólstæðinga,	  kennara,	  skólastjóra,	  aðstoðarskólastjóra	  og	  

skólafélagsráðgjafann.	  Niðurstöður	  voru	  jákvæðar	  og	  sýndu	  fram	  á	  að	  með	  því	  að	  hafa	  

skólafélagsráðgjafa	  í	  skólum	  minnkar	  sá	  tími	  verulega	  sem	  kennarar	  eyða	  í	  félagsleg	  

vandamál	  en	  samhliða	  því	  minnka	  útgjöld	  skólans.	  Það	  að	  hafa	  skólafélagsráðgjafa	  til	  

þess	  að	  sinna	  erfiðum	  málum	  skilar	  sér	  í	  margfalt	  betri	  kennslu	  og	  meiri	  ánægju	  meðal	  

starfsfólks,	  nemenda	  og	  foreldra	  (Senior,	  Carr	  og	  Gold,	  2016).	  

Greinar	  hafa	  verið	  skrifaðar	  um	  niðurstöður	  rannsókna	  sem	  fjalla	  um	  álag	  og	  

þrýsting	  sem	  kennarar	  finna	  fyrir	  í	  starfi	  en	  þeir	  hafa	  jafnvel	  ekki	  forsendur	  til	  að	  takast	  á	  

við	  allar	  þær	  áskoranir	  sem	  þeir	  mæta	  í	  daglegum	  störfum	  sínum.	  Mikilvægt	  er	  að	  

kennarar	  geti	  einbeitt	  sér	  að	  kennslu	  en	  með	  því	  að	  fá	  skólafélagsráðgjafa	  til	  starfa	  má	  

ætla	  að	  álag	  minnki	  á	  kennara	  og	  aðra	  starfsmenn.	  Skólafélagsráðgjafar	  geta	  einnig	  

unnið	  mikla	  forvarnarvinnu	  í	  skólum.	  Þeir	  geta	  veitt	  ráðgjöf,	  meðferð,	  handleiðslu	  og	  

greint	  félagslegan	  vanda	  ásamt	  því	  að	  finna	  hagnýtar	  lausnir	  og	  stuðla	  að	  forvörnum.	  

Nauðsynlegt	  er	  að	  grípa	  inn	  í	  strax	  hjá	  þeim	  börnum	  sem	  eiga	  við	  félagslegan	  vanda	  að	  

stríða,	  annars	  er	  hætta	  á	  að	  vandinn	  fylgi	  þeim	  áfram	  út	  í	  lífið	  (Senior,	  Carr	  og	  Gold,	  

2016).	  

	  

Hér	  hefur	  verið	  gerð	  grein	  fyrir	  nokkrum	  rannsóknum	  sem	  snúa	  að	  gengi	  nemenda	  í	  

skóla	  og	  hvaða	  þættir	  það	  eru	  sem	  geta	  stuðlað	  að	  betri	  námsárangri.	  Mikilvægt	  er	  að	  

börnum	  líði	  vel	  í	  skóla	  og	  eigi	  í	  góðum	  tengslum	  við	  foreldra	  sína	  en	  það	  eru	  talin	  

grundvallaratriði	  þess	  að	  nemendur	  ljúki	  námi.	  Í	  næsta	  kafla	  verður	  fjallað	  um	  aðferð	  og	  

framkvæmd	  rannsóknarinnar.	  

5 Aðferð	  og	  framkvæmd	  rannsóknar	  
Í	  þessum	  kafla	  verður	  gerð	  grein	  fyrir	  aðferð	  og	  framkvæmd	  rannsóknar.	  Byrjað	  er	  á	  því	  

að	   fjalla	   um	   rannsóknarspurningar,	   rannsóknaraðferð	   og	   gagnaöflun.	   Því	   næst	   verður	  

gerð	  grein	   fyrir	  viðtölum,	  viðtalsvísum	  og	  hvernig	  gögnin	  voru	  skráð.	  Að	   lokum	  verður	  

farið	  yfir	  siðferðileg	  álitamál,	  styrkleika	  og	  annmarka	  rannsóknarinnar.	  

5.1 Rannsóknarspurning	  
Markmið	  og	  tilgangur	  rannsóknarinnar	  var	  að	  kanna	  upplifun	  af	  úrræðinu	  Morgunhana	  

og	   fá	   fram	   reynslu	   foreldra	  og	   starfsmanns	  af	  því.	   Leitast	   var	   við	  að	   svara	  eftirfarandi	  

meginspurningu:	   Hver	   er	   upplifun	   og	   reynsla	   foreldra	   og	   starfsmanns	   af	   úrræðinu	  

Morgunhana.	  	  

Til	   þess	   að	   afmarka	   viðfangsefni	   meginrannsóknarspurningarinnar	   voru	   eftirfarandi	  

undirspurningar	  settar	  fram.	  	  

• Varð	  breyting	  á	  skólasókn	  með	  þátttöku	  í	  Morgunhana?	  

• Hvað	  tókst	  vel	  og	  hvað	  hefði	  betur	  mátt	  fara?	  

5.2 Rannsóknaraðferð	  	  
Í	  rannsókninni	  var	  stuðst	  við	  eigindlega	  rannsóknaraðferð	  en	  hún	  á	  rætur	  sínar	  að	  rekja	  

til	   heimspeki	   fyrri	   alda.	   Það	   var	   þó	   ekki	   fyrr	   en	   á	   síðari	   hluta	   20.	   aldar	   sem	  

hugmyndafræðin	   þróaðist	   yfir	   í	   rannsóknaraðferð.	   Í	   eigindlegum	   rannsóknum	   er	  

áherslan	   lögð	   á	   að	   ná	   heildarmynd	   af	   því	   fyrirbæri	   sem	   verið	   er	   að	   rannsaka.	   Ólíkt	  

megindlegum	  aðferðum	  þar	  sem	  leitast	  er	  við	  að	  spá	  fyrir	  um	  eitthvað	  er	  leitast	  við	  að	  

skilja	  það	  í	  eigindlegum	  aðferðum	  (Sigríður	  Halldórsdóttir,	  2013).	  	  

Eigindlegar	  rannsóknir	  ná	  gjarnan	  til	  færri	  þátttakenda	  en	  megindlegar	  rannsóknir	  

en	  kostur	  eigindlegra	  rannsókna	  felst	  í	  því	  að	  hægt	  er	  að	  kafa	  djúpt	  í	  viðfangsefni	  

rannsóknarinnar	  og	  öðlast	  þannig	  betri	  skilning	  á	  rannsóknarefninu	  (Sigurlína	  

Davíðsdóttir,	  2013).	  Reynt	  er	  að	  setja	  sig	  í	  spor	  viðmælenda	  með	  það	  að	  leiðarljósi	  að	  sjá	  

hlutina	  út	  frá	  þeirra	  sjónarhorni	  og	  byggja	  eigindlegar	  rannsóknir	  á	  viðtölum	  við	  

einstaklinga	  og/eða	  hópa	  (Padgett,	  2008).	  	  

Rannsóknaraðferðin	  er	  ekki	  gallalaus	  þar	  sem	  ekki	  er	  hægt	  að	  alhæfa	  út	  frá	  

niðurstöðum	  rannsóknar	  yfir	  á	  þýði.	  Hinsvegar	  má	  nýta	  þær	  niðurstöður	  eigindlegra	  

rannsókna	  sem	  vísbendingar	  um	  félagslegan	  veruleika	  (Esterberg,	  2002).	  

Viðtöl	  er	  hentug	  gagnasöfnunaraðferð	  þegar	  reynsla,	  viðhorf,	  væntingar	  og	  

gildismat	  eru	  skoðuð.	  Því	  hentuðu	  eigindleg	  viðtöl	  vel	  í	  þessu	  tilfelli.	  Tekin	  voru	  fimm	  

eigindleg	  viðtöl	  við	  þátttakendur	  og	  eitt	  við	  starfsmann	  Morgunhana.	  Eigindleg	  

einstaklingsviðtöl	  hafa	  annarsvegar	  þann	  tilgang	  að	  lýsa	  og	  veita	  skilning	  á	  fyrirbærum	  í	  

lífi	  fólks	  og	  hinsvegar	  að	  lýsa	  félagslegum	  ferlum.	  Rannsóknir	  á	  reynsluheimi	  fólks	  snúast	  

um	  það	  að	  skilja	  reynslu	  þátttakenda	  út	  frá	  þeirra	  sjónarhorni.	  Umræðuefnið	  er	  

fyrirfram	  ákveðið	  af	  rannsakanda	  og	  leggur	  hann	  sig	  fram	  um	  að	  mæta	  viðmælenda	  á	  

jafningjagrundvelli.	  Eigindleg	  viðtöl	  eru	  ólík	  milli	  þátttakenda	  og	  innihalda	  aldrei	  

nákvæmlega	  það	  sama	  þó	  svo	  að	  viðfangsefnið	  sé	  það	  sama	  .	  Aðalatriðið	  við	  

framkvæmd	  eigindlegra	  viðtala	  er	  að	  þátttakendur	  geti	  tjáð	  sig	  á	  frjálsan	  hátt	  innan	  þess	  

ramma	  sem	  tilgangur	  rannsókna	  og	  rannsóknarspurninga	  setja.	  Reynt	  er	  að	  ná	  dýpt	  í	  

umfjöllunina	  og	  hún	  skoðuð	  út	  frá	  ólíkum	  sjónarhornum	  (Helga	  Jónsdóttir,	  2013).	  	  

Þegar	  viðtölin	  voru	  tekin	  var	  stuðst	  við	  hálfstaðlaðan	  spurningalista.	  Slík	  viðtöl	  fara	  

þannig	  fram	  að	  reynt	  er	  að	  fylgja	  ákveðnum	  ramma	  en	  viðmælandi	  fær	  samt	  sem	  áður	  

að	  tjá	  sig	  á	  opinn	  hátt	  (Esterberg,	  2002).	  Ekki	  er	  gott	  að	  styðjast	  of	  mikið	  við	  viðtalsvísi	  í	  

viðtölum	  en	  það	  getur	  hindrað	  það	  að	  viðmælandi	  tjái	  sig	  frjálst	  og	  hindrað	  samræður	  

(Helga	  Jónsdóttir,	  2013).	  Gerðir	  voru	  tveir	  mismunandi	  viðtalsvísar,	  einn	  fyrir	  

þátttakendur	  (sjá	  viðauka	  5)	  og	  annar	  fyrir	  fyrrum	  starfsmann	  úrræðisins	  (sjá	  viðauka	  6).	  

Spurningarnar	  snéru	  að	  úrræðinu	  Morgunhana	  þar	  sem	  þátttakendur	  voru	  beðnir	  að	  

lýsa	  upplifun	  og	  reynslu	  af	  úrræðinu	  og	  að	  koma	  með	  hugmyndir	  að	  breytingum.	  	  	  	  

5.3 Úrtak	  og	  þátttakendur	  
Markmið	  rannsóknarinnar	  var	  að	  fá	  fram	  upplifun	  og	  reynslu	  þátttakenda	  af	  úrræðinu.	  

Lára	  Sigríður	  Baldursdóttir	  deildarstjóri	  á	  ÞB	  og	  Þuríður	  Sigurðardóttir	  félagsráðgjafi	  og	  

verkefnastjóri	  úrræðisins	  fóru	  yfir	  þau	  11	  mál	  sem	  komu	  til	  greina.	  Í	  upphafi	  var	  talið	  að	  

þátttakendur	   væru	   í	   kringum	   25	   talsins	   en	   vegna	   ófyrirsjáanlegra	   aðstæðna	   tengda	  

húsnæðismálum	  hjá	  ÞB	  var	  aðeins	  hægt	  að	  vinna	  með	  11	  mál.	  Þegar	  búið	  var	  að	  fara	  yfir	  

málin	  og	  hringja	  í	  þátttakendur	  stóðu	  eftir	  fimm	  sem	  voru	  tilbúnir	  til	  þess	  að	  taka	  þátt	  í	  

rannsókninni.	  Þeim	  var	  sent	  kynningarbréf	  um	  efni	  rannsóknarinnar	  þar	  sem	  rannsóknin	  

var	   kynnt	   enn	   frekar.	   Þegar	   þessum	   viðtölum	   lauk	   var	   haft	   samband	   við	   fyrrum	  

starfsmann	   úrræðisins	   og	   óskað	   eftir	   þátttöku	   hans.	   Upphaflega	   átti	   einnig	   að	   taka	  

viðtöl	  við	  starfsmenn	  skólanna	  og	  fá	  upplýsingar	  frá	  þeim	  um	  skólasókn	  nemenda	  fyrir	  

og	  eftir	  úrræðið.	  Það	  þótti	  hinsvegar	  of	  viðamikið	  og	  því	  var	  hætt	  við	  það.	  

Ákveðið	  var	  að	  bjóða	  upp	  á	  happdrættisvinning	  fyrir	  þátttakendur	  þar	  sem	  talið	  var	  

það	  myndi	  auka	  líkur	  á	  þátttöku.	  Happdrættisvinningurinn	  var	  gjafabréf	  fyrir	  tvo	  út	  að	  

borða	  á	  veitingastaðinn	  LAVA	  í	  Bláa	  lóninu.	  Upplýsingar	  um	  happdrættið	  kom	  fram	  í	  

kynningarbréfinu.	  

5.4 Framkvæmd	  

Undirbúningur	  rannsóknarinnar	  hófst	  í	  mars	  2015	  þar	  sem	  fundað	  var	  á	  ÞB	  með	  Sigrúnu	  

Harðardóttur	   leiðbeinanda,	   Láru	   Sigríði	   Baldursdóttur	   deildarstjóra	   og	   Þuríði	  

Sigurðardóttur	   félagsráðgjafa	   og	   verkefnastjóra	   og	   fyrirhuguð	   rannsókn	   rædd.	   Í	  

framhaldi	  af	  því	  var	  gögnum	  safnað	  saman	  og	  fræðilegar	  heimildir	  rýndar.	  Í	  júní	  var	  sótt	  

um	   leyfi	   fyrir	   rannsókninni	   hjá	   Velferðarsviði	   Reykjavíkurborgar	   og	   í	   júlí	   2016	   var	  

rannsóknin	   tilkynnt	   til	   Persónuverndar	   (sjá	   viðauka	   1).	   Í	   ágúst	   var	   skrifað	   undir	  

vinnslusamning	   hjá	   velferðarsviði	   (sjá	   viðauka	   2).	   Í	   september	   var	   upplýsinga	   aflað	   úr	  

dagálum	   og	   skýrslum	   úr	   málaskrám	   Reykjavíkurborgar.	   Síðar	   í	   sama	  mánuði	   var	   haft	  

samband	  við	  viðmælendur	  símleiðis	  þar	  sem	  þeir	  samþykktu	  að	  taka	  þátt	  í	  rannsókninni.	  

Stuttu	  síðar	  var	  þeim	  sent	  kynningarbréf	  í	  pósti	  (sjá	  viðauka	  3)	  þar	  sem	  markmiðum	  og	  

tilgangi	   rannsóknarinnar	  var	   lýst.	   Fljótlega	  var	  aftur	  haft	   samband	  við	  þá	  og	   staður	  og	  

stund	  fyrir	  viðtal	  ákveðið.	  	  

Gagnaöflun	  stóð	  yfir	  frá	  21.	  september	  til	  1.	  október.	  Viðtölin	  fóru	  ýmist	  fram	  á	  

heimilum	  viðmælenda,	  í	  Menningarmiðstöðinni	  Gerðubergi	  eða	  ÞB	  og	  tóku	  um	  30-‐70	  

mínútur	  hvert.	  Við	  upphaf	  hvers	  viðtals	  var	  farið	  yfir	  öll	  helstu	  atriðin	  sem	  snéru	  að	  

rannsókninni	  og	  þátttakendur	  beðnir	  um	  að	  undirrita	  eyðublað	  um	  upplýst	  samþykki	  

(sjá	  viðauka	  4).	  Þar	  var	  þeim	  gert	  ljóst	  hvað	  þátttakan	  fæli	  í	  sér,	  farið	  var	  yfir	  helstu	  þætti	  

varðandi	  meðferð	  persónuupplýsinga,	  nafnleynd	  og	  trúnað.	  Þátttakendum	  var	  einnig	  

gert	  ljóst	  að	  þeim	  væri	  frjálst	  að	  hætta	  þátttöku	  hvenær	  sem	  væri	  í	  rannsóknarferlinu.	  

Samþykkið	  var	  í	  tvíriti	  og	  héldu	  þátttakendur	  eftir	  öðru	  blaðinu	  ef	  þeir	  óskuðu	  eftir	  því.	  

Leyfi	  fékkst	  hjá	  viðmælendum	  til	  að	  hljóðrita	  viðtölin	  og	  var	  þeim	  gert	  ljóst	  að	  upptökum	  

yrði	  eytt	  að	  rannsókn	  lokinni.	  	  

5.5 Afritun	  og	  úrvinnsla	  gagna	  
Útbúið	  var	  Excel	  skjal	  þar	  sem	  skráðar	  voru	  inn	  gagnlegar	  upplýsingar	  sem	  fengust	  þegar	  

dagálar	  og	  skýrslur	  úr	  málaskrá	  Reykjavíkurborgar	  voru	  skoðaðar.	  Byrjað	  var	  á	  að	  setja	  

inn	  bakgrunnsbreytur	  líkt	  og	  kyn	  og	  fjölskylduaðstæður.	  Því	  næst	  voru	  settar	  inn	  breytur	  

sem	  snéru	  að	  þeim	  vanda	   sem	  var	   til	   staðar	  áður	  en	  viðkomandi	   fékk	  úrræðið.	  Einnig	  

voru	  settar	  inn	  breytur	  sem	  snéru	  að	  annarri	  þjónustu	  sem	  viðkomandi	  fjölskylda	  hafði	  

fengið	  áður	  eða	  á	  meðan	  á	  úrræðinu	  stóð.	  Samhliða	  þessu	  var	  skráð	  niður	  í	  Word	  skjal	  

stutt	  yfirlit	  yfir	  hvert	  mál	  en	  það	  var	  gert	  til	  að	  hafa	  betri	  yfirsýn	  yfir	  málin.	  	  

Leyfi	  þátttakenda	  fyrir	  upptöku	  lágu	  fyrir	  og	  voru	  þau	  tekin	  upp	  á	  snjallsíma	  í	  

sérstöku	  forriti	  sem	  er	  notað	  fyrir	  hljóðupptökur.	  Til	  öryggis	  var	  hljóðupptökutæki	  haft	  

meðferðis	  ef	  eitthvað	  skyldi	  fara	  úrskeiðis	  í	  snjallsímanum.	  Þegar	  viðtölum	  lauk	  voru	  þau	  

afrituð	  orðrétt	  og	  síðan	  greind	  með	  opinni	  kóðun	  (e.	  open	  coding).	  Með	  opinni	  kóðun	  

eru	  gögnin	  bútuð	  niður	  og	  skoðuð	  vandlega,	  textahlutar	  grandskoðaðir	  og	  einblínt	  er	  á	  

orð	  eða	  orðasambönd	  sem	  talin	  eru	  mikilvæg	  fyrir	  rannsóknina.	  Rannsakandinn	  flokkaði	  

upplýsingarnar	  síðan	  í	  þemu	  sem	  notuð	  eru	  í	  niðurstöðum	  rannsóknarinnar	  (Unnur	  

Guðrún	  Óttarsdóttir,	  2013).	  Viðtölin	  voru	  kóðuð	  þannig	  að	  hvert	  viðtal	  var	  lesið	  ítarlega	  

til	  þess	  að	  finna	  þau	  atriði	  sem	  skiptu	  máli	  og	  koma	  auga	  á	  endurtekningar	  og	  áherslur.	  

Greiningin	  leiddi	  í	  ljós	  fimm	  meginþemu	  sem	  voru	  lýsandi	  fyrir	  það	  sem	  fram	  kom	  í	  

viðtölunum.	  Þau	  eru;	  viðhorf	  til	  úrræðisins,	  upplifun	  af	  úrræðinu,	  reynsla	  af	  úrræðinu,	  

tillögur	  að	  breytingum	  og	  viðhorf	  og	  hugmyndir	  starfsmanns	  af	  úrræðinu.	  

5.6 Réttmæti	  og	  áreiðanleiki	  

Mikilvægt	  er	  að	  hafa	  í	  huga	  réttmæti	  og	  áreiðanleika	  rannsókna	  en	  þessi	  hugtök	  mæla	  

gæði	   rannsóknar.	   Erfiðara	   er	   að	   tryggja	   áreiðanleika	   mælitækja	   í	   eigindlegum	  

rannsóknum	  þar	   sem	   ekki	   er	   gert	   ráð	   fyrir	   að	   hægt	   sé	   að	   endurtaka	   raunveruleikann	  

aftur.	   Trúverðugleiki	   rannsókna	   fer	   eftir	   því	   hvernig	   vinnulag	   var	   við	   framkvæmd	  

hennar.	  Ef	  hægt	  er	  að	  staðfesta	  niðurstöður	  rannsókna	  með	  öðrum	  hætti	  en	  gert	  var	  í	  

rannsókninni	  telst	  hún	  trúverðug.	  Lincoln	  og	  Guba	  komu	  einnig	  fram	  með	  þá	  hugmynd	  

að	   trúverðugleiki	   gæti	   verið	   mælitæki	   á	   sannleiksgildi	   eigindlegra	   rannsóknar-‐

niðurstaðna	   en	   trúverðugleiki	   vísar	   til	   þess	   hversu	   vel	   gögnin	   endurspegla	   veruleika	  

þátttakenda.	   Þegar	   gæði	   eigindlegra	   rannsókna	   eru	   mæld	   fer	   það	   því	   oft	   eftir	  

trúverðugleika	   en	   hann	   vísar	   til	   þess	   hversu	   vel	   gögnin	   endurspegla	   veruleika	  

þátttakenda.	   Mælitæki	   eigindlegra	   rannsókna	   er	   rannsakandinn	   sjálfur	   og	   því	   eru	  

réttmæti	   og	   áreiðanleiki	   háð	   þekkingu	   hans,	   kunnáttu	   og	   færni.	   Lögð	   var	   áhersla	   á	  

afslappað	  og	  þægilegt	  andrúmsloft	  þegar	  viðtölin	  fóru	  fram	  til	  þess	  að	  reyna	  að	  koma	  í	  

veg	  fyrir	  að	  frásagnir	  yrðu	  þvingaðar.	  Einnig	  var	  áhersla	  lögð	  á	  að	  eigin	  skoðanir	  kæmu	  

ekki	   fram	  þar	   sem	  þær	   gætu	   haft	   áhrif	   á	   svör	   viðmælenda.	  Höfundur	   var	   því	   stöðugt	  

með	  spyrjandi	  hugarfar	  varðandi	  allar	  eigin	  túlkanir	  (Sigríður	  Halldórsdóttir	  og	  Sigurlína	  

Davíðsdóttir,	  2013).	  

5.7 Siðferðileg	  álitamál	  

Mikilvægt	  er	  að	  farið	  sé	  eftir	  siðferðilegum	  kröfum	  þegar	  unnið	  er	  úr	  upplýsingum	  um	  

þátttakendur	  (Sigurður	  Kristinsson,	  2013).	  Í	  33.	  grein	  laga	  um	  persónuvernd	  og	  meðferð	  

persónuupplýsinga	   nr.	   77/2000	   kemur	   fram	   að	   rannsakandi	   má	   ekki	   hafa	   aðgang	   að	  

almennum	   upplýsingum	   eða	   viðkvæmum	   persónuupplýsingum	   nema	   með	   leyfi	   frá	  

Persónuvernd.	  Ekki	  var	  talin	  þörf	  á	  að	  sækja	  um	  sérstakt	  leyfi	  hjá	  Vísindasiðanefnd	  eða	  

Persónuvernd	  við	   framkvæmd	  rannsóknarinnar	  þar	  sem	  þátttakendur	  voru	  eldri	  en	  18	  

ára.	  Þrátt	   fyrir	  það	  er	  öll	  vinnsla	  persónuupplýsinga	  tilkynningaskyld	  samkvæmt	   lögum	  

og	  því	  var	  rannsóknin	  tilkynnt	  til	  Persónuverndar	  (Persónuvernd,	  2010).	  	  

Þátttakendur	  hafa	  rétt	  á	  að	  vita	  hvað	  þátttakan	  felur	  í	  sér	  og	  hvernig	  upplýsingar	  um	  

hann	  verða	  birtar.	  Einnig	  er	  honum	  heimilt	  að	  draga	  þátttöku	  sína	  til	  baka	  hvenær	  sem	  

er	  (Sigurður	  Kristinsson,	  2013).	  Eins	  og	  fram	  hefur	  komið	  skrifuðu	  þátttakendur	  allir	  

undir	  upplýst	  samþykki	  en	  nauðsynlegt	  er	  að	  þátttakendur	  í	  eigindlegum	  rannsóknum	  

gefi	  upplýst	  samþykki.	  Samkvæmt	  lögum	  um	  persónuvernd	  er	  óheimilt	  að	  skrá	  

upplýsingar	  er	  varða	  einkamál	  einstaklings	  án	  hans	  samþykkis	  og	  þarf	  skráning	  að	  fara	  

fram	  með	  hans	  vitund	  (lög	  um	  persónuvernd	  og	  meðferð	  persónuupplýsinga	  nr.	  

77/2000).	  

Vert	  er	  að	  taka	  það	  fram	  engin	  tengsl	  voru	  við	  efnið	  áður	  en	  rannsóknin	  hófst.	  

Sömuleiðis	  voru	  engin	  tengsl	  við	  ÞB	  eða	  velferðarsvið.	  

5.8 Styrkleikar	  og	  annmarkar	  

Styrkleikar	  rannsóknarinnar	  felast	   í	  því	  að	  leitað	  var	  til	  þátttakenda	  úrræðisins	  til	  að	  fá	  

fram	  upplifun	  þeirra	  og	  reynslu	  af	  því.	  Þetta	  er	  fyrsta	  úttektin	  sem	  gerð	  er	  á	  úrræðinu	  en	  

það	  hefur	  verið	  í	  boði	  í	  ÞB	  frá	  árinu	  2010.	  Þess	  er	  vænst	  að	  niðurstöður	  rannsóknarinnar	  



	   	   44	  

nýtist	  til	  þess	  að	  taka	  ákvarðanir	  um	  það	  hvort	  setja	  eigi	  meira	  fjármagn	  í	  úrræðið	  eða	  

hvort	   að	   því	   væri	   betur	   varið	   í	   önnur	   úrræði	   og	   telst	   það	   því	   sem	   styrkleiki	  

rannsóknarinnar.	  

Helstu	  annmarkar	  rannsóknarinnar	  felast	  í	  því	  að	  ekki	  var	  hægt	  að	  finna	  fleiri	  

viðmælendur	  en	  þeir	  voru	  sex	  talsins.	  Einnig	  voru	  dagálar	  og	  skýrslur	  úr	  málaskrá	  

Reykjavíkurborgar	  ekki	  skráðir	  með	  rannsóknargildi	  í	  huga.	  Betri	  upplýsingar	  hefðu	  geta	  

fengist	  ef	  gögnin	  hefðu	  verið	  ítarlegri.	  Sýnir	  það	  fram	  á	  mikilvægi	  þess	  að	  nákvæm	  

skráning	  sé	  tryggð	  þegar	  farið	  er	  af	  stað	  með	  þróunar-‐	  og	  tilraunarverkefni.	  

	  

Í	  þessum	  kafla	  hefur	  verið	  gerð	  grein	  fyrir	  rannsókninni	  sjálfri,	  rannsóknarsniði	  og	  

þeim	  aðferðum	  sem	  var	  beitt.	  Rætt	  var	  um	  framkvæmd	  hennar	  og	  grein	  gerð	  fyrir	  

siðferðilegum	  álitamálum	  og	  þeim	  styrkleikum	  og	  annmörkum	  sem	  fylgja	  rannsókninni.	  Í	  

næsta	  kafla	  verður	  gerð	  grein	  fyrir	  niðurstöðum	  	  rannsóknarinnar.	  

6 Niðurstöður	  
Í	  þessum	  kafla	  verða	  helstu	  niðurstöðum	  rannsóknarinnar	  gerð	  skil.	  Annars	  vegar	  verður	  

gerð	  grein	  fyrir	  þeim	  upplýsingum	  um	  þátttakendur	  er	  fengust	  úr	  dagálum	  og	  skýrslum	  

úr	   málaskrá	   Reykjavíkurborgar	   og	   hinsvegar	   verður	   gerð	   grein	   fyrir	   niðurstöðum	   úr	  

viðtölum	  út	  frá	  þeim	  þemum	  sem	  fram	  komu	  við	  greiningu	  viðtalanna.	  

6.1 Upplýsingar	  úr	  málaskrá	  Reykjavíkurborgar	  

Hér	   koma	   þær	   upplýsingar	   er	   fengust	   þegar	   dagálar	   og	   skýrslur	   úr	   málaskrá	  

Reykjavíkurborgar	   voru	   skoðaðar.	   Gera	  má	   ráð	   fyrir	   að	   ýmislegt	   hafi	   verið	   vanskráð	   í	  

málaskrá	   og	   því	   gæti	   vantað	   frekari	   upplýsingar	   í	   einhverjum	   tilfellum.	   Fram	   koma	  

bakgrunnsupplýsingar	  um	  kyn	  og	  fjölskyldustöðu	  þátttakenda	  á	  meðan	  á	  úrræðinu	  stóð.	  

Fjallað	  er	  um	  þann	  vanda	  sem	  var	  til	  staðar	  á	  meðan	  á	  úrræðinu	  stóð	  og	  aðra	  þjónustu	  

sem	  þátttakendur	  höfðu	  fengið.	  	  

6.1.1 Þátttakendur	  Morgunhana	  

Niðurstöður	  byggja	  á	  upplýsingum	  um	  mál	  11	  einstaklinga	  sem	  fengið	  hafa	  þjónustuna.	  

Sá	  sem	  fékk	  þjónustuna	  2014	  fékk	  hana	  einnig	  árið	  2015.	  Sama	  á	  við	  um	  þann	  sem	  fékk	  

þjónustuna	   árið	   2011	   en	   hann	   fékk	   hana	   einnig	   árið	   2015.	   Tveir	   þeirra	   sem	   fengu	  

þjónustuna	  árið	  2012	  fengu	  hana	  einnig	  árið	  2013.	  Um	  er	  að	  ræða	  sjö	  drengi	  og	  fjórar	  

stúlkur.	  

	  

	   	  

Mynd	  2.	  Fjöldi	  þátttakenda	  í	  Morgunhana,	  eftir	  kyni	  og	  ári.	  

6.1.2 Fjölskylduaðstæður	  

Flestir	  þátttakendur	  bjuggu	  hjá	  einstæðri	  móður	  eða	  sjö	  talsins	  en	  búsetan	  hélst	  óbreytt	  

á	  milli	   ára.	   Fram	   komu	   erfiðar	   heimilisaðstæður	   í	   nokkrum	  málum	  og	   samskiptavandi	  

milli	  móður	  og	  barns	  var	  algengur.	  Sumir	  áttu	  í	  litlum	  eða	  engum	  samskiptum	  við	  föður.	  

Ein	  fjölskylda	  var	  samsett	  þar	  sem	  barn	  bjó	  hjá	  móður	  og	  stjúpföður.	  

	  

	  

Mynd	  3.	  Fjölskylduaðstæður	  þátttakenda	  í	  Morgunhana,	  eftir	  kyni.	  

6.1.3 Vandi	  til	  staðar	  fyrir	  Morgunhana	  

Fram	   kom	   ýmis	   konar	   vandi	   sem	   var	   staðar	   hjá	   þátttakendum	   áður	   en	   þeir	   fengu	  

úrræðið.	  Þar	  má	  meðal	  annars	  nefna	  erfiðar	  heimilisaðstæður	   sem	  einkenndust	  oft	  af	  

samskiptaerfiðleikum	  við	  móður	  og	  tilfinningaerfiðleikar	  en	  margir	  höfðu	  glímt	  við	  kvíða	  

og	  þunglyndi.	  Einnig	  höfðu	  margir	  sýnt	  einkenni	  ofvirkni	  og	  athyglisbrests	  og/eða	  verið	  

greindir	  með	  ADHD.	  Félagslegir	  erfiðleikar	  voru	  einnig	  algengir	  og	  höfðu	  þessi	  börn	  verið	  

illa	  félagslega	  stödd,	  átt	  fáa	  vini	  og	  sum	  verið	  lögð	  í	  einelti.	  	  

Mynd	  4.	  Vandi	  til	  staðar	  fyrir	  Morgunhana.	  

6.1.4 Önnur	  þjónusta	  
Allir	   þátttakendur	  og/eða	   foreldrar	  höfðu	  þegið	   annars	   konar	  þjónustu	   á	   ýmist	   fyrsta,	  

öðru	   eða	   þriðja	   þjónustustigi	   áður	   eða	   samhliða	   úrræðinu.	   Algengasta	   þjónustan	   var	  

persónulegur	  ráðgjafi	  en	  persónulegur	  ráðgjafi	  er	  einstaklingur	  sem	  veitir	  barni	  ráðgjöf	  

og	  leiðbeiningar	  með	  því	  að	  styrkja	  það	  félagslega	  og	  tilfinningalega	  ásamt	  því	  að	  veita	  

stuðning	  við	  tómstundir,	  menntun	  og	  vinnu	  (Barnaverndarstofa,	  2006).	  	  

Næst	  algengsta	  þjónustan	  var	  PMT	  foreldrafærninámskeið	  (e.	  Parent	  Management	  

Training)	  en	  fjórar	  fjölskyldur	  höfðu	  fengið	  slíka	  þjónustu.	  PMT	  er	  aðferð	  fyrir	  foreldra	  

og	  aðra	  sem	  koma	  að	  uppeldi	  þar	  sem	  stuðlað	  er	  að	  góðri	  aðlögun	  og	  jákvæðri	  hegðun	  

barna	  og	  dregið	  úr	  neikvæðri	  hegðun	  (Barnaverndarstofa,	  e.d.).	  

Mynd	  5.	  Önnur	  þjónusta	  sem	  þátttakandi	  fékk,	  áður	  eða	  á	  meðan	  á	  Morgunhana	  stóð.	  

Niðurstöður	   sýna	  að	  vandi	  barnanna	  var	   í	   flestum	  tilfellum	   fjölþættur	  og	  mörg	  úrræði	  

höfðu	  verið	  reynd.	  Þessi	  börn	  hafa	  fengið	  stuðning	  í	  skóla	  sem	  og	  sérhæfðari	  aðstoð	  og	  

því	   nýtt	   sér	   þjónustu	   úr	   öllum	   þremur	   þjónustustigunum,	   það	   er	   grunnþjónustu	  

ítarþjónustu	  og	  sérþjónustu.	  Hér	  á	  eftir	  verður	  fjallað	  um	  niðurstöður	  viðtalanna.	  

6.2 Niðurstöður	  úr	  viðtölum	  

Í	  þessum	  kafla	  er	  grein	  gerð	   fyrir	  niðurstöðum	  úr	  viðtölum	  við	   fimm	  mæður	   sem	  eiga	  

það	  sameiginlegt	  að	  hafa	  fengið	  úrræðið	  Morgunhana	  fyrir	  barn	  eða	  börn	  sín.	  Einnig	  eru	  

niðurstöður	   úr	   viðtali	   sem	   tekið	   var	   við	   starfsmann	   úrræðisins	   á	   þessum	   tíma.	  

Niðurstöður	  eru	  settar	  fram	  með	  hliðsjón	  af	  áherslum	  í	  viðtalsvísi	  þar	  sem	  leitast	  var	  við	  

að	  fá	  fram	  upplifun	  og	  reynslu	  þátttakenda	  af	  úrræðinu.	  Einnig	  var	  leitast	  við	  að	  fá	  fram	  

tillögur	  þeirra	  að	  breytingum	  í	  tengslum	  við	  úrræðið.	  	  

Við	  greiningu	  viðtalanna	  komu	  í	  ljós	  fimm	  þemu.	  	  Þau	  eru;	  a)	  viðhorf	  til	  úrræðisins,	  

b)	  upplifun	  af	  úrræðinu,	  c)	  reynsla	  af	  úrræðinu,	  d)	  tillögur	  að	  breytingum	  og	  e)	  viðhorf	  

og	  hugmyndir	  starfsmanns.	  Notast	  verður	  við	  bæði	  beinar	  og	  óbeinar	  tilvitnanir	  til	  þess	  

að	  greina	  frá	  upplifun	  þátttakenda.	  Þannig	  öðlast	  lesandi	  skilning	  á	  viðhorfi	  og	  upplifun	  

þátttakenda	  og	  starfsmanns	  af	  úrræðinu	  Morgunhana.	  

6.2.1 Þátttakendur	  
Áður	   en	   gerð	   verður	   grein	   fyrir	   niðurstöðum	   verða	   þátttakendur	   rannsóknarinnar	  

kynntir	   en	   þeir	   eru	   sex	   talsins.	   Sögur	   þeirra	   eru	   ólíkar	   þar	   sem	   fjölskylduaðstæður	   og	  

vandamál	   voru	   ólík.	   Nöfnun	   þátttakenda	   er	   breytt	   til	   þess	   að	   ekki	   sé	   hægt	   að	   rekja	  

upplýsingarnar	  til	  þeirra.	  	  

	  

Viðmælandi	  1	  :	  Dagný	  Jónsdóttir	  	  	  

Dagný	   er	   á	   fertugsaldri	   og	   býr	   með	   syni	   sínum.	   Hún	   hefur	   nýtt	   sér	   úrræðið	   tvisvar	  

sinnum.	  Miklir	  samskiptarefiðleikar	  hafa	  verið	  á	  milli	  hennar	  og	  sonar	  hennar	  og	  hefur	  

mætingavandinn	  hjá	  honum	  verið	  langvarandi.	  

	  

Viðmælandi	  2:	  Jónína	  Þórisdóttir	  	  	  

Jónína	  var	  einstæð	  móðir	  á	  fertugsaldri	  með	  tvö	  börn	  þegar	  hún	  fékk	  úrræðið.	  Býr	  núna	  

ásamt	   kærasta	   og	   börnum.	   Hún	   hefur	   nýtt	   sér	   úrræðið	   tvisvar	   sinnum	   en	   hún	   átti	   í	  

erfiðleikum	  með	  að	  vakna	  á	  morgnana	  sem	  olli	  því	  að	  hún	  vakti	  börn	  sín	  of	  seint.	  

	  

Viðmælandi	  3:	  Björk	  Guðmundsdóttir	  

Björk	  er	  á	  fertugsaldri	  og	  býr	  með	  kærasta	  sínum	  og	  þremur	  börnum.	  Hún	  hefur	  nýtt	  sér	  

úrræðið	   tvisvar	   fyrir	   elstu	   dóttur	   sína	   en	   illa	   gekk	   að	   koma	   henni	   í	   skólann	   vegna	  

langvarandi	  kvíðaröskunar	  og	  eineltis.	  

	  

Viðmælandi	  4:	  Sigríður	  Davíðsdóttir	  	  

Sigríður	   er	   einstæð	  móðir	   á	   fimmtugsaldri	   sem	  býr	  með	   tveimur	   börnum	   sínum.	  Hún	  

hefur	  nýtt	  sér	  úrræðið	  einu	  sinni	  fyrir	  son	  sinn	  sem	  glímir	  við	  fjölþættan	  vanda.	  

	  

Viðmælandi	  5:	  Ósk	  Bjarnadóttir	   	  

Ósk	   bjó	   ásamt	   eiginmanni	   og	   fjórum	   börnum	   þegar	   yngsta	   dóttir	   hennar	   fékk	  

Morgunhana.	  Á	  þeim	  tíma	  glímdi	  dóttir	  hennar	  við	  mikil	  andleg	  og	  líkamleg	  veikindi	  sem	  

gerðu	  það	  að	  verkum	  að	  hún	  missti	  mikið	  úr	  skóla	  og	  átti	  erfitt	  með	  að	  hefja	  skólagöngu	  

á	  ný.	  

Viðmælandi	  6:	  Ragnheiður	  Guðmundsdóttir	  (Starfsmaður)	  

Starfsmaðurinn	  starfar	  hjá	  ÞB	  og	  starfaði	  sem	  Morgunhani	  um	  skeið.	  Er	  með	  BA	  gráðu	  

innann	   heilbrigðisvísinda	   sem	   nýttist	   henni	   vel	   í	   starfi.	   Tveir	   starfsmenn	   komu	   að	  

verkefninu	  á	  þessum	  árum	  en	  Ragnheiður	  var	  seinni	  starfsmaðurinn.	  

	  

Hér	  á	  eftir	  verður	  gerð	  grein	  fyrir	  niðurstöðum	  úr	  viðtölum.	  

6.2.2 Viðhorf	  til	  úrræðisins	  

Viðhorf	  mæðranna	  til	  úrræðisins	  voru	  ólík.	  Flestum	  var	  boðin	  þjónustan	  í	  gegnum	  ÞB	  og	  

höfðu	  mæðurnar	  aldrei	  heyrt	  um	  hana	  áður.	  Ein	  móðirin	  óskaði	  sjálf	  eftir	  úrræðinu	  en	  

hún	  hafði	  heyrt	  um	  það	  og	  leist	  vel	  á	  það.	  	  

Hún	  sagði:	  

Ég	   bara	   spurði	   um	   þetta,	   ég	   var	   búin	   að	   heyra	   utan	   af	  mér	   um	   þetta	   þannig	   ég	  
ákvað	  að	  spurja	  og	  leist	  alls	  ekkert	  illa	  á	  þetta	  sko.	  

Viðhorf	  mæðranna	  til	  úrræðisins	  voru	  ólík,	  sumar	  voru	  spenntar	  fyrir	  að	  prufa	  úrræðið	  

en	  öðrum	   leist	  ekki	  eins	  vel	  á	  það.	  Hvort	   sem	  viðhorf	  var	   jákvætt	  eða	  neikvætt	  höfðu	  

allar	   mæðurnar	   þær	   væntingar	   að	   úrræðið	   myndi	   hjálpa	   þeim	   að	   takast	   á	   við	   þann	  

vanda	   sem	   fyrir	   lá.	   Þær	  nefndu	  að	  þeim	  hafi	   litist	   vel	   á	  úrræðið	  þar	   sem	  þær	   vantaði	  

aðstoð	  og	  að	  öll	  aðstoð	  væri	  betri	  en	  engin	  aðstoð.	  Flestar	  sögðust	  vera	  tilbúnar	  til	  þess	  

að	  prufa	  allt	  því	  ekki	  væri	  hægt	  að	  vita	  hvort	  að	  eitthvað	  myndi	  skila	  árangri	  án	  þess	  að	  

prufa	  það.	  	  

Dagný	  sagði:	  

Mér	  leist	  vel	  á	  þetta	  í	  byrjun.	  Þetta	  er	  alveg	  mjög	  sniðugt,	  ég	  er	  ekki	  að	  draga	  úr	  því.	  
Þetta	  er	  mjög	  sniðugt.	  Ef	  þetta	  virkar	  þá.	  Ég	  meina,	  þetta	  virkar	  alveg	  fyrir	  suma.	  En	  
ekki	  alla.	  Það	  getur	  náttúrulega	  ekki	  allt	  höfðað	  til	  allra	  skilurðu.	  

Dóttir	  Óskar	  var	  á	  þessum	  tíma	  að	  glíma	  við	  líkamlega	  erfiðleika	  og	  átti	  oft	  erfitt	  með	  að	  

mæta	  í	  skólann.	  Hún	  hafði	  það	  á	  tilfinningunni	  að	  skólastjórnendur	  héldu	  að	  hún	  leyfði	  

dóttur	  sinni	  að	  vera	  heima	  ef	  hún	  nennti	  ekki	  í	  skólann.	  Hún	  segir	  það	  alls	  ekki	  hafa	  verið	  

raunin	  heldur	   átti	   hún	  daga	   sem	  hún	   var	  mjög	   verkjuð	  og	  þá	   var	   ekki	   hægt	   að	   senda	  

hana	  í	  skólann.	  Hún	  var	  þó	  tilbúin	  til	  þess	  að	  gefa	  öllu	  tækifæri	  og	  samþykkti	  því	  úrræðið	  

með	  glöðu	  geði.	  

Jónína	  var	  ein	  þeirra	  sem	  þótti	  úrræðið	  ekki	  áhugavert.	  Henni	  fannst	  eins	  og	  því	  

væri	  þröngvað	  upp	  á	  sig	  en	  hún	  hafði	  þetta	  að	  segja:	  

Mér	   leist	   alls	   ekki	   vel	   á	   það,	   en	   einhvern	   veginn	   eins	   og	   með	   mjög	   margt	   í	  
félagsþjónustunni	   þá	   verður	  maður	   bara	   að	   segja	   já	   og	   amen	   þó	  maður	   vilji	   það	  
ekki.	   Þannig	   ég	   sagði	   bara	   jújú.	   Það	   eru	   annars	   alltaf	   einhverjar	   svona	   hótanir	   í	  
gangi.	  ,,	  Ef	  þú	  gerir	  ekki	  svona	  ,	  þá	  gerist	  þetta”	  þá	  verður	  maður	  bara	  að	  segja	  já	  þó	  
svo	   maður	   vilji	   það	   ekki.	   Því	   miður,	   það	   er	   það	   sem	  mér	   finnst	   mjög	   slæmt	   við	  
félagsþjónustuna.	  

Mæðurnar	  voru	  spurðir	  út	  í	  það	  hvernig	  börnum	  þeirra	  hafi	  litist	  á	  úrræðið.	  Svör	  þeirra	  

voru	  ólík	  en	  úrræðið	  vakti	  oftar	  lítinn	  áhuga	  þeirra.	  Dóttir	  Bjarkar	  var	  mjög	  jákvæð	  í	  garð	  

verkefnisins,	   hún	   var	  meðvituð	   um	   vanda	   sinn	   og	   vildi	   gera	   allt	   til	   þess	   að	   fá	   aðstoð.	  

Hennar	  erfiðleikar	   fólust	   í	  því	  að	   fara	  á	   fætur	  á	  morgnana	  sökum	  kvíða	  en	  um	   leið	  og	  

hún	  var	  klædd	  og	  komin	  úr	  húsi	  þá	  treysti	  hún	  sér	  til	  að	  fara	  í	  skólann.	  	  

Henni	  leist	  mjög	  vel	  á	  þetta	  og	  hún	  var	  mjög	  jákvæð.	  Hún	  vildi	  náttúrulega	  gera	  allt	  
til	  að	  hjálpa	  sér	  líka	  þannig	  þetta	  var	  ákvörðun	  hjá	  okkur	  báðum	  að	  athuga	  þetta.	  

	  

6.2.3 Upplifun	  af	  úrræðinu	  

Þegar	  mæðurnar	   voru	   spurðar	  út	   í	   upplifun	  þeirra	  af	  úrræðinu	  nefndu	  þær	  allar	   strax	  

hversu	  mikilvægt	   það	   væri	   að	   starfsmaðurinn	   hefði	   gott	   viðmót	   og	   að	   þær	   fyndu	   að	  

hann	   hefði	   áhuga	   og	   vilja	   til	   að	   aðstoða.	   Eins	   og	   áður	   segir	   höfðu	   tveir	   starfsmenn	  

starfað	  við	  úrræðið,	  á	  sitt	  hvorum	  tímanum	  og	  höfðu	  sumar	  mæðurnar	  reynslu	  af	  þeim	  

báðum.	   Fram	  kom	  að	   fyrri	   starfsmaðurinn	  hafi	   verið	   dónalegur	   og	   haft	   lítinn	   áhuga	   á	  

starfinu	  en	  hinn	  sé	  vingjarnlegur	  og	  hafi	  haft	  mikinn	  áhuga	  á	  starfinu.	  

Þegar	  mæðurnar	  voru	  spurðar	  hvernig	  upplifun	  það	  hafi	  verið	  að	  fá	  símhringingar	  

að	  morgni	  frá	  starfsmanni	  úrræðisins	  kom	  fram	  að	  hún	  hafi	  verið	  misjöfn.	  Flestar	  voru	  

þær	  sammála	  því	  að	  það	  myndi	  ekki	  skila	  miklum	  árangri	  þegar	  aðeins	  væri	  hringt	  á	  

heimilið.	  Í	  flestum	  tilfellum	  eru	  börnin	  enn	  sofandi	  og	  skiptir	  það	  þau	  litlu	  máli	  þó	  svo	  að	  

síminn	  hringi.	  Það	  sé	  hinsvegar	  öðruvísi	  þegar	  starfsmaður	  kemur	  inn	  á	  heimilið	  til	  þess	  

að	  koma	  börnunum	  á	  fætur.	  	  

Þær	  sem	  fengu	  úrræðið	  þegar	  seinni	  starfsmaðurinn	  var	  við	  störf	  höfðu	  aðeins	  gott	  

um	  hana	  að	  segja	  og	  sögðu	  hana	  hafa	  lagt	  sig	  alla	  fram.	  Hún	  var	  kurteis	  og	  vinaleg	  í	  

símann.	  Sigríður	  sagði	  hana	  stundum	  hafa	  komið	  inn	  til	  sín	  á	  morgnana	  þegar	  illa	  gekk	  

að	  fá	  son	  hennar	  á	  fætur.	  Það	  var	  þó	  ekki	  hluti	  af	  samningnum	  en	  Sigríður	  var	  mjög	  

ánægð	  með	  það.	  	  

Þær	  mæður	  sem	  höfðu	  reynslu	  af	  báðum	  starfsmönnunum	  sögðu	  upplifunina	  ólíka.	  

Fyrri	  starfsmaðurinn	  var	  dónaleg	  að	  þeirra	  mati	  og	  upplifðu	  þær	  að	  hún	  væri	  alltaf	  að	  

flýta	  sér	  og	  hefði	  lítinn	  sem	  engan	  áhuga	  á	  að	  aðstoða	  þær.	  

Starfsmaðurinn	   hefði	  mátt	   gefa	   sér	  meiri	   tíma	   fyrir	   þetta.	   Hún	   hafði	   engan	   tíma,	  
hún	  var	  alltaf	  hálf	  hneyksluð	  þegar	  hún	  hringdi	  og	  ef	  við	  vorum	  ekki	  vöknuð.	  Það	  
var	  alltaf	  eins	  og	  hún	  væri	  að	  drífa	  sig.	  Mér	  fannst	  það	  skrýtið.	  Mér	  leið	  eins	  og	  hún	  
væri	  bara	  að	  gera	  þetta	  því	  hún	  fengi	  auka	  5	  þúsund	  kall	   fyrir	  að	  hringja	   í	  mig.	  Ég	  
hætti	  að	  svara	  í	  símann	  í	  lokin.	  

Af	  þessu	  má	  dæma	  að	  viðmót	  starfsmanna	  hafi	  mikið	  að	  segja	  um	  viðhorf	  þátttakenda	  

en	   eins	   og	   áður	   segir	   fundu	   þær	   sem	   höfðu	   reynslu	   af	   báðum	   starfsmönnum	  mikinn	  

mun	  á	  þeim.	  	  

Í	  þeim	  tilfellum	  sem	  það	  dugði	  ekki	  að	  hringja	  í	  heimilið	  til	  þess	  að	  vekja	  barnið	  var	  

farið	  inn	  á	  heimilið.	  Þá	  var	  foreldrum	  veitt	  aðstoð	  við	  að	  koma	  barninu	  á	  fætur.	  Flestum	  

fannst	  ekkert	  mál	  að	  fá	  ókunnuga	  manneskju	  inn	  á	  heimilið	  á	  morgnana.	  Tilhugsunin	  í	  

upphafi	  hafi	  þó	  ekki	  verið	  spennandi	  en	  þær	  vildu	  láta	  á	  það	  reyna	  í	  þeirri	  von	  um	  að	  

það	  myndi	  hjálpa	  barninu.	  	  

Dagný	  sagði:	  

Það	  var	  smá	  óþægilegt	  fyrst	  að	  hugsa	  til	  þess	  að	  fá	  ókunnuga	  manneskju	  heim,	  en	  
svo	  bara	  vandist	  þetta	  þegar	  hún	  var	  að	  koma.	  Maður	  vissi	  af	  henni,	  og	  það	  bara	  
einhvern	  veginn	  vandist.	  Hún	  var	  mjög	  svo	  vinaleg.	  Var	  líka	  á	  aldri	  við	  mig	  svo	  það	  
var	  þægilegt.	  Maður	  er	  ekkert	  settur	  og	  málaður	  út	  í	  horn,	  eða	  gert	  neitt	  á	  milli.	  Það	  
var	  ekkert	  svoleiðis.	  

Almennt	   gengu	   heimsóknirnar	   vel	   þó	   svo	   að	   mæðrunum	   hafi	   litist	   misjafnlega	   vel	   á	  

hugmyndina	   í	  upphafi.	  Að	  þeirra	  mati	  er	  áhrifaríkara	  að	  fá	  stuðninginn	   inn	  á	  heimilið	   í	  

stað	  þess	  að	  fá	  aðeins	  símtal.	  Allar	  mæðurnar	  töluðu	  þó	  um	  að	  börnin	  þeirra	  hefðu	  ekki	  

viljað	  að	   starfsmaðurinn	  myndi	  keyra	  þau	  alla	   leið	   í	   skólann.	  Þau	  báðu	  hann	  oftast	  að	  

stoppa	  í	  smá	  fjarlægð	  frá	  skólanum.	  Ástæðan	  var	  sú	  að	  þau	  vildu	  ekki	  að	  samnemendur	  

þeirra	  sæju	  að	  þau	  væru	  með	  þessa	  aðstoð.	  

6.2.4 Reynsla	  af	  úrræðinu	  

Þegar	  mæðurnar	  voru	  spurðar	  að	  því	  hvort	  þær	  teldu	  að	  úrræðið	  hefði	  breytt	  einhverju	  

til	  betri	  vegar	  varðandi	  skólasókn	  komu	  fram	  ólíkar	  skoðanir.	  Ein	  móðirin	  taldi	  það	  hafa	  

breytt	  miklu	  en	  hinar	  mæðurnar	  töldu	  það	  ekki	  hafa	  gert	  það.	  Sigríði	  og	  Ósk	  fannst	  erfitt	  

að	  meta	  það	  hvort	  úrræðið	  eitt	  og	   sér	  hafi	   skilað	   tilætluðum	  árangri,	   það	  er	   að	  bæta	  

skólasókn.	   Sonur	   Sigríðar	   glímdi	   við	   fjölþættan	   vanda	   og	   hafði	   verið	   búinn	   að	   fá	   fleiri	  

úrræði	  á	  þessum	  tíma,	  meðal	  annars	  Skólasel	  og	  úrræði	  í	  tengslum	  við	  skólaforðun.	  

En	  hann	  semsagt	  er	  að	  fá	  þarna	  nokkur	  úrræði	  sko,	  þannig	  ég	  veit	  ekki	  nákvæmlega	  
skilurðu	  hvað	  var	  að	  virka	  best,	  en	  þetta	  hjálpaðist	  svona	  í	  hendur.	  	  

Þær	   mæður	   sem	   höfðu	   reynslu	   af	   bæði	   Morgunhana	   og	   Morgunhana	   plús	   voru	  

sammála	  því	  að	  Morguhani	  plús	  hefði	  virkað	  betur.	  Það	  að	  koma	  inn	  á	  heimilið,	  aðstoða	  

við	  að	  koma	  barni	  á	  fætur	  og	  keyra	  það	  í	  skólann	  setti	  meiri	  pressu	  á	  börnin	  heldur	  en	  

þegar	  það	  var	  hringt.	  	  

Björk	  var	  eina	  móðirin	  sem	  óskaði	  sjálf	  eftir	  úrræðinu	  og	  var	  hún	  mjög	  ánægð	  með	  

það.	  

Hún	  sagði:	  

Mætingareinkuninn	  sem	  hún	  var	  með	  áður	  en	  úrræðið	  kom	  inn	  var	  bara	  núll,	   svo	  
fór	   hún	   í	   annan	   skóla	   og	   þá	   varð	   hún	   sex	   eða	   sjö,	   en	   í	   dag	   er	   hún	   með	   fulla	  
mætingu.	  Ég	  vil	  meina	  að	  það	  sé	  Morgunhana	  að	  þakka.	  

Hún	  sótti	  um	  framlengingu	  á	  úrræðinu	  en	  því	  var	  hafnað	  á	  þeirri	  forsendu	  að	  þetta	  væri	  

aðeins	   tímabundið	   úrræði.	   Hún	   var	   ósátt	   við	   það	   og	   fannst	   mikilvægt	   að	   fá	  

áframhaldandi	  stuðning	  þar	  sem	  úrræðið	  væri	  að	  skila	  miklum	  árangri.	  Þrjár	  mæður	  af	  

fimm	  nefndu	  að	  aðstoðin	  hefði	  þurft	  að	  berast	  miklu	  fyrr,	  áður	  en	  vandinn	  varð	  svona	  

mikill.	  	  

Í	  frásögn	  Óskar	  kom	  fram	  að	  dóttir	  hennar	  var	  buin	  var	  búin	  að	  glíma	  við	  mikil	  

líkamleg	  og	  andleg	  veikindi.	  Mætingareinkunn	  hennar	  lagaðist	  eftir	  úrræðið	  en	  að	  

hennar	  mati	  var	  ástæðan	  sú	  að	  á	  svipuðum	  tíma	  fóru	  líkamlegu	  veikindi	  hennar	  að	  

lagast	  og	  hún	  eignaðist	  góðar	  vinkonur	  og	  þess	  vegna	  fór	  hún	  að	  mæta	  í	  skólann.	  	  

Fram	  kom	  að	  reynsla	  Dagnýjar	  af	  úrræðinu	  var	  ekki	  góð,	  en	  hún	  sagði	  það	  ekki	  hafa	  

hentað	  syni	  sínum.	  Miklir	  samskiptaerfiðleikar	  voru	  á	  milli	  þeirra	  mæðgina	  og	  oft	  gekk	  

mjög	  illa	  að	  vekja	  hann.	  Að	  sögn	  hennar	  tók	  hann	  lítið	  mark	  á	  móður	  sinni	  og	  var	  alveg	  

sama	  þó	  svo	  að	  hringt	  væri	  heim	  til	  hans	  á	  morgnana.	  Að	  hennar	  mati	  nýttist	  úrræðið	  

því	  ekki	  þar	  sem	  mætingin	  fór	  fljótlega	  aftur	  í	  sama	  farið.	  Í	  september	  síðastliðinn	  var	  

mætingareinkunnin	  komin	  niður	  í	  einn	  en	  þá	  var	  um	  mánuður	  búinn	  af	  skólanum.	  	  

Jónína	  var	  þeirra	  skoðunar	  að	  úrræðið	  hafi	  ekki	  verið	  það	  sem	  sonur	  hennar	  þurfti	  

en	  hún	  segir	  að	  hún	  sjálf	  hefði	  frekar	  þurft	  á	  aðstoð	  að	  halda	  vegna	  andlegra	  erfiðleika.	  

Þegar	  hún	  var	  spurð	  að	  því	  hvort	  henni	  hafi	  fundist	  úrræðið	  skila	  einhverjum	  árangri	  

sagði	  hún	  það	  þó	  hafa	  gert	  það	  þar	  sem	  hún	  tók	  sjálfa	  sig	  á.	  Hún	  ákvað	  að	  hún	  skyldi	  

vakna	  á	  morgnana	  og	  vekja	  son	  sinn	  þar	  sem	  hún	  nennti	  ekki	  að	  ,,Fá	  einhverjar	  

hundleiðinlegar	  kellingar	  til	  þess	  að	  hringja	  í	  sig”.	  Það	  hvatti	  hana	  áfram.	  

Allar	  mæðurnar	  voru	  spurðar	  að	  því	  hvort	  þær	  gætu	  mælt	  með	  úrræðinu	  fyrir	  

foreldra	  í	  svipaðri	  stöðu.	  Sigríður,	  Dagný	  og	  Björk	  svöruðu	  því	  játandi	  og	  sögðu	  að	  

foreldrar	  ættu	  að	  þiggja	  öll	  úrræði	  sem	  í	  boði	  væru	  fyrir	  börn	  sín	  þar	  sem	  ekki	  væru	  

mörg	  úrræði	  í	  boði.	  Einnig	  nefndu	  þær	  flestar	  að	  þó	  að	  úrræðið	  hefði	  kannski	  ekki	  

endilega	  skilað	  miklum	  árangri	  fyrir	  þeirra	  barn	  að	  þá	  væri	  ekki	  hægt	  að	  útiloka	  að	  það	  

virki	  nema	  prófa	  það.	  	  

Já	  algjörlega,	  ég	  myndi	  alveg	  mæla	  með	  þessu	   fyrir	  alla	  en	  þetta	  hentar	  bara	  ekki	  
öllum.	  En	  maður	  veit	  ekki	  hverjum	  þetta	  hentar	  fyrr	  en	  það	  er	  prófað.	  

Jónínu	  fannst	  úrræðið	  ekki	  henta	  þeim	  vanda	  sem	  hún	  stóð	  frammi	  fyrir	  og	  því	  gat	  hún	  

ekki	  mælt	  með	  því.	  

Ég	  myndi	  örugglega	  ekki	  mæla	  með	  því.	  Ég	  myndi	  örugglega	  leita	  einhverra	  annara	  
lausna,	  eða	  þú	  veist.	  Ég	  myndi	   fyrst	  skoða	  hver	  vandinn	  væri	  sko,	  held	  ég.	  Þannig	  
nei	  ég	  held	  ég	  myndi	  ekki	  mæla	  með	  þessu.	  

Ósk	  sagði	  að	  hún	  myndi	  kannski	  ekki	  endilega	  mæla	  með	  því	  þar	  sem	  það	  virkaði	  ekki	  

fyrir	  hennar	  dóttur.	  Hún	  myndi	  hinsvegar	  benda	  á	  það	  þar	  sem	  maður	  veit	  aldrei	  hvað	  

virkar	  fyrir	  hvern	  og	  einn.	  	  	  	  

Staða	  barnanna	  í	  dag	  

Mæðurnar	  voru	  spurðar	  að	  því	  hvar	  börnin	  þeirra	  væru	  stödd	  í	  dag.	  Áhugavert	  var	  að	  fá	  

fram	   hvort	   börnin	   hefðu	   áhuga	   á	   að	   fara	   í	   framhaldsskóla	   eða	   væru	   komin	   í	  

framhaldsskóla.	   Öll	   höfðu	   þau	   áhuga	   á	   að	   læra	   eitthvað	   í	   framtíðinni.	   Tvö	   	   eru	   enn	   í	  

grunnskóla,	  öðru	  gengur	  mjög	  vel	  og	  mætir	  alla	  morgna	  og	  segir	  móðirin	  það	  úrræðinu	  

að	  þakka.	  Hitt	  barnið	  mætir	  lítið	  og	  illa	  og	  hefur	  lítinn	  áhuga	  á	  náminu.	  Tvö	  eru	  komin	  í	  

framhaldsskóla	  og	  gengur	  sæmilega	  hjá	  þeim	  báðum	  en	  þau	  fóru	  bæði	  í	  framhaldsskóla	  

af	   eigin	   frumkvæði.	   Þau	   glíma	   þó	   bæði	   við	   kvíða	   og	   gengur	   oft	   erfiðlega	   að	   vakna	   á	  

morgnana.	  	  

6.2.5 Tillögur	  að	  breytingum	  

Leitast	  var	  eftir	  því	  að	   fá	   fram	  hvort	  það	  væri	  eitthvað	  sem	  mætti	  breyta	  og/eða	  gera	  

öðruvísi	  að	  mati	  mæðranna.	  Ýmislegt	  gagnlegt	  kom	  fram	  en	  helst	  má	  nefna	  að	  aðstoðin	  

hefði	  þurft	  að	  berast	  fyrr	  til	  þess	  að	  skila	  tilsettum	  árangri,	  	  auk	  þess	  sem	  eftirfylgd	  hefði	  

þurft	   að	   vera	   meiri	   eftir	   að	   úrræði	   lauk.	   Einnig	   kom	   fram	   hjá	   tveimur	   mæðrum	   að	  

úrræðið	  hefði	  mátt	  standa	  í	  lengri	  tíma.	  	  

Sigríður	  og	  Ósk	  lögðu	  mikla	  áherslu	  á	  það	  að	  aðstoðin	  hefði	  þurft	  að	  berast	  fyrr	  til	  

þess	  að	  skila	  tilsettum	  árangri	  en	  þær	  fengu	  báðar	  aðstoð	  of	  seint	  að	  þeirra	  mati,	  eða	  

þegar	  allt	  var	  komið	  í	  óefni.	  Börn	  þeirra	  beggja	  voru	  mjög	  kvíðin	  og	  var	  sonur	  Sigríðar	  

komin	  í	  eiturlyfjaneyslu	  á	  þessum	  tíma.	  	  

Hún	  hafði	  þetta	  að	  segja:	  

Það	   er	   náttúrulega	   ekkert	   eðlilegt	   að	   það	   sé	   svona	   stór	   hópur	   af	   krökkum	   sem	  
mætir	  ekki	  í	  skólann	  af	  því	  að	  þeim	  kvíður	  fyrir	  því.	  Það	  er	  ekki	  eðlilegt.	  Skólakerfið	  
er	  náttúrulega	  svelt.	  Eins	  og	  ég	  segi,	  við	  fengum	  enga	  aðstoð	  fyrir	  enn	  allt	  var	  komið	  
í	  óefni.	  Við	  hefðum	  þurft	  aðstoð	  tveimur	  árum	  fyrr,	  það	  hefði	  breytt	  öllu,	  sko	  öllu.	  

Mæðurnar	   voru	   ekki	   allar	   sammála	   því	   hvort	   að	   tímalengd	   úrræðisins	   væri	   hæfileg.	  

Tveimur	  fannst	  úrræðið	  of	  stutt	  og	  sögðu	  að	  það	  þyrfti	  að	  vera	   lengur	  til	  þess	  að	  skila	  

sem	  mestum	  árangri.	  Að	  þeirra	  mati	  hefði	  það	  mátt	  standa	  yfir	  í	  átta	  til	  tíu	  vikur.	  

Ósk	  sagði:	  

Þetta	  var	  svolitið	  stuttur	   tími	  af	  því	  ég	  meina	  þegar	  barnið	  er	  komið	  út	   í	  þetta	  að	  
hann	  vilji	  ekki	  fara	  í	  skólann	  þá	  hlýtur	  að	  þurfa	  svolítið	  meira	  til.	  

Ein	  móðirin	  nefndi	  það	  að	  ef	  úrræðið	  væri	  ekki	  að	  skila	  árangri	  eftir	  fjórar	  eða	  sex	  vikur	  

væri	  ólíklegt	  að	  það	  gerði	  það	  frekar	  eftir	  þrjá	  mánuði,	  og	  því	  sá	  hún	  ekki	  ástæðu	  til	  þess	  

að	  hafa	  það	  lengra.	  	  

Mæðurnar	  voru	  spurðar	  út	  í	  það	  hvort	  þær	  hefðu	  fengið	  einhverskonar	  eftirfylgni	  

eftir	  að	  úrræðinu	  lauk.	  Allar	  nefndu	  þær	  að	  þær	  hefðu	  viljað	  eftirfylgni	  en	  Björk	  var	  sú	  

eina	  sem	  fékk	  slíkt	  og	  reyndist	  það	  henni	  vel.	  	  

Hún	  sagði:	  

Ég	   fékk	   eftirfylgni	   alveg	   einu	   sinni	   í	   viku	   eftir	   áramótin.	   Þá	   kom	   hún	   heim	   og	  
spjallaði	  við	  okkur	  og	  spurði	  hvernig	  gengi,	  og	  ef	  við	  þyrftum	  aðstoð	  innan	  skólans	  
eða	  eitthvað	  þá	  var	  hún	  tilbúin	  til	  að	  sitja	  þá	  fundi	  með	  manni.	  Það	  var	  mjög	  gott.	  

Dagný	  sagði	  að	  hún	  hefði	  fengið	  MST	  námskeið	  í	  kjölfarið	  þannig	  að	  stuðningurinn	  hefði	  

komið	   þaðan.	   Hinar	   voru	   sammála	   um	   að	   það	   hefði	   verið	   svolítið	   erfitt	   að	   verkefnið	  

hefði	  allt	  í	  einu	  klárast	  og	  leið	  þeim	  eins	  og	  úrræðið	  hefði	  lítinn	  tilgang	  þar	  sem	  því	  var	  

ekki	  fylgt	  eftir.	  

Jónína	  sagði:	  

Ég	   fékk	  enga	  eftirfylgni,	  mér	   fannst	  það	  svolítið	  skrýtið.	  Mér	  var	  sagt	  að	  það	  yrðu	  
einhverjir	   fundir	  og	  eitthvað	  eftir	  þetta	  en	  það	  var	  aldrei.	  Það	  var	  aldrei	   talað	  um	  
neitt	  meira,	   og	  maður	   var	   hálf	   hissa.	   Þessu	   var	   ekkert	   fylgt	   eftir	   og	   þá	   var	   þetta	  
frekar	  tilgangslaust.	  

Tvær	  mæður	  af	  fimm	  nefndu	  að	  úrræðið	  hefði	  sennilega	  gengið	  betur	  ef	  starfsmaðurinn	  

hefði	  verið	  karlkyns.	  Ástæðuna	  töldu	  þær	  vera	  að	  syni	  þeirra	  vantaði	  karlfyrirmyndir	  í	  líf	  

sitt	  og	  því	  gæti	  verið	  hentugra	  að	  hafa	  karlmann	  í	  starfinu.	  Þeir	  væru	  vanir	  að	  hlusta	  á	  

móður	  sína	  tuða	  á	  hverjum	  morgni	  og	  tóku	  því	  lítið	  mark	  á	  starfsmanninum	  þar	  sem	  hún	  

var	  kona.	  	  

6.2.6 Viðhorf	  og	  hugmyndir	  starfsmanns	  til	  úrræðisins	  

Hver	  er	  upplifun	  starfsmanns	  af	  því	  að	  fara	  heim	  til	  þátttakenda	  á	  morgnana?	  	  

Komið	  hefur	  fram	  í	  svörum	  mæðranna	  að	  sumum	  fannst	  óþægilegt	  að	  fá	  starfsmann	  inn	  

á	  heimilið	  sitt	  á	  morgnana.	  Ragnheiði	  fannst	  þó	  ekki	  erfitt	  að	  fara	  inn	  á	  heimili	  fólks	  þar	  

sem	  í	  flestum	  tilfellum	  var	  þetta	  úrræði	  sem	  fólki	  var	  boðið	  upp	  á	  og	  því	  ekki	  þröngvað	  

upp	   á	  það.	  Hún	  er	   einnig	   vön	  því	   að	   fara	   inn	   á	   heimili	   fólks	   þar	   sem	  hún	   starfar	   sem	  

tilsjónarmaður.	  Hún	  upplifði	  þetta	  þó	  í	  sumum	  tilfellum	  þannig	  að	  foreldrum	  fyndist	  það	  

vera	  á	  hennar	  ábyrgð	  að	  koma	  barninu	  í	  skólann	  eftir	  að	  hún	  var	  komin	  inn	  á	  heimilið.	  Í	  

sumum	   tilfellum	   fannst	   henni	   eins	   og	   úrræðið	   væri	   kynnt	   foreldrum	   þannig	   að	   þetta	  

væri	  þægilegt	  þar	  sem	  börnum	  væri	  ekið	  í	  skólann	  og	  jafnvel	  vakin	  líka	  ef	  þess	  þyrfti.	  

Ég	  held	  hinsvegar	  að	  það	  sem	  að	  hefur	  gleymst	  í	  þessu	  verkefni	  þegar	  það	  var	  kynnt	  
fyrir	   foreldrum	  var	   að	  það	   sé	   ekki	   starfsmaður	   að	   fara	   að	   koma	   til	   þess	   að	   koma	  
barninu	   í	   skólann	   heldur	   aðstoða	   foreldrana.	   Við	   viljum	   ekki	   að	   þetta	   sé	   kynnt	  
þannig	  fyrir	   foreldrum	  út	  af	  það	  ábyrgð	  foreldra	  að	  koma	  börnum	  í	  skólann	  þegar	  

þau	  eru	  undir	  lögaldri.	  Og	  það	  á	  náttúrulega	  að	  efla	  þau	  í	  þessu.	  Það	  sem	  ég	  sagði	  
alltaf	  við	  foreldra	  var	  að	  það	  skipti	  engu	  máli	  hvort	  barnið	  var	  í	  1.bekk	  eða	  10.bekk	  
skilurðu,	  ábyrgðin	  er	  ótvírætt	  hjá	  þeim.	  

Að	   mati	   starfsmanns	   er	   mikilvægt	   að	   þátttakendum	   sé	   gerð	   grein	   fyrir	  

hugmyndafræðinni	   á	   bak	   við	   úrræðið.	   Morgunhani	   á	   ekki	   að	   koma	   í	   staðinn	   fyrir	  

foreldrana	  á	  morgnana,	  heldur	  kemur	  hann	  til	  þess	  að	  aðstoða	  

	  Í	   einhverjum	   tilfellum	   fóru	   foreldrarnir	   fram	   í	   eldhús	   og	   fengu	   sér	   kaffibolla	   á	  
meðan	  ég	  sá	  um	  að	  vekja	  barnið	  og	  koma	  því	  á	  fætur.	  Það	  er	  ekki	  þannig	  sem	  þetta	  
á	  að	  virka.	  

Reynsla	  starfsmanns	  af	  úrræðinu	  

Þegar	  Ragnheiður	  var	  spurð	  út	  í	  það	  hvort	  henni	  fyndist	  úrræðið	  hafa	  breytt	  skólasókn	  

til	  betri	  vegar	  varð	  hún	  svolítið	  hikandi.	  Hún	  sagði	  að	  aðstoðin	  hefði	  virkað	  fyrir	  suma	  en	  

ekki	  alla.	  Stundum	  væri	  Morgunhani	  ekki	  endilega	  rétta	  úrræðið	  fyrir	  barnið.	  Fyrir	  sumar	  

hentaði	  það	  vel	  meðan	  það	  hentaði	  öðrum	  illa.	  

Þetta	   virkaði	   ekki	   fyrir	   alla	   en	   þetta	   virkaði	   fyrir	   suma	   og	   það	   fór	   bara	   eftir	  
aðstæðum.	  En	  málið	  er	  sko	  að	  það	  er	  allt	  prufað,	  öll	  úrræði	  prufuð.	  Oft	  kom	  ég	  með	  
athugasemd	  að	  þetta	  væri	   kannski	  ekkert	  endilega	  það	   sem	  hentaði	  því	  barni.	  Þá	  
eru	  rökin	  oft	  þau	  að	  það	  þurfi	  að	  prufa	  allt	  áður	  en	  þetta	  fer	  lengra.	  

Hún	  sagði	  hinsvegar	  að	  þetta	  hefði	  verið	  mjög	  hvetjandi	  fyrir	  sig	  og	  yfirleitt	  hefði	  alltaf	  

verið	   einhver	   smá	   árangur.	   Stundum	   sá	   hún	   að	   sambandið	   milli	   foreldris	   og	   barns	  

lagaðist.	  Oft	  var	  mikill	  spenna	  þeirra	  á	  milli	  og	  hún	  settist	  niður	  og	  talaði	  við	  foreldra	  um	  

kvíða	   og	   hversu	   mikilvægt	   væri	   að	   draga	   úr	   þessum	   æsingi	   sem	   myndaðist	   oft.	   Það	  

skilaði	  árangri	  að	  hennar	  mati.	  

Úrbætur	  

Ragnheiður	  var	  spurð	  að	  því	  hvort	  það	  væri	  eitthvað	  við	  úrræðið	  sem	  hún	  myndi	  vilja	  

breyta	  og/eða	  bæta.	  Hún	  hafði	  ýmislegt	  um	  það	  að	  segja	  en	  byrjar	  á	  að	  nefna	  það	  sama	  

og	  flestar	  mæðurnar	  höfðu	  nefnt,	  mikilvægi	  þess	  að	  aðstoðin	  berist	  áður	  en	  vandinn	  nái	  

að	  þróast	  of	  lengi.	  

Hún	  sagði:	  

En	  svo	  það	  sem	  vantar	  algjörlega	  í	  þetta	  skólasystem	  er	  þessi	  snemmtæka	  íhlutun.	  
Hún	  er	  bara	  ekki	  í	  gangi	  hérna.	  Það	  er	  rosalega	  erfitt	  að	  fara	  og	  ætla	  að	  taka	  barn	  í	  
10.	  bekk	  sem	  hefur	  bara	  alltaf	  komist	  upp	  með	  það	  að	  hafa	  2	  í	  mætingareinkunn	  og	  
segja	  bara	  nú	  ætlum	  við	  að	   laga	  þetta!	  Það	  þarf	  að	  bregðast	  við	  miklu	   fyrr	  og	  við	  

getum	  alveg	  séð	  mætingareinkunn	  hjá	  börnum	  strax	  í	  fyrsta	  bekk	  hrynja,	  þannig	  af	  
hverju	  ekki	  að	  byrja	  þar.	  

Eins	   og	   fram	   hefur	   komið	   nefndu	   flestar	   mæðurnar	   að	   þær	   hefðu	   gjarnan	   viljað	   að	  

úrræðið	  stæði	  yfir	  í	  lengri	  tíma,	  eða	  að	  minnsta	  kosti	  að	  fólk	  hefði	  val	  um	  að	  lengja	  það.	  

Hún	  var	  hinsvegar	  ekki	  sammála	  því.	  Að	  hennar	  mati	  ætti	  frekar	  að	  draga	  úr	  þjónustunni	  

þegar	   líður	   á	   úrræðið.	   Hún	   sagði	   að	   mikilvægt	   væri	   að	   valdefla	   foreldrana	   og	   varpa	  

ábyrgðinni	  yfir	  á	  þá.	  Úrræðið	  megi	  ekki	  ganga	  of	  lengi	  og	  mikilvægt	  sé	  að	  stöðva	  það	  á	  

réttum	  tíma	  en	  ekki	  halda	  áfram	  eins	  lengi	  og	  foreldrar	  óska.	  Ætla	  má	  að	  úrræðið	  dragi	  

úr	  valdeflingu	  foreldra	  ef	  það	  er	  í	  gangi	  í	  of	  langan	  tíma.	  

Mér	   fannst	   fjórar	   vikur	  alveg	  hæfilegur	   tími,	   en	  ég	   keyrði	  þetta	  mjög	   stíft	   sko.	   Ég	  
held	  samt	  að	  það	  eigi	  bara	  að	  efla	  ábyrgð	  foreldra	  miklu	  meira	  sko.	  Ef	  maður	  sér	  að	  
þau	  hafi	  getu	  til	  þess,	  efla	  ábyrgð	  þeirra	  og	  hafa	  þetta	  ekki	  svona	  stíft.	  Ég	  var	  að	  fara	  
þarna	  á	  hverjum	  degi	   í	   fjórar	  vikur	  það	  er	  svolítið	  mikil	  keyrsla.	  Þetta	  ætti	  kannski	  
að	  breytast	  um	  miðbik	  verkefnisins,	  að	  þá	   færi	  maður	  á	  mánudegi	  og	   fimmtudegi	  
og	  	  myndi	  bara	  hringja	  á	  milli.	  Það	  mætti	  held	  ég	  alveg	  breyta	  því.	  

Ragnheiður	  nefndi	  einnig	  að	  það	  ætti	  að	  einbeita	  sér	  meira	  að	  Morgunhana	  og	  hætta	  

með	   Morgunhana	   plús	   en	   hún	   fann	   mikinn	   mun	   á	   þessum	   tveimur	   úrræðum.	  

Morgunhani	  plús	  eru	  þung,	  erfið	  og	  tímafrek	  mál	  sem	  erfitt	  er	  fyrir	  einn	  starfsmann	  að	  

sinna.	  Hún	  sagði	  að	  ef	  halda	  ætti	  áfram	  með	  úrræðið	  þyrfti	  að	  fá	  fleiri	  starfsmenn	  í	  það.	  

Gott	  væri	  ef	  hægt	  væri	  að	  hafa	  að	  minnsta	  kosti	  einn	  starfsmann	  á	  vettvangi	  og	  annan	  

sem	  myndi	  stjórna	  verklaginu	  eða	  sjá	  um	  umsýsluna.	  

	  

Í	  þessum	  kafla	  hefur	  verið	  gerð	  grein	  fyrir	  niðurstöðum	  rannsóknarinnar.	  Í	  næsta	  

kafla	  verða	  niðurstöður	  dregnar	  saman	  og	  þær	  ræddar	  með	  hliðsjón	  af	  fræðunum	  og	  

ályktanir	  af	  þeim	  dregnar.	  

7 	  Umræða	  
Í	   þessum	   kafla	   eru	   heildarniðurstöður	   rannsóknarinnar	   teknar	   saman,	   þær	   ræddar	   í	  

fræðilegu	   ljósi	  og	  ályktanir	   af	  þeim	  dregnar.	  Byrjað	  verður	  á	  því	   að	   rifja	  upp	  markmið	  

rannsóknar	  og	  þær	  rannsóknarspurningar	  sem	  lagt	  var	  af	  stað	  með.	  

7.1 Rannsóknarspurningar	  og	  meginniðurstöður	  

Markmið	  og	  tilgangur	  rannsóknarinnar	  var	  að	  kanna	  árangur	  af	  úrræðinu	  Morgunhana	  

og	  fá	  fram	  upplifun	  og	  reynslu	  foreldra	  og	  starfsmanns	  af	  því.	  Tekin	  voru	  fimm	  eigindleg	  

viðtöl	   við	  mæður	   barna	   sem	   fengið	   höfðu	   úrræðið	   og	   eitt	   eigindleg	   viðtal	   við	   fyrrum	  

starfsmann	  úrræðisins.	  Með	  því	  að	  fá	  fram	  sjónarhorn	  þessara	  einstaklinga	  er	  mögulega	  

hægt	  að	  meta	  hvort	  úrræðið	  skili	  þeim	  árangri	  sem	  lagt	  var	  upp	  með,	  það	  er	  að	  bæta	  

skólasókn.	  Leitast	  var	  svara	  við	  eftirfarandi	  meginspurningu:	  Hver	  er	  upplifun	  og	  reynsla	  

foreldra	   og	   starfsmanns	   af	   úrræðinu	   Morgunhana.	   Til	   þess	   að	   afmarka	   viðfangsefni	  

meginrannsóknarspurningarinnar	  voru	  eftirfarandi	  undirspurningar	  settar	  fram.	  	  

• Varð	  breyting	  á	  skólasókn	  með	  þátttöku	  í	  Morgunhana?	  

• Hvað	  tókst	  vel	  og	  hvað	  hefði	  betur	  mátt	  fara?	  

7.1.1 Hver	  er	  upplifun	  og	  reynsla	  foreldra	  og	  starfsmanns	  af	  úrræðinu	  Morgunhana?	  

Upplifun	   og	   reynsla	   af	   úrræðinu	   var	   bæði	   jákvæð	  og	   neikvæð	   en	   viðmót	   starfsmanns	  

virtist	   hafa	  mikið	   að	   segja	   um	   upplifun	   af	   úrræðinu.	   Í	   þeim	   tilfellum	   þar	   sem	   viðmót	  

starfsmanns	  til	  þátttakenda	  var	  gott	  og	  tengsl	  við	  þá	  góð	  var	  upplifun	  foreldra	  jákvæð.	  Í	  

þeim	  tilfellum	  þar	  sem	  samskipti	  gengu	  illa	  og	  tengsl	  við	  foreldra	  og	  börn	  voru	  slæm	  var	  

upplifunin	  neikvæðari.	  Fram	  kemur	  í	  kjörorðum	  velferðarsviðs	  að	  gagnkvæm	  virðing	  og	  

traust	  skuli	  einkenna	  samskipti	  og	  samvinnu	  við	  notenda	  (velferðarsvið,	  2016a).	  Því	  þarf	  

velferðarsvið	  að	  bregðast	  við	  þessum	  athugasemdum	  en	  ætla	  má	  að	  góð	  samskipti	  séu	  

undirstaða	  þess	  að	  úrræðið	  gangi	  vel.	  

Bæði	  þátttakendur	  og	  starfsmaður	  upplifðu	  í	  sumum	  tilfellum	  að	  úrræðið	  myndi	  

ekki	  henta.	  Meta	  þarf	  í	  samvinnu	  við	  foreldra	  hvaða	  úrræði	  henta	  hverjum	  og	  einum.	  	  

Fram	  kom	  í	  einu	  tilfelli	  að	  móður	  fannst	  úrræðinu	  hafi	  verið	  þröngvað	  upp	  á	  sig	  þar	  sem	  

henni	  fannst	  hún	  ekki	  geta	  neitað	  að	  þiggja	  það.	  Stangast	  það	  á	  við	  stefnu	  velferðarsviðs	  

þar	  sem	  áhersla	  er	  lögð	  á	  að	  notendur	  séu	  virkjaðir	  til	  þátttöku	  með	  það	  að	  markmiði	  að	  

auka	  lífsgæði	  og	  vellíðan.	  Þeir	  eiga	  að	  fá	  að	  koma	  að	  skilgreiningu,	  skipulagningu	  og	  

stefnumótun	  þjónustunnar	  á	  eigin	  forsendum	  með	  það	  að	  markmiði	  að	  efla	  samfélagið	  

(velferðarsvið,	  2016a).	  	  

	  Aðstæður	  mæðranna	  voru	  ólíkar,	  flestar	  voru	  einstæðar	  og	  áttu	  fleiri	  en	  eitt	  barn.	  

Illa	  hafði	  gengið	  að	  koma	  börnunum	  í	  skólann	  og	  oft	  var	  mikill	  samskiptavandi	  á	  milli	  

móður	  og	  barns	  en	  samskiptavandi	  getur	  haft	  neikvæð	  áhrif	  á	  námsframvindu.	  Líkt	  og	  

fram	  kemur	  í	  rannsókn	  Reid	  (2005)	  getur	  umhverfi	  og	  heimilislíf	  barna	  haft	  áhrif	  á	  	  

fjarvistir	  úr	  skólum.	  Börn	  sem	  búa	  aðeins	  hjá	  öðru	  foreldri	  eru	  líklegri	  til	  þess	  að	  skrópa	  í	  

skólann	  en	  þau	  sem	  búa	  hjá	  báðum	  foreldrum.	  Einnig	  geta	  ólíkar	  uppeldisaðferðir	  haft	  

áhrif	  á	  námsframvindu.	  Í	  rannsókn	  Sigrúnar	  Aðalbjarnardóttur	  (2007)	  kemur	  fram	  að	  

þau	  börn	  sem	  alist	  höfðu	  upp	  við	  leiðandi	  uppeldisaðferðir	  sýndu	  jákvæðari	  

námsframvindu,	  höfðu	  betri	  samskiptahæfni	  og	  meira	  sjálfstraust	  en	  þau	  börn	  sem	  

höfðu	  alist	  upp	  við	  aðrar	  uppeldisaðferðir.	  	  

Líkt	  og	  kerfiskenningin	  greinir	  frá	  þarf	  að	  að	  horfa	  á	  vandann	  út	  frá	  kenningarlegu	  

samhengi	  og	  skoða	  alla	  þætti	  sem	  geta	  haft	  áhrif	  á	  líf	  einstaklinga	  þegar	  afleiðingar	  

ólíkra	  þátta	  eru	  skoðaðir	  (Andrea,	  1996).	  

7.1.2 Varð	  breyting	  á	  skólasókn	  með	  þátttöku	  í	  Morgunhana?	  

Upplýsingar	   um	   skólasókn	   var	   ekki	   að	   finna	   í	   dagálum	   og	   skýrslum	   í	   málaskrám	  

Reykjavíkurborgar	  og	   starfsmaðurinn	   sem	   talað	   var	   við	  hafði	   ekki	   upplýsingar	  um	  það	  

hvaða	  árangri	  úrræðið	  hefði	  skilað	  í	  tengslum	  við	  bætta	  skólasókn.	  Mæðurnar	  voru	  ekki	  

allar	  sammála	  því	  að	  skólasókn	  barna	  þeirra	  hafi	  batnað	  með	  þátttöku	  í	  Morgunhana.	  Í	  

þeim	  tilfellum	  þar	  sem	  úrræðið	  var	  ekki	  talið	  skila	  tilsettum	  árangri	  var	  viðkomandi	  með	  

fjölþættan	   vanda	   og	   hefði	   þurft	   annars	   konar	   inngrip.	   Athyglisvert	   þykir	   að	   þau	   börn	  

sem	  hafa	  glímt	  við	  fjölþættan	  vanda	  og	  þurft	  á	  ítar	  og/eða	  sérþjónustu	  að	  halda	  sé	  veitt	  

grunnþjónusta	   á	   fyrsta	   þjónustustigi	   á	   borð	   við	   Morgunhana	   eftir	   að	   hafa	   fengið	  

annarskonar	   þjónustu	   á	   öðru	   eða	   þriðja	   þjónustustigi	   sem	   skilaði	   ekki	   árangri.	  

Sérþjónusta	   er	   sá	   hluti	   þjónustukerfisins	   sem	   veitir	   þjónustu	   á	   sjúkrahúsum	   og	  

sérhæfðum	   stofnunum.	   Henni	   er	   einungis	   ætlað	   að	   sinna	   erfiðustu	   geð-‐	   og	  

hegðunarröskunum	   barna	   og	   unglinga	   (Barna	   og	   Unglingageðdeild	   -‐	   BUGL,	   2016).	  

Hugsanlega	   má	   draga	   þá	   ályktun	   að	   grunnþjónusta	   líkt	   og	   Morgunhani	   gagnist	   þeim	  

börnum	  sem	  áður	  hafa	  fengið	  ítar/og	  eða	  sérþjónustu	  ekki	  eins	  vel	  og	  þeim	  börnum	  sem	  

ekki	  hafa	  þurft	  á	  þeirri	  þjónustu	  að	  halda.	  Því	  má	  ætla	  að	  mikilvægt	  sé	  að	  skoða	  betur	  

þarfir	  þessara	  barna	  og	  sníða	  þjónustuna	  að	  hverjum	  og	  einum.	  

7.1.3 Hvað	  tókst	  vel	  og	  hvað	  hefði	  betur	  mátt	  fara?	  

Þátttakendur	  höfðu	  ýmislegt	  um	  það	  að	  segja	  hvað	  hefði	  betur	  mátt	  fara	  í	  tengslum	  við	  

úrræðið.	   Ólík	   sjónarhorn	   komu	   fram	   hvað	   það	   varðar,	   flestum	   mæðrunum	   fannst	  

árangursríkara	  þegar	  komið	  var	   inn	  á	  heimilið	  á	  morgnana	  heldur	  en	  þegar	  aðeins	  var	  

hringt	  í	  þær.	  Það	  setti	  ákveðna	  pressu	  á	  börnin	  og	  jók	  líkurnar	  á	  því	  að	  þau	  færu	  á	  fætur.	  

Ragnheiður	  var	  hinsvegar	  ósammála	  því	  en	  að	  hennar	  mati	  gekk	  betur	  í	  þeim	  málum	  þar	  

sem	  aðeins	  var	  hringt	  í	  þátttakendur.	  Hún	  taldi	  hin	  málin	  oftast	  þung	  og	  erfið	  fyrir	  einn	  

starfsmann	  að	  sinna	  .	  	  

Einnig	  komu	  fram	  ólík	  sjónarhorn	  er	  	  varða	  tímalengd	  úrræðisins,	  mæðurnar	  töldu	  

að	  úrræðið	  hefði	  mátt	  standa	  yfir	  í	  lengri	  tíma	  en	  starfsmaðurinn	  taldi	  að	  fjórar	  til	  sex	  

vikur	  væri	  hæfilegur	  tími.	  Hann	  taldi	  mikilvægt	  að	  valdefla	  foreldrana	  og	  láta	  þá	  finna	  að	  

ábyrgðin	  væri	  þeirra	  og	  því	  myndi	  lengri	  tími	  ekki	  skila	  meiri	  árangri.	  Hann	  nefndi	  það	  

einnig	  að	  ef	  bjóða	  ætti	  upp	  á	  úrræðið	  áfram	  væri	  nauðsynlegt	  að	  fá	  fleiri	  starfsmenn	  í	  

það.	  Erfitt	  er	  fyrir	  einn	  starfsmann	  að	  halda	  utan	  um	  allar	  skráningar,	  mæta	  á	  fundi	  og	  

sjá	  um	  morgunverkin.	  

Flestar	  mæðurnar	  nefndu	  að	  þær	  hefðu	  viljað	  eftirfylgni	  að	  loknu	  úrræði	  en	  ein	  

móðir	  fékk	  slíkt	  og	  taldi	  hún	  það	  hafa	  hjálpað	  mikið.	  Starfsmaðurinn	  var	  sammála	  því	  og	  

taldi	  eftirfylgni	  mikilvæga.	  Gott	  hefði	  verið	  að	  fylgja	  öllum	  málum	  eftir	  og	  aðstoða	  

mæðurnar	  við	  að	  ná	  tökum	  á	  vandanum	  en	  það	  geta	  reynst	  viðbrigði	  að	  halda	  áfram	  á	  

eigin	  vegum.	  

	  Með	  aukinni	  valdeflingu	  eykst	  trú	  á	  eigin	  getu	  og	  færni	  til	  þess	  að	  stjórna	  eigin	  lífi	  

(Lára	  Björnsdóttir	  o.fl,	  2011).	  Því	  má	  ætla	  að	  mikilvægt	  sé	  að	  mæðurnar	  séu	  

sjálfsöruggar	  og	  finni	  það	  að	  þær	  hafi	  tök	  á	  að	  breyta	  aðstæðum	  heimilisins.	  

Í	  viðtölunum	  kom	  fram	  mikil	  áhersla	  á	  að	  aðstoðin	  hefði	  þurft	  að	  berast	  fyrr	  en	  hún	  

gerði	  til	  þess	  að	  skila	  meiri	  árangri.	  Á	  þessum	  tímapunkti	  eru	  málin	  oft	  orðin	  fjölþætt	  og	  

þar	  af	  leiðandi	  verður	  erfiðara	  að	  vinna	  með	  þau.	  Börnin	  eru	  orðin	  vön	  því	  að	  mæta	  illa	  í	  

skólann	  og	  erfitt	  getur	  verið	  að	  breyta	  því.	  Mæðurnar	  vildu	  meina	  að	  vandinn	  hefði	  ekki	  

þurft	  að	  verða	  eins	  mikill	  og	  hann	  varð	  ef	  gripið	  hefði	  verið	  til	  einhverskonar	  aðgerða	  

fyrr	  á	  skólagöngunni.	  Samkvæmt	  hugmyndafræði	  snemmtækrar	  íhlutunar	  er	  mikilvægt	  

að	  bregðast	  við	  vanda	  um	  leið	  og	  hann	  birtist	  en	  erfiðleikar	  lagast	  ekki	  ef	  beðið	  er	  með	  

þá	  heldur	  aukast	  þeir.	  Snemmtæk	  íhlutun	  snýr	  meðal	  annars	  að	  því	  hvernig	  bregðast	  á	  

við	  námsvanda,	  félagslegum	  vanda	  og	  sálrænum	  vanda	  eins	  fljótt	  og	  hægt	  er	  (Tryggvi	  

Sigurðsson,	  2008).	  Allt	  er	  þetta	  vandi	  sem	  þessi	  börn	  glímdu	  við.	  Má	  því	  velta	  fyrir	  sér	  

hvort	  úrræðið	  megi	  hefjast	  fyrr	  eða	  um	  leið	  og	  vísbendingar	  fara	  að	  berast	  um	  slaka	  

skólasókn.	  Skýrt	  er	  þó	  tekið	  fram	  í	  verklagsreglum	  Morgunhana	  að	  önnur	  úrræði	  í	  skóla	  

skulu	  hafa	  verið	  fullreynd	  áður	  en	  leitað	  er	  til	  ÞB	  til	  þess	  að	  sækja	  um	  Morgunhana	  

(Morgunhani,	  2012a).	  Mögulega	  þyrfti	  að	  endurskoða	  verkreglurnar	  með	  tilliti	  til	  þess.	  

Málin	  verða	  oft	  erfiðari	  eftir	  því	  sem	  árin	  líða	  og	  því	  er	  mikilvægt	  að	  gripið	  sé	  til	  

fornvarnarúrræða	  og	  unnið	  með	  vandamálið	  um	  leið	  og	  það	  byrjar,	  áður	  en	  það	  

magnast	  upp.	  	  

Líkt	  og	  kemur	  fram	  í	  sjónarhorni	  áhættu	  og	  seiglu	  þarf	  að	  bregðast	  við	  

áhættuþáttum	  til	  þess	  að	  koma	  í	  veg	  fyrir	  vanda.	  Hlutverk	  skólans	  er	  stórt	  í	  þessu	  

samhengi	  en	  með	  fjölbreyttum	  úrræðum	  væri	  hægt	  að	  draga	  úr	  áhættuþáttum	  og	  

stuðla	  að	  seiglu	  hjá	  nemendum.	  Það	  væri	  hægt	  að	  gera	  með	  því	  að	  vinna	  að	  forvörnum	  

við	  upphaf	  skólagöngu	  og	  skima	  fyrir	  mögulegum	  vandkvæðum	  nemenda	  í	  áhættuhóp	  

(Sigrún	  Harðardóttir,	  2015a).	  

Mikilvægt	  er	  að	  allir	  nemendur	  geti	  notið	  sín	  í	  skólaaumhverfinu,	  jafnt	  námslega,	  

félagslega	  og	  tilfinningalega	  og	  vinna	  þarf	  að	  frekari	  þróun	  forvarna	  -‐	  og	  

stuðningsúrræða.	  Líkt	  og	  vistfræðikenning	  Bronfenbrenner	  bendir	  á	  er	  forsenda	  þess	  að	  

ungmenni	  í	  vanda	  nái	  góðri	  aðlögun	  og	  þroska	  sú	  að	  umhverfið	  bregðist	  við	  þörfum	  

þeirra	  á	  árangursríkan	  hátt	  (Bronfenbrenner,	  1979;	  Sigrún	  Harðardóttir,	  2015a).	  

Líkt	  og	  fram	  kemur	  í	  rannsókn	  Senior,	  Carr	  og	  Gold	  (2016)	  og	  Sigrúnar	  Harðardóttir	  

(2015b)	  gegna	  skólafélagsráðgjafar	  mikilvægu	  hlutverki	  og	  eru	  skólar	  í	  kjöraðstæðum	  til	  

að	  aðstoða	  börn	  og	  fjölskyldur	  sem	  eiga	  undir	  högg	  að	  sækja.	  Draga	  má	  þá	  ályktun	  að	  

allir	  skólar	  ættu	  að	  hafa	  starfandi	  félagsráðgjafa.	  Aðkoma	  þeirra	  að	  persónulegri	  ráðgjöf	  

er	  ein	  meginforsenda	  þess	  að	  nemendum	  séu	  skapaðar	  viðunandi	  og	  öruggar	  aðstæður	  

til	  að	  dafna	  sem	  einstaklingar.	  Í	  samvinnu	  við	  foreldra	  geta	  þeir	  bæði	  bætt	  persónulegan	  

þroska	  þeirra	  og	  lífsgæði.	  Þeir	  eru	  menntaðir	  og	  þjálfaðir	  í	  því	  að	  vinna	  að	  greiningu	  

félagslegs	  vanda	  og	  geta	  unnið	  mikið	  forvarnarstarf	  og	  fengist	  við	  vanda	  nemenda	  og	  

fjölskyldna	  áður	  en	  hann	  verður	  of	  stór	  til	  að	  leysa.	  	  

Mikilvægt	  er	  að	  vera	  vakandi	  fyrir	  fjarvistum	  og	  finna	  skýringar	  á	  þeim	  hvort	  sem	  

þær	  eru	  líkamlegar	  eða	  tilfinningalegar,	  leita	  viðeigandi	  úrræða	  og	  þiggja	  aðstoð.	  Þannig	  

má	  stuðla	  að	  velgengni	  og	  heilbrigði	  nemenda	  í	  nútíð	  og	  framtíð.	  	  

8 	  Lokaorð	  
Mikilvægt	  er	  að	  umhverfið	  bregðist	  við	  áhættuþáttum	  og	  komi	  í	  veg	  fyrir	  vanda.	  Skólinn	  

þarf	   að	   vinna	   að	   forvörnum	   við	   upphaf	   skólagöngu	   og	   skima	   fyrir	   hugsanlegum	  

vandkvæðum	  nemenda	   í	  áhættuhópum	  og	  bregðast	  við	  með	  úrræðum	  sem	  byggjast	  á	  

heildarsýn.	  Með	  því	   að	   að	  hafa	   það	   að	  markmiði	   að	   grípa	   eins	   fljótt	   og	   hægt	   er	   inn	   í	  

aðstæður,	  eða	  um	   leið	  og	  vandamálin	  koma	   fram	  væri	  hægt	  að	   fyrirbyggja	  ýmiskonar	  

langvarandi	  vanda	  bæði	  hjá	  börnum	  og	  fjölskyldum	  þeirra.	  Niðurstöður	  rannsóknarinnar	  

sýna	   að	  mæðrunum	   og	   starfsmanni	   þótti	   í	   flestum	   tilfellum	   inngrip	   koma	   of	   seint	   og	  

töldu	  að	  oft	  hefði	  verið	  hægt	  að	  koma	   í	  veg	  fyrir	  að	  vandinn	  hefði	  orðið	  eins	  mikill	  og	  

hann	   varð.	   Mæðurnar	   voru	   misjafnlega	   ánægðar	   með	   þjónustuna	   en	   töldu	   hana	   í	  

flestum	  tilfellum	  skila	  einhverskonar	  árangri.	  Í	  sumum	  tilfellum	  var	  vandinn	  þó	  svo	  mikill	  

að	  úrræðið	  var	  ekki	  nægjanlegt	  eða	  viðeigandi.	  Þátttakendur	  áttu	  stundum	  erfitt	  með	  að	  

átta	  sig	  á	  því	  hvort	  úrræðið	  eitt	  og	  sér	  hefði	  skilað	  tilsettum	  árangri	  þar	  sem	  börn	  þeirra	  

höfðu	   yfirleitt	   fengið	   margskonar	   þjónustu.	   Ýmislegt	   kom	   fram	   sem	   hefði	   mátt	   gera	  

betur	   í	   tengslum	   við	   úrræðið.	   Þar	  má	   helst	   nefna	   tímalengd	   úrræðisins	   og	   eftirfylgni.	  

Flestar	  mæðurnar	  töldu	  að	  úrræðið	  mætti	  standa	  yfir	  í	  lengri	  tíma,	  eða	  að	  minnsta	  kosti	  

að	  það	  yrði	  boðið	  upp	  á	  það	  fyrir	  þá	  sem	  þurfa.	  Að	  mati	  mæðranna	  var	  eftirfylgni	  einnig	  

nauðsynleg	  til	  þess	  að	  úrræðið	  skili	  þeim	  árangri	  sem	  lagt	  er	  upp	  með.	  

Helstu	  styrkleikar	  rannsóknarinnar	  eru	  að	  hún	  leitast	  við	  að	  skoða	  upplifun	  og	  

reynslu	  þátttakenda	  og	  starfsmanns	  af	  úrræðinu.	  Niðurstöðurnar	  gætu	  nýst	  

Velferðarsviði	  Reykjavíkurborgar	  til	  þess	  að	  sjá	  hvort	  breyta	  þurfi	  vinnubrögðum	  í	  

kringum	  úrræðið	  eða	  hvort	  að	  þeim	  fjármunum	  sem	  notaðir	  eru	  í	  úrræðið	  væri	  betur	  

varið	  í	  forvarnarvinnu	  þar	  sem	  áhersla	  væri	  lögð	  á	  snemmtæka	  íhlutun	  til	  þess	  að	  sporna	  

við	  frekari	  vandamálum.	  

Helstu	  annamarkar	  rannsóknarinnar	  felast	  í	  því	  að	  ekki	  var	  hægt	  að	  finna	  fleiri	  

viðmælendur,	  en	  þeir	  voru	  sex	  talsins.	  Einnig	  voru	  dagálar	  og	  skýrslur	  úr	  málaskrá	  

Reykjavíkurborgar	  ekki	  skráðir	  með	  rannsóknargildi	  í	  huga.	  Betri	  upplýsingar	  hefðu	  geta	  

fengist	  ef	  gögnin	  hefðu	  verið	  ítarlegri.	  Sýnir	  það	  fram	  á	  mikilvægi	  þess	  að	  nákvæm	  

skráning	  sé	  tryggð	  þegar	  farið	  er	  af	  stað	  með	  þróunar-‐	  og	  tilraunarverkefni	  líkt	  og	  þetta.	  

Miðað	  við	  niðurstöður	  þessarar	  rannsóknar	  má	  ætla	  að	  úrræðið	  hafi	  ekki	  skilað	  

þeim	  árangri	  sem	  vonast	  var	  eftir	  og	  breyta	  verði	  vinnubrögðunum	  ef	  halda	  á	  áfram	  

með	  það.	  Í	  fyrsta	  lagi	  þarf	  að	  meta	  hvort	  úrræðið	  sé	  í	  öllum	  tilfellum	  viðeigandi,	  huga	  að	  

góðum	  tengslum	  milli	  starfsmanns	  og	  þátttakanda	  og	  leggja	  meiri	  áherslu	  á	  eftirfylgd	  að	  

því	  loknu.	  

	  Að	  mati	  höfundar	  væri	  þeim	  fjármunum	  sem	  varið	  er	  í	  úrræðið	  betur	  varið	  í	  

forvarnarverkefni	  fyrir	  bæði	  börn	  og	  foreldra	  þar	  sem	  áhersla	  væri	  lögð	  á	  snemmtæka	  

íhlutun	  til	  þess	  að	  sporna	  við	  frekari	  vandamálum.	  Þar	  gætu	  skólafélagsráðgjafar	  í	  

samstarfi	  við	  foreldra	  sinnt	  lykilhlutverki.	  	  

Mikilvægt	  er	  að	  hugað	  sé	  að	  forvörnum	  og	  stuðningi	  og	  beita	  þarf	  viðurkenndum	  

aðferðum	  út	  frá	  heildarsýn	  í	  vinnu	  með	  börnum	  og	  fjölskyldum	  í	  vanda.	  Í	  því	  samhengi	  

er	  mikilvægt	  að	  halda	  áfram	  rannsóknum	  á	  þeim	  fyrstastigs	  úrræðum	  sem	  í	  boði	  eru	  á	  

Íslandi	  sem	  miða	  að	  því	  að	  koma	  í	  veg	  fyrir	  að	  vandi	  þróist	  og	  hafi	  áhrif	  á	  lífsskilyrði	  

viðkomandi	  barna	  til	  framtíðar.	  Líkt	  og	  áður	  hefur	  komið	  fram	  er	  það	  að	  ljúka	  

grunnskóla	  talið	  grundvallaratriði	  fyrir	  framtíð	  einstaklings.	  

Viðauki	  1:	  Staðfesting	  frá	  Persónuvernd

Viðauki	  2:	  Vinnslusamningur	  frá	  velferðarsviði	  

Viðauki	  3:	  Kynningarbréf	  

	  

Ágæti	  viðtakandi.	  

	  

Ég	   heiti	   Sjöfn	   Ólafsdóttir	   og	   er	   meistaranemi	   á	   5.	   ári	   í	   félagsráðgjöf	   til	   starfsréttinda	   við	  

Háskóla	  Íslands,	  netfang:	  sjo2@hi.is/	  s:	  6167709.	  	  

Ábyrgðaraðili	   og	   leiðbeinandi	   rannsóknar	   er	   Sigrún	   Harðardóttir,	   lektor	   í	   félagsráðgjöf	   við	  

Háskóla	  Íslands,	  netfang:	  sighar@hi.is.	  	  

	  

Ég	  er	  að	  vinna	  að	  meistaraverkefni	  mínu	  en	  verkefnið	  er	  rannsókn	  á	  Morgunhönum	  sem	  er	  

úrræði	   á	   vegum	  þjónustumiðstöðvarinnar	   í	   Breiðholti.	  Úrræðið	  er	   samvinna	  heimilis,	   skóla	  

og	   þjónustumiðstöðvar	   Breiðholts	   og	   snýr	   að	   bættri	   skólasókn	   og	   ástundun	   nemenda	   og	  

heyrir	   undir	   Velferðarsvið.	  Markmið	   rannsóknar	   er	   að	   kanna	   reynslu	   af	  Morgunhönum	  og	  

með	  því	  fá	  fram	  hver	  upplifun	  aðstandenda	  og	  starfsmanna	  skólana	  er	  af	  verkefninu.	  	  

	  

Sú	   rannsóknaraðferð	   sem	  notast	   verður	   við	   í	   rannsókninni	   er	   eigindleg	   viðtalsrannsókn	  en	  

með	  þessu	  bréfi	  er	  ég	  að	  kynna	  og	  óska	  eftir	  þátttöku	  þinni	  í	  rannsóknina.	  

	  

Rannsóknin	   hefur	   verið	   tilkynnt	   til	   Persónuverndar.	   Viðtölin	   verða	   afrituð	   án	   þess	   að	   nafn	  

þátttakanda	   komi	   fram	   og	   verða	   hljóðskrár	   og	   afrit	   varðveitt	   hjá	   rannsakanda	   og	   eytt	   í	  

desember	  2016.	  	  

Nafnleyndar	  og	  trúnaðar	  verður	  gætt	  við	  vinnslu	  rannsóknar	  og	  birtingu	  niðurstaðna.	  	  

Þáttakandi	   hefur	   rétt	   á	   því	   að	   neita	   að	   svara	   ákveðnum	   spurningum	   eða	   ræða	   ákveðin	  

efnisatriði.	   Þátttakendum	   er	   einnig	   frjálst	   að	   hætta	   þátttöku	   hvenær	   sem	   er	   á	  

rannsóknarferlinu,	  án	  frekari	  útskýringa.	  

	  

Niðurstöður	   rannsóknarinnar	   verða	   kynntar	   í	   maí	   2017	   á	   málþingi	   meistaranema	   í	  

félagsráðgjöf	  við	  Háskóla	   Íslands.	  Ritgerðin	  verður	  aðgengileg	  á	  www.skemman.is	  sem	  og	  á	  

Landsbókasafni	  Íslands.	  Áætlað	  er	  að	  rannsóknin	  hefjist	  í	  ágúst	  og	  ljúki	  í	  lok	  nóvember	  2016.	  

	  

	  



	   	   76	  

Með	  fyrirfram	  þakklæti.	  	  

	  

Mér	  hefur	  verið	  tilkynnt	  umfang	  og	  eðli	  þessarar	  rannsóknar	  og	  er	  samþykk/ur	  þátttöku.	  

	  

	  

_____________________	   	   	   	   	   __________________	  

Undirskrift	  þátttakanda	   	   	   	   	   Undirskrift	  rannsakanda	  

Viðauki	  4:	  Upplýst	  samþykki	  

	  

Upplýst	  samþykki	  fyrir	  þátttöku	  í	  rannsókn	  MA	  nema	  í	  félagsráðgjöf	  til	  starfsréttinda	  við	  

Háskóla	  Íslands.	  

	  

	  

Þátttaka	   í	   rannsókninni	   felur	   í	   sér	   eitt	   viðtal	   sem	   mun	   taka	   innan	   við	   klukkutíma.	   Stuðst	  

verður	  við	  viðtalsvísi	  með	  helstu	  spurningum	  sem	  rannsakandi	  leitar	  svara	  við.	  	  Þátttakenda	  

er	  ekki	  skylt	  að	  svara	  spurningum	  sem	  hann	  vill	  ekki	  svara.	  

	  

Ég	  staðfesti	  hér	  með	  undirskrift	  minni	  að	  ég	  hef	  lesið	  kynningarbréf	  rannsóknar	  sem	  mér	  var	  

afhent	   og	   hef	   fengið	   tækifæri	   til	   að	   spyrja	   rannsakanda	   um	   rannsóknina	   og	   fengið	  

fullnægjandi	  svör.	  

	  

Upplýst	  samþykki	  er	  í	  tvíriti	  og	  mun	  þátttakandi	  halda	  eftir	  eintaki.	  

	  

	  

Mér	   hefur	   verið	   kynntur	   tilgangur	   þessarar	   rannsóknar	   og	   í	   hverju	   þátttaka	  mín	   er	   fólgin.	  

Mér	  er	  ljóst	  að	  ég	  get	  hætt	  þátttöku	  hvenær	  sem	  er	  í	  rannsóknarferlinu	  án	  frekari	  útskýringa.	  	  

	  

	  

_____________	  

Dagsetning	  

	  

	  

_____________________	   	   	   	   	   _____________________	  

Undirskrift	  þátttakenda	  	   	   	   	   	   Undirskrift	  rannsakenda	  

Viðauki	  5:	  Viðtalsvísir	  –	  Foreldrar	  

Bakgrunnur	  

1. Fjöldi	  barna	  og	  sambúðarstaða	  

2. Hvaða	  ár	  lauk	  barnið	  þitt	  úrræðinu?	  

3. Í	  hvaða	  bekk	  var	  barnið	  þitt	  þegar	  gripið	  var	  til	  úrræðisins?	  	  

4. Hvernig	  voru	  morgnarnir	  búnir	  að	  ganga	  áður	  en	  úrræðið	  kom	  til	  sögunnar?	  

5. Hversu	  lengi	  var	  það	  búið	  að	  ganga	  erfiðlega	  að	  koma	  barni/börnum	  þínum	  í	  skólann?	  

6. Svefnvenjur?	  

	  

Kynning	  og	  val	  á	  úrræðinu	  

7. Hver	  kynnti	  þér	  fyrir	  úrræðinu	  í	  upphafi?	  

a. Hafðirðu	  heyrt	  um	  það	  áður	  ?	  

8. Hvernig	  leist	  þér	  á	  þetta	  úrræði	  þegar	  þú	  varst	  kynnt	  fyrir	  því?	  

9. Hvernig	  leist	  barninu	  þínu	  á	  úrræðið?	  

10. Voru	  þér	  kynnt	  einhver	  önnur	  úrræði	  eða	  möguleikar	  samhliða?	  

11. Hverjar	  voru	  væntingar	  í	  upphafi	  til	  úrræðisins?	  

	  

Starfsmenn	  

12. Hvernig	  leist	  þér	  á	  fyrirkomulagið	  í	  úrræðinu,	  þ.e	  að	  starfsmenn	  hringja	  og/eða	  koma	  
heim	  til	  ykkar	  á	  morgnana.	  Hvort	  var	  gert?	  

13. Hvernig	  leið	  þér	  með	  að	  fá	  ókunnuga	  manneskju	  inn	  á	  heimilið?	  

14. Skapaðist	  traust	  til	  starfsmannsins?	  

15. Hvað	  leið	  langur	  tími	  þar	  til	  þú	  fórst	  út	  á	  morgnana	  og	  þar	  til	  Morgunhani	  hringdi	  eða	  
kom	  heim	  til	  þín?	  

	  

Markmið	  

16. Voru	  markmið	  úrræðisins	  skýr	  frá	  upphafi?	  

17. Náðust	  þau	  markmið	  sem	  unnið	  var	  að?	  	  

18. Skiluðu	  markmiðin	  árangri	  til	  lengri	  tíma?	  

a. Ef	  ekki,	  afhverju	  var	  þeim	  markmiðum	  ekki	  náð?	  

b. Hefði	  verið	  hægt	  að	  gera	  eitthvað	  annað	  til	  að	  tryggja	  það	  að	  markmiðum	  
hefði	  verið	  náð?	  

	  

Tímalengd	  úrræðisins	  

19. Fannst	  þér	  tímabilið	  sem	  þið	  fenguð	  stuðninginn	  nýtast	  vel?	  	  

a. Hvað	  fannst	  þér	  um	  tímalengdina,	  voru	  4-‐6	  vikur	  hæfilegur	  tími?	  

i. Ef	  ekki	  í	  hversu	  langan	  tíma	  hefðirðu	  viljað	  hafa	  úrræðið?	  

20. Varstu	  sátt/ur	  þegar	  úrræðinu	  lauk	  ?	  	  

21. Fékkstu	  eða	  hefðir	  þú	  viljað	  fá	  einhverja	  eftirfylgni	  að	  loknu	  tímabilsins?	  	  

a. Ef	  svo	  er,	  hvernig	  eftirfylgni?	  

	  

Viðhorf	  og	  upplifanir	  af	  úrræðinu	  

22. Hvernig	  gekk	  að	  koma	  barninu	  þínu	  í	  skólann	  eftir	  að	  úrræðinu	  lauk?	  

23. Fannst	  þér	  úrræðið	  skila	  árangri	  til	  lengri	  tíma	  litið?	  

24. Hefði	  verið	  hægt	  að	  gera	  eitthvað	  betur	  eða	  öðruvísi	  til	  þess	  að	  bæta	  úrræðið?	  

a. Ef	  svo	  er,	  þá	  hvað	  ?	  

25. Er	  eitthvað	  sem	  þú	  hefðir	  vilja	  hafa	  öðruvísi?	  Hvað?	  

26. Er	  eitthvað	  að	  lokum	  sem	  þú	  vilt	  koma	  á	  framfæri?	  

27. 	  Finnst	  þér	  að	  það	  hefði	  mátt	  grípa	  til	  úrræðisins	  fyrr?	  Hefurðu	  fengið	  það	  áður?	  

28. Myndir	  þú	  mæla	  með	  úrræðinu	  við	  foreldra	  og	  börn	  í	  svipaðri	  stöðu	  og	  þú	  varst?	  

Annað	  

29. Hvað	  er	  barnið	  þitt	  að	  gera	  í	  dag?	  	  Í	  hvaða	  bekk	  er	  það	  og	  hvernig	  gengur?	  

30. Hvernig	  fannst	  þér	  sameiginlegu	  fundirnir	  ganga	  ?	  

Viðauki	  6:	  Viðtalsvísir	  -‐	  Starfsmaður	  

1. Hversu	  lengi	  starfaðir	  þú	  sem	  Morgunhani?	  

2. Finnst	  þér	  hafa	  orðið	  þróun	  eða	  breyting	  á	  úrræðinu	  á	  síðustu	  árum?	  

3. Hvernig	  fannst	  þér	  samstarfið	  á	  milli	  foreldra	  og	  skóla?	  

4. Fannst	  þér	  inngripið	  hafa	  gagnast	  viðkomandi?	  	  

5. Hvernig	  voru	  viðtökur	  frá	  foreldrum?	  

6. Hvað	  finnst	  þér	  um	  tímalengd	  úrræðisins?	  

7. Er	  eitthvað	  sem	  mætti	  gera	  betur	  svo	  úrræðið	  gagnist	  betur	  að	  þínu	  mati?	  

8. Hver	  er	  reynsla	  þín	  af	  úrræðinu?	  

	  

	  

	  

	  

	  

	  

	  

	  

	  

	  

	  

	  


